
Ж
аңырган жылдын башында төрүңүзгө конокко келдик. Куру келбей ак тилегибиз менен сиздин 
дүйнө таанымыңыз үчүн пайдалуу болгон, эч ким уурдай алгыс, асыресе, миң киши менен тең 
бөлүшкөн чакта да кемигис илим, маалымат казынасын ала келдик. 

Жыл өткөн сайын ички жана тышкы сапаты жакшырып бараткан «Ак Башат» журналы 2010-жылга дүйнөлүк 
үлкөн журналдардан өзгөчөлөнгөн мыкты жасалга, жагымдуу жаңы рубрикалар менен алдыңыздарга чыгып 
олтурат. Мындан ары көпчүлүккө кызыктуу болор деген максатта ачылган «төр маек» гана болсо, мындан ары 
сиздердин кызыгууңуздарды жараткан жагдайлар тууралуу экинчи бир маекти жана «ой түрмөк» рубрикасы-
нын астында белгилүү-белгисиз инсандар тарабынан көркөм сөз түрүндө таасирдүү, таамай айтылып кеткен 
акыйкаттарды,  акыл-парасатты ойгото турган орошон ойлорду үзгүлтүксүз назарыңыздарга сунуп туралы 
деп чечтик. Мындан башка Ислам дининдеги укук жаатында бүгүнкү күндө суроо туудурган маселелер туу-
ралуу укук бурчу сиздерге кызмат кылмакчы. 

Ысымы тарыхта калган үлгүлүү инсандар өтө көп. Мындан ары окурмандарыбыздын ичинен атайын мусул-
ман аялзаты үчүн ар бир санда  Ислам тарыхындагы белгилүү аялдардын, энелерибиздин кыскача таржымал-
дары, адамзатка калтырган асыл мурастары тууралуу азыноолак кеп кылууну туура көрдүк. 

Серепчилердин айтымында дүйнөдөгү глобалдашуунун жаалы эзелтен келаткан нечендеген майда 
улуттар, маданияттар менен катар кыргыз маданиятын да сел алгандай жууп кетиши ыктымал. Андыктан ар 
бирибиз өз угутубузду, учугубузду билип, рухий баалуулуктарыбызды, маданий кенчибизди өздөштүрүп эле 
тим болбостон, турмушка сиңиришибиз керек. Жаңырган жылдагы алгачкы сандын күн тартибиндеги «Батыш 
цивилизациясына, Чыгыш өркөниятына, айрыкча, Ислам маданиятына» акыйкат баалар берилип, артыкчылык-
тары жана кемчиликтери окмуштуу, илимпоздордун бир нече макалалары аркылуу калыс ортого коюлду. 
Мындан башка Кыргызстандагы диний абал, дин башкармалыгынын учурдагы иш-аракеттери, жетишкендикте-
ри, келечекке мерчемдеген максаттары тууралуу Кыргызстан мусулмандарынын Азирети муфтийи Мураталы 
Жуманов мырза менен болгон баарлашууну окуй аласыздар.

Эл ичинде «Исламофобия» деген түшүнүктүү да, түшүнүксүз да аныктама айтылып жүрөт. Бул санда 
мына ушул сөздүн кайдан, кандай максатта чыкканын, мындай сөз кимдер тарабынан айтылаарын жана бул 
аныктама Кыргызстанда канчалык деңгээлде колдонулаарын, канчалык таасирге ээ экенин белгилүү теле 
журналист Мыктыбек Арстанбектин макаласынан окусаңыздар болот.

Козголгон маселелер көңүл сыртында калбай, жүрөгүңүзгө жылуулук тартуулап, жакшылыкка кубантып, 
көйгөйгө түйшөлтүп, аз да болсо таасир эте алса биздин максатка жеткендигибиз ошол. Ар бириңиздердин 
үйүңүздөргө жана жан дүйнөңүздөргө Жараткан Алла тынчтык, бейпилдик жана молчулук, рухий дем ыроо-
лосун!

Батыштын жаңылануу тажрыйбасы 
маданият өңүтүн кайрадан иштеп 
чыгуу таризинде жүзөгө ашты. Ба-
тыштын жаңыланышы батыш ма-
даниятынын кайрадан иштелип 

чыгышы менен аяктады. Бирок акылды биринчи 
кезекке койгон Батыш али хикматка (негизги масе-
ленин төркүнүнө) жете элек. Маалыматка жетти, 
бирок анын өзөк маани-маңызына дале жете алган 
жок. Ал эми акылга туура мамиле жасай албаган 
Чыгыш дале хикматтын уясы сыяктуу. Маалымат 
казынасын алдырса да, чыныгы пайдалуу илимдин 
ээси бойдон турат. Ислам маданияты философия 
өңүтүнө да, Чыгыш классикалык ой жорумуна да 
мураскор катары өркүндөшү анын эң чоң жетиш-
кендиктеринен бири болуп эсептелет. Себеби Ба-
тыш маданияты теориялык илимге гана таянып, 
руханий маалыматты көз жаздымда калтырган-
дыгы, Ыраакы Чыгыш системалары болсо сезимге 
өзгөчө басым жасагандыгы менен өзгөчөлөнсө, ал 
эми Ислам маданияты бул эки өңүткө тең салмак-
туу түрдө мамиле жасаган. 

«Жаңы доор» делген 19-20-кылымдар Ба-
тыш доору болуп, дүйнөдө күч жагынан да, эти-
бар жагынан да анын ачык-айкын гегемониясы 
өкүм сүрүүдө. Ырас, Батыш маданияты бүтүндөй 

дүйнөгө, анын ичинде Орто Азия элдерине жана 
Ислам коомчулуктарына белгилүү өлчөмдө таа-
сирин тийгизгендиги чындык. Демократия, адам 
укуктары, чектелүү бийлик, аялзатынын социал-
дык жана саясий жашоого алдаканча активдүү 
түрдө катышуулары сыяктуу жагдайлар бүтүндөй 
дүйнөнүн ортоктош өзгөчөлүгүнө айланды. 
Бүгүнкү секулярдык Батыш өзүн башка мадани-
яттардан жогору таанытып, аларды жок кылуунун 
түркүн түстүү аракетин көргөндүгү менен айыр-
маланып тургандыгы да талашсыз чындык.  

Мусулмандардын басып өткөн тарыхый жолу 
Батыш дүйнөсүнөн башкача. Мусулмандар Батыш 
коомчулуктарынын тарыхый жашоо таризинен 
башкача өмүр сүрүп, башкача маданият куруу ме-
нен дүйнөгө, адам баласына башкача өңүттөрдөн 
назар салышкан. Ренессанс доорунан мурун Ев-
ропага чоң бурулуш жасаткан мусулман аалым-
окумуштуулар Исламдын негизи жазма булакта-
рынын негизинде башка маданияттарды изилдеп, 
алардын терс жагын четтеп, жакшы жактарын 
өздөрүнө кабыл алышкан. Бүгүнкү Батыш мада-
нияты ааламдашуу жараянын баштан кечирип 
жаткан кезде Ислам дүйнөсү береги жараяндын 
эпкинине туруштук берип келет. Ааламдашуу де-
мекчи, мында адамзат бир калыпка гана салынууга 

Мусулмандар үчүн Батыштын жанында 
экинчи катмардагы эл сыяктуу болуп 
калбоонун жападан жалгыз жолу өз 

маданиятынын кадырына жетип, аны менен 
жуурулуша жашоо аркылуу өтөт. Яхия 

Кемал аттуу окумуштуу бул багытта: «Эң чоң 
өксүк – бул тексиздик» - деген экен.

Кадир Өзкөсе
Теология илимдеринин доктору

тийиш. Адам өз маданиятын унутуп, кишилигин 
жоготушу, өзүнө жол көрсөтө турган баалуулук-
тардан куру калышы, жашоонун чыныгы маани-
маңызын түшүнө албашы, ошентип кең аалам тар 
болуп, өзүнө өзү чоочун сыяктуу көрүнүшү аалам-
дашуу жараянынын өтө орчундуу терс таасирле-
ринен болуп эсептелет. Ошондуктан ааламдашуу 
жараянына карата өзүбүздөн баштап, өз киши-
лигибизди коргоп, ар тараптуу түшүнүккө ээ бо-
луунун аракетин көргөнүбүз абзел. Бул багытта өз 

камыбызды көрүү учурунда элди ойлоп, аларга да 
кызмат кылууга даяр туруу кажет. Бул бир мада-
нияттын өзүн-өзү бүтүндөй дүйнөгө сиңирүүнүн 
учуру.

Ислам тарыхы ааламдашуунун өзгөчөлүгүнөн 
улам дүйнө маданиятында эң чоң аудиторияны ээ-
леген улуу маданиятка ээ. Географиялык жагынан 
болсун, бир асабанын алдында топтолгон улуттар-
дын ар кайсы расадан болушу жагынан болсун, ай-
тор, Ислам маданияты тек «араб маданияты» менен 
гана чектелбей, Орто Азия, жакынкы жана ыраакы 
Чыгыш жана Африка чөлкөмдөрүндө, ошондой 
эле Испания сыяктуу Европа өлкөлөрүндө жа-
шаган мусулман элдеринин ортоктош көөнөрбөс 
байлыгы болуп эсептелет. 

Мусулмандар үчүн Батыштын жанында экин-
чи катмардагы эл сыяктуу болуп калбоонун жа-
падан жалгыз жолу өз маданиятынын кадырына 
жетип, аны менен жуурулуша жашоо аркылуу 
өтөт. Яхия Кемал аттуу окумуштуу бул багытта: 
«Эң чоң өксүк – бул тексиздик» - деген экен. Ал 
эми Батыш окумуштуусу Бернард Леви: «Тигил же 
бул улуттун маданиятын теске салуу - ал улуттун 
тилин теске салуу менен, ал эми бир улутту жок 
кылуу – ал улуттун жаш муунун өткөн тарыхынан, 
улуттук жана руханий байлыктарынан ажыратуу 
аркылуу жүзөгө ашат» дептир. Мына ошондук-
тан биз бирөөнү тууроо аркылуу оңолбойбуз. Биз 
өзүбүздү, руханий көөнөрбөс дөөлөттөрүбүздү 
коргогон чакта гана биз болобуз. Өтүмүштө биз 
мусулмандар тек гана өзүбүздүн эмес, бүтүндөй 
адамзат тарыхынын шекил алышында өзгөчө 
активдүү рол ойногондой эле, бүгүн дагы кимдир 

бирөөлөрдүн «оюнчугу» болбой, өзүбүздү били-
шибиз керек. Биз өзүбүздү тааныган чакта гана 
өзүбүзгө өзүбүз ээ болобуз. Биз маданияттар ара-
лык кагылышууну эмес, улуу маданиятыбыздын 
аруулугун, улуктугун сактап, аны ошол аруулугу 
менен келечек урпактарыбызга өткөрүп берүүнү 
ойлоп, ошонун камын көрүп жатабыз. Күн түнгө, 
түн күнгө кандай муктаж болсо, Чыгыштан Ба-
тышка чейинки бардык маданияттар дал ошондой 
эле бири-бирине муктаж. Биз өз маданиятыбыз 
менен тарых сахнасынан өз ордубузду гана алабыз. 
Ал үчүн эң ириде өзүбүздү «артта калган экинчи 
топтогу адам» деген түшүнүктөн алып чыгуунун 
аракетин көрүшүбүз кажет.  

Биз өзүбүздү, руханий көөнөрбөс 
дөөлөттөрүбүздү коргогон чакта 
гана биз болобуз. Өтүмүштө биз 
мусулмандар тек гана өзүбүздүн 
эмес, бүтүндөй адамзат тары-
хынын шекил алышында өзгөчө 
активдүү рол ойногондой эле, 
бүгүн дагы кимдир бирөөлөрдүн 
«оюнчугу» болбой, өзүбүздү били-
шибиз керек.

Бернард Леви: «Тигил же бул 
улуттун маданиятын теске са-
луу - ал улуттун тилин теске са-
луу менен, ал эми бир улутту жок 
кылуу – ал улуттун жаш муунун 
өткөн тарыхынан, улуттук жана 
руханий байлыктарынан ажыратуу 
аркылуу жүзөгө ашат»

«Цивилизация» сөзү латын тилинен кото-
рулганда «атуулдук, мамлекеттүүлүк» 

дегенди түшүндүрсө, экинчи жагынан маданият-
тын синоними. Цивилизация түшүнүгү илимий 
аппарат катары 18-кылымдарда француздар тара-
бынан акыл-эс жана чындык түшүнүктөрүн тактоо 
үчүн колдонулган. Кийинки кылымдарда немис 
жана орус (Батышта жашаган) окумуштуулары 
цивилизация түшүнүгүн илимий изилдөөлөрдө 
кеңири колдонуп, анын ар кандай типтерин 
(грек-рим, индеец ж.б. цивилизациялар), өнүгүү 
деңгээлдерин аныктоого аракет кылышкан. На-
тыйжада Батыш жана Чыгыш цивилизациялары 
деген карама-каршы философиялык, социология-
лык, тарыхый концепция пайда болгон. 

Ушул мезгилге чейин Батыштык окумуштуу-
изилдөөчүлөр Чыгыш цивилизациясынын пайда 
болушу жана калыптанып, өсүп-өнүгүү тарыхына 
башкача мамиле жасап, «бул элдерде өтө жогорку 
баскычтагы маданият болгон эмес, себеби алар-
дын жарымы жер иштетүүчүлүк менен алектенсе, 
калганы көчмөн болуп талап-тоноп, өнүккөн баш-
ка элдердин экономикалык-маданий абалын тал-
калаганга жетишишкен» деген илимий аныктоого 
(теорияга) туура келбеген ойду айтып, жактап ке-
лишет.

Бирок, тарых – жогорудагы логикалык тыянак-
ка жол бербейт. Өткөн тарыхка карап ой салсак, 
ким кимдин таасири астында ушул учурга келген 
деген суроо туулат. Батыш элдери Чыгыш элде-
ри сыяктуу бардык тарыхый формацияларды ба-

сып өткөнбү? Мисалга Батышта алгачкы жана кул 
ээлөөчүлүк доор болгонбу? Болсо, эмне үчүн Ба-
тыштагы улуттардын көпчүлүгүнүн тарыхый баш-
талышы Орто кылымга дал келет. Мындай кон-
трсуроолор жана тарыхый аргументтер чексиз. 

Батыш цивилизациясынын калыптанышын-
да мусулман элдеринин тийгизген таасири өтө 
чоң. Ислам цивилизациясы Аббасиддердин ди-
настиялык доорунда болуп көрбөгөндөй илимий-
маданий өнүгүүгө жетишип, Батышка Андалузия 
(Испания) аркылуу (француздарга, немистерге, 
португалдыктарга ж.б. элдерге) толеранттуулук 
принциптеринин негиздеген жогорку мадания-
тын таркаткан. Пайгамбарыбыздын хадистеринде 
илим жана окумуштуулук өтө жогору бааланган-
дыктан философия, химия, математика, геоме-
трия, астрономия, медицина илимдери өнүккөн. 
Орто кылымдагы ислам окумуштуулары гректер-
дин жетишкендиктерин жөн эле көчүрүп алган 
эмес. Грек цивилизациясынын жакшы жактарын 
алып, башка деңгээлдеги, субмаданиятты калып-
тандырышкан, ал Ислам маданияты. 

Ислам маданиятын өнүктүрүп жана таркатуу-
да халифтер Харун ар-Рашиддин («Миң бир түн» 
чыгармасынын бирден бир катышуучусу); аль-
Мамундун эмгектерин Батыштын прогрессивдүү 
көз караштагы окумуштуулары өтө жогору баала-
ган жана баалап келет. 

9-11-кылымдарда Багдад, Басра шаарлары Ис-
лам маданиятынын очокторуна айланып, ал  жер-
лерде «акылмандар үйү» (байт ал-хикам), «илим-

Ислам  илим 
маданиятынын Европага 
тийгизген таасири 

Нур Саралаев
Философия илимдеринин доктору, 
профессор

Батыш цивилизациясынын калыптанышында 
мусулман элдеринин тийгизген таасири өтө 

чоң. Ислам цивилизациясы Аббасиддердин 
династиялык доорунда болуп көрбөгөндөй 

илимий-маданий өнүгүүгө жетишип, Батышка 
Андалузия (Испания) аркылуу (француздарга, 

немистерге, португалдыктарга ж.б. элдерге) 
толеранттуулук принциптеринин негиздеген 

жогорку маданиятын таркаткан.

Ислам дини ИЛИМ кенчи

дер үйү» (даар ал-илм), китепканалар (хизанат 
ал-хикма) ачылган. Ошол, акылмандар үйүнүн ба-
шында жердешибиз Фараби туруп, өзүнүн демил-
геси менен «котормочулар бюросун» түзгөн. Грек 
тилинен араб тилине которуу оңойго турган эмес 
жана гректердин бардык илимин эле которо бер-
бей, мусулман калкынын күнүмдүк жашоосуна 
керектүүсүн кана которушкан. Аларга медицина, 
астрономия, геология, логика, музыка, философия 
кирген. Грек адабияты жана мифологиясы мусул-
ман окумуштууларын кызыктырган эмес. Котор-
модо сириялык окумуштуулардын өзгөчө салымы 
бар. Себеби сириялыктар агезде гректердин ко-
лониясы болгон. Грек илими элден мурун сирия 
тилине которулуп, андан кийин араб тилине оода-
рылган. Гиппократтын медицинасы, Аристотель, 
Платондун философиясы, Эвклидин геометриясы, 
Архимеддин механикасы, Птоломейдин астроно-
миясы мусулман элдерине кеңири которулган. 
кийинчерээк булардын эмгектери Батыш элде-
рине таркаган. Эгерде орто кылымдагы мусулман 
окумуштуулары болбогондо, Европа элдери грек 
илимпоздорунун эмгектери менен таанышат беле? 
Мүмкүн дагы, мүмкүн эмес дагы.

Ислам маданияты күркүрөп өсүп турган мез-
гилде Европа эли ойгоно элек болгон. Алардын 
цивилизациясына кирген доору 14-кылымдан 
башталат. Бүгүн Европалыктар алты кылымдын 
ичинде эмнеге жөндөмдүүлүгүн адамзаттын ал-
дында ачык жана так көрсөттү. 

 Кандай болгон күндө да, «крестүүлөрдүн 
жортуулу» деп аталган жүрүштөрдүн учурунда 
«освобождения гроба господня» деген нерсе бол-
гону жөн гана шылтоо болгон. Чыныгы максаты – 
мусулман цивилизациясына каршы агрессия бол-
гон.  

Акылман халиф ал-Мамун дүйнө таанымдын 
бирден бир руханий булагы бул китепкана деп 
эсептеп, маданий борборлордо, мечит, медресе-
лерде китепканаларды ачууга уруксат берген. Ми-
салы тарыхта мындай деп айтылат, Испанияда 70 
китепкана болгон, 400 жыл өткөндөн кийин Карл 
Великий китепкана ачкан, бирок китеп чогулта 
алган эмес. Марокконун султанынын китепкана-
сында 400 миң даана китеп болгон. Халиф Испа-
ниядан алып кетип жатканда атайын корабль дай-
ындаткан. Бирок ал вандалдардын колуна түшкөн. 
Ал китепкананын негизинде испаниянын королу 
Филип 3 (1598-1621) өзүнүн Скориол китепкана-
сын түзгөн. 

Кийинчерээк Филип 3 Скориол китепканасы-
нан аль-Харездин «Мафатихуль-Улум» (Ключ к на-
укам) Фахриддин Разинин «Джам-уль-Улум» (Свод 
наук), Амул-и Кашшаффтын «Нафаис аль-Фунун» 

(«Ценности наук») ж.б. чыгармалары табылган. 

Математика илимин өнүктүргөн аль-Хорезми, 
Омар Хаям, Сабит ибн Курр, Насриддин Туси, 
Бируни европалыктарга Фермиге, Лобачевскийге 
чейин эле «алгоритм», «алгебралык теңдемелерге» 
«үч бурчтуктун аянтын эсептөө» теоремаларына 
өзгөртүүлөрдү киргизген. 

Медицина илиминдеги мусулман окумуштуу-
лары тарабынан ачылган жетишкендиктер чексиз. 
Мухаммад ибн Мансур өзүнүн «Нураль-Айюн» 
(«Свет очей») Закария Рази «Хави» («Всеохваты-
вающий») эмгектеринде көз оорунун себептерин 
ачкан. 

Али ибн Аббас Ахваси Маджусинин «Камел 
ус-Санаа» («Совершенное искусства» Европа ти-
линде «Haly Abbac»), Ибн Синанын «аль-Канон» 
(Каноны врачебной науки) чыгармалары Европа 
жогорку окуу жайларындагы эң жакшы окуу ку-
ралы болуп эсептелип, 17-кылымга чейин 20 жолу 
басылып чыкса, башка окумуштуулар Ибн Рушд 
оспа менен ооруган адам экинчи оорубас теория-
сын, Ибн аль-Хатаб Андалуз  «Таун» (Чума) чума-
нын пайда болуш себебин аныктаган. Булардын 
эмгектери 1588-жылдан тарта Франциянын, Гер-
маниянын, Англиянын жогорку окуу жайларын-
да атайын окуу куралы катары окутула баштаган. 
Медицина илими менен катар фармакология 
дагы өнүгүп, шаарларда дарыканалар ачылып, 
фармакология боюнча илимий иштер жазылган: 

Ибн Синанын «аль-Канон» 
(Каноны врачебной науки) 
чыгармалары Европа жогорку 
окуу жайларындагы эң жакшы 
окуу куралы болуп эсептелип, 
17-кылымга чейин 20 жолу 
басылып чыкан.

Бируни «Сайдана» («Аптека»), Ибн Телмиз «Муд-
жаз» («Справочник фармакологии») , Ибн Байтар 
Малахи «Аль-Джам филь-Адвия» («Общие сведе-
ния о лекарствах»), Ханин ибн Исхак грек фарма-
кологу Галендин китебин сирия тилине которгон. 
Мусулман фармакологдору 1450дөн ашык дары 
чөптөрдү изилдешкен. Анын ичинен 300ү батыш 
фармакологдору үчүн жаңы болуп эсептелген. 

Халифтер жана окумуштуулар мурунку ци-
вилизациянын убагында өнүккөн илимдерди 
чаржайыт эле ала бербей аларга практикалык-
чарбалык, соода иштерге гана керектүүсүн ал-
ган. Алардын ичинде астраномия да бар. Себеби 
Ибн Кара, аль-Батани жылдын узактыгын, күндүн 
абалын жана кыймылын, Абу Машар Балхи ките-
бинде «Аль-Мадхал аль-Кабир («Великое вступле-
ние») жаратылыштын өзгөрүү шартын аныктаган. 
Бул китеп 1130-жылы латын тилине которулган. 
Белгилүү окумуштуу Фаргани Нилдин ташкыны-
нын жана суунун деңгээлин өлчөп туруучу атай-
ын поршень ойлоп тапкан.  Ибн Хеймал Басринин 
оптикасы, жарык теориясы, чагылуу закону, диф-
ракция жана интерференция теориялары  Европа-
нын астрономдору Роджер Бэкон менен Кеплер-
дин окумуштуу-изилдөөчү болуп калыптануусуна 
өбөлгө түзгөн. Р. Бэкон, Кеплер эмгектеринде Ибн 
Хеймалдын ордун жогору баалагандыгы илимде 
белгилүү. 

Батыш окумуштуулары Налино (Италия), 
Караду (француз) жогоркулардын эмгектерине 
комментарий жазса, Сотер: «Араб математикте-
ри жана астраномдору» деген китебинде астроно-
мия боюнча үч китепке жогору баа берген. Алар 
төмөнкү китептер болгон: Абд ар-Рахман Суфи-
нин (10-к.) «Сувар аль-Кавакиб» («Фазы кругово-
рота звезд»), ибн Юнустун (11-к.) «Зидже Хакеми» 
(«Свод астрологических таблиц»), Казизаде Руми 
жана Гияс ад-Дин Жамшиддин «Зидже Улугбек» 
(«Свод астрологии Улугбека») аттуу эмгектери.

Белгилүү ислам химиги Жабар ибн Хаян 
8-кылымда (европалыктарча «Севеч») эле химия 
илиминин атасы деген атка конуп металдын пайда 
болуу, күйүү, бууланыш, кристаллизацияланыш 
теориясын, октун, компастын жасалышын ачып 
согуш техникасында төңкөрүш жасаган. Ал эми 
Европалыктар ушул мезгилге чейин октун жаса-
лышын Роджер Бэконго ыйгарып келет. 

8-кылымда жашаган географ Ибн Хордад-
бектин «Аль-Масалик валь-Мамлек» («Дороги и 
страны»), 12-кылымдагы Идрисинин «Назхат ал-
Муштак» («Чистота жаждущих») китептеринде 
Индия, Кытай, Корея жөнүндө кеңири маалымат 
берилип, Атлантика океанынын жээгиндеги кара 
терлүү уруулардын жашоо турмушу жазылат. Бул  

маалыматтар Христофор Колумбанын, Америго 
Веспуччинин, Маггеландын жаңы материктерди 
ачышына түрткү берген. 

Мусулман окумуштуулары Ислам дининин 
пайда болуш тарыхын, адам баласынын коомдогу 
ордун эле аныктабастан, башка элдердин динин, 
диний китептерин өздөштүргөн. Ибн Кутайба 
Динавари өзүнүн, «Китаб ал-Маариф» («Книга 
познания») китебинде Тоорат жөнүндө талдоо 
жүргүзүп, Матфейдин, Марктын, Луканын, Иоан-

Белгилүү ислам химиги 
Жабар ибн Хаян 8-кылымда 
(европалыктарча «Севеч») 
эле химия илиминин атасы 
деген атка конуп металдын 
пайда болуу, күйүү, бууланыш, 
кристаллизацияланыш 
теориясын, октун, компастын 
жасалышын ачып согуш 
техникасында төңкөрүш жасаган.

нанын Евангелиядагылары айтылса, 10-кылымда 
Абу Али Балами Евангелияны араб тилине то-
лук которгон. Орто кылымдагы Батыш Христиан 
философу Фома Аквинский жана Византия Ис-
ламды бурмалоо менен Европа элине таркатып, 
крестүүлөрдүн жүрүшүнө (Крестовый походко) 
идеологиялык жактан өбөлгө түзүп берсе, мусул-
ман окумуштуулары Христиан динине каршы ан-
дай аракеттерди жасашкан эмес. 

Ислам маданиятынын калыптанып, 
өнүгүүсүндө башка илимдер сыяктуу эле мусул-
ман философиясы батыш философиясынын не-
гизделишине түрткү берип, кайталангыс мүнөзгө 

ээ. Мурунку жана азыркы Европа философтору-
нун мусулман философиясы бул грек философия-
сынын араб тилиндеги котормосу деген көз караш 
туура эмес. Ибн Сина, Ал-Фараби, ал-Кинди, Ибн 
Рушд, Ибн Туфайл, Ибн Баджи, Ашари, Зайнад-
дин Сави, Ибн Араби, Ибн Таймий, Абуль-Баракат 
Багдади, ал-Газали, Сухраварди, Шамсад-Дин 
Шахр Зури, Кутб ад-Дин Ширази, Оши, Фарга-
ни, Ибн Халдун, Карим Шахрастани, Туси, Рази, 
Юнус Эмре, Жусуп Баласагын, Молдо Садр, Ибн 
Казвинин эмгектеринде Платондун, Аристотель-
дин чыгармаларын которуп эле тим болбостон, 
алардыкынан ашкан философиялык идеяларды, 
концепцияларды Кантка, Гетеге, Маркс, Энгльске 
ж.б. корифейлерге чейин эле илим жолуна салган. 
Мисалга философия ж.б. илимдердеги материя, 
кыймыл, мезгил жана мейкиндик проблемала-
рын Ибн Синанын «Даниш Намэ» чыгармасында 
каралышы, кыймылдын, анын формасынын анык-
тамасынын Ибн Сина менен Энгельстин аныкта-
масындагы окшоштуктар ким кимден көчүргөн 
деген суроо туулат. Же болбосо философиянын 
дүйнөдөгү экинчи атасы Фараби  акыл (аль-акл) 
проблемасын изилдеп аны классификацияласа, 
ошол эле акыл проблемасын Кант, Декрат, Лейб-
ниц изилдеп Фарабиден алыс кете алган эмес. Бирок бул университеттер өзүлөрүнүн базасы жа-

гынан бир эле Багдаттагы Низамия медресесинен 
аша алган эмес. Мусулман поэзиясынын Европа 
калкына өзгөчө Гетенин, Шекспирдин, Даниеля, 
Дефонун, Гельдерлингдин, Гессенин, Серванте-
стин, Майкл Скоттун, Дантенин, Раймон Лавал-
ледвен, Пушкиндин, Лермонтовдун, Есениндин, 
Пастернактын, Блоктун, А. Ахматова ж.б. чыгар-
маларына тийгизген таасирлерин өзүлөрү (автор-
лор) чыгармаларында, күндөлүктөрүндө танбай 
эле ачык жазып жатышпайбы. Адабияттын жана 
поэзиянын батышка таркатууда Фридрих 2-нин 
орду чоң. 

Мусулман илиминин Европада таркашы алар-
дын сөздүгүнүн өсүп-өзгөрүшүнө алып келген ал-
Кимийа (химия), ал-кухул (алкоголь), ал-джабр 
(алгебра), джаграфийа (география), дамешки (да-
маск), тарифа (тариф), базар (базар), диван (ди-
ван), газель (газели), махзан (магазин), карван (ка-
раван), бейт (бейт), хазана (казына), амир ал-бахр 
(адмирал) бариджа (баржа), хабл (кабель), би-хакк 
ар-ривайа (бакалавр), сабун (фр. savon, ит. sapone,  
исп. jabon,).

Мусулман калкынын дүйнөлүк цивилиза-
цияга, анын ичинен Европага тийгизген таасирин 
тактоо иши алигиче аяктай элек. Азыркы учурда 
цивилизациянын технология менен байланышкан 
этабы өркүндөтүлүүдө. 

Бул макалада мусулман калкынын ат көтөрө 
алгыс ишмердигинин чети эле айтылды. 

Чыгыштын, өзгөчө мусулмандардын 
Европа цивилизациясына тийгизген 
таасирлерин кең мааниде кароо абзел. 
Европалыктар мусулмандардан 
Карл Великийдин тушунда көп эле 
көрүнүштөрдү уурдаган. Карл Великий 
медресеге, анын функциясына карап 
университеттерди ачтырган.

Мусулман философиясы башка элдердин фи-
лософиясындай эле коомдук өнүгүштөгү жалпы 
адамзат цивилизациясынын бир этабы. Кайсыл 
эл бар, мифтик, диндик көз караштардан алыс жа-
шаган, же болбосо илимий-маданияты түптөлгөн. 
Бул өзүнчө бир чоң проблема. Көчмөн болгонбу, 
отурукташканбы, кеп анда эмес, бир элдин өзүнүн 
азыркы цивилизациясынын түптөлүшүндө орду 
жана эмгеги бар. Деги адам баласынын цивили-
зациясы кайсы элде, жерде пайда болгон? Суроо 
көп, бирок так жооп аз. 

Чыгыштын, өзгөчө мусулмандардын Европа 
цивилизациясына тийгизген таасирлерин кең маа-
ниде кароо абзел. Европалыктар мусулмандардан 
Карл Великийдин тушунда көп эле көрүнүштөрдү 
уурдаган. Карл Великий медресеге, анын функ-
циясына карап университеттерди ачтырган. Ита-
лиядагы Салерно, Франциядагы Шартр, Болонье, 
Монпелье, Англиядагы Оксфорд университеттери. 

Адам баласы кайсыдыр бир коом-
дун ичинде жашап, ошол коомдун 
баалуулуктары менен жуурулуша 
жакшы-жаман  кишиликке (лич-

ность) ээ болот. Асыресе, кайсы гана коом бол-
босун, анын баалуулуктары жана дүйнө таанымы 
Куран менен сүннөттүн негизине толук төп кели-
ши мүмкүн эмес. Ошол себептен жаш муундун 
тавхид жана анын иш жүзүндөгү абалы саналган 
вахий булагына жан дүйнөсүн, кулк-мүнөзүн, 
жүрүм-турумун чайып, аруулай жүргөнү зор маа-
ниге ээ. Тактап айтканда, вахийден бүткөн Куран 
менен сүннөт аркылуу ички дүйнөнү аруулоо бир 
кыйла жеңил. Бирок сан миң багыттардын ичинен 
эки дүйнөгө пайдасы тийе турган эң мыктысын 
тандап, ак багыттан тайбай өмүр кечирүү үчүн 
сырттан жардам алышы керек. Андыктан аалым-
дардын илимине, көсөмдөрдүн тажрыйбасына, 
жетекчилигине, туура нускоосуна мусулман жаш-
тар чындыгында муктаж. Диний, саясий жана иде-
ологиялык ар кандай далаалаттар эң башта жаш 
муунду кароолго алаары кашкайган чындык. Бул 
жагдай жаштардын ишти алып кете турган кай-
раттуу күчүнөн жана акыл-эстин башка нерселер-
ге багынбаган тазалыгынан жана албетте, психоло-
гиясынан түздөн-түз көз каранды. Жаштыктыктын 
жалынына жалбырттап турган инсандын албуут 

түшүнүгү аз гана окууну көрдү дегиче «идеализм» 
жанданып, идеалист адам болуп чыга келет. На-
тыйжада идеалисттин тынымсыз иштегенин, реа-
листтин тыным бербей иштеткенин көрөбүз.

А Ислам дини болсо адамга эмгегине жана 
аракетине жараша баа бергени менен башка «изм-
дерден» айырмаланып турат. Ислам Улуу мак-
сатка ылайык өлгөнгө чейин пайдалуу, сооптуу 
иштерди жасап кетүүнү ар бир адамдан талап 
кылат. Эч кимди артынан акмалап, тынымсыз 
көзөмөлдөбөйт. Болгону ар бир инсан өзүндөгү 
мүмкүнчүлүктү жакшылыкка, парз, важиб, 
сүннөт жана мустахаб амалдарга жумшаганына, 
жамандыктан, арам иштен сактанганына жараша 
Алланын даргөйүнөн барк табат деп эскертет. Дин 
Исламдагы «такыбаалыктын» толук мааниси мына 
ушунда жатат. Эл башына келип, бүтүндөй күчтү 
бир тизгинде кармап турган пенде ошол эле маал-
да жумурай журттун кызматчысы дегенди билди-
рет. Азирети Умардын «Мен болгону элдин кыз-
матчысымын» деген сөзү муну таасын далилдеп 
турат. Чыгыш жана Батыш маданияттары негизи-
нен адамга тиешелүү парадигмадан айырмаланат. 
Маселен, Батыш маданиятында адам тек тараптуу 
болуп, жалгыз «бул дүйнө» же «көзгө көрүнгөн 
нерсе б.а материалдуулук» негизги орунду ээлейт. 
Ислам маданиятына келсек, мында адам баласы 

Өмер Пакиш
Теология илимдеринин доктору, 
доцент

Ислам 
маданиятына 
багыт берген 
залкарлар

Бул макалада Ислам 
маданиятынын түптөлүшүнө 

зор салымын кошкон 
Түркистандык Ислам аалымы 

Имам Бухарийдин бараандуу 
да, салмактуу да  эмгектери 
тууралуу кеп кылмакчыбыз.

Эл эмгекти эскерет

эки тараптан каралат. Башкача айтканда, «бул 
дүйнө» менен «акырет», «көзгө көрүнгөн нерсе ме-
нен көрүнбөгөн көмүскө нерселер» баары бири-
нен сала экинчиси маанилүү. Ислам дини жого-
руда айтылган эки багытта тең жаш муунга көңүл 
бурат, жол көрсөтөт жана тең салмактуулукту сак-
тоону үйрөтөт. А Батыш маданияты болсо жалгыз 
бул жалгандагы кубаныч менен бактылуулукту 
гана көздөйт.

Ошону менен катар үлгүлүү инсандардын жетек-
чилигинде түптөлүп, «Куранкөй муун» деген ата-
лышка төп келе турган муунга бүгүн бүткүл адам-
заттын муктаж экендиги талашсыз чындык.

Окуган сайын жана пайгамбарлардын анда ай-
тылган өмүр таржымалынан кабардар болгон сай-
ын Ыйык Куран адамдын жан дүйнөсүнө бир баш-
кача таасир калтырат. Муну Куранды окугандын 
баары билет. Кунт койо окусак, пайгамбарлардын 
башынан өткөн катаал турмуш, олуттуу окуя-
лар күн өткөн сайын бизге жашоонун ыңгайын 
үйрөтүп, кырдаалдан чыгуунун пайдалуу жолун 
түшүндүрүп жатпайбы. Маселен, алгачкы адам 
жана алгачкы пайгамбар Адам Атанын кырчын 
куракта жаратылгандыгында терең маани жатат. 
Андан соң жер жүзүнө түшүрүлөт, ата болот, үй-
бүлөсү кеңейет, эки баласынан ортосунда карга-
шалуу окуя жүз берип «өлүм» деген акыйкаттын 
бар экенин туят. Андыктан баарыбыз алгачкы 
пайгамбар Адам менен акыркы Эличи Азирети 
Мухаммад Мустафанын жана бул экөөнүн аралы-
гында келип-кеткен жаамы пайгамбарлардын тур-
муштан алган мол тажрыйбасынан, өтөгөн кызма-
тынан жана ибараттуу, ибадаттуу амалдарынан 
сабак алып, алардын коопсуз кемесинен орун алы-
шыбыз керек. Жаңылбас жаак, мүдүрүлбөс туяк 
болбос. Адам Ата сыяктуу биз да жаңылышыбыз 
мүмкүн. Бирок катадан, күнөөдөн арылуунун жо-
лун, тактап айтканда, кечиктирбей тообо да кыла 
билишибиз керек. Жаамы пайгамбарлардын жана 
алардын жолунан жүргөн Ислам маданиятынын 
залкар өкүлдөрүнүн өмүр жолун дал ошолор сы-
яктуу Жараткандын ыраазылыгына, сүйүүсүнө 
татыктуу болуу максатында окуганыбыз «Адам-
зат Эчилердин адамгерчилик сапатынан жана та-
лыкпас аракетинен сабак алсын» деген орчундуу 
максат жатат. Мындай усул менен окуган жанга 
Куран өз маңызын, купуя сырын ачаары бышык. 
Бул макалада Ислам маданиятынын түптөлүшүнө 
зор салымын кошкон Түркистандык Ислам аалы-
мы Имам Бухарийдин бараандуу да, салмактуу да  
эмгектери тууралуу кеп кылмакчыбыз.

Абу Абдуллах Мухаммад бин Исмаил бин 
Ибрахим бин ал-Мугийра бин Бардизбах ал-
Жууфий ал-Бухарий.

Мухаммад ал-Бухарий 13-шаввал 194/810-
жылдын 21-октябрында жума күнү Бухарада 
жарык дүйнөгө келген. Бул залкар инсан Буха-
ралык болгондугу үчүн Бухарий деп аталып кал-

Мухаммад ал-Бухарий 13-шаввал 
194/810-жылдын 21-октябрында 
жума күнү Бухарада жарык дүйнөгө 
келген. Бул залкар инсан Бухаралык 
болгондугу үчүн Бухарий деп аталып 
калган. Ымыркай кезинде атасы 
дүйнөдөн кайтып Ахмад атуу агасы 
менен жетим калат.

Исламды жана мусулман журтчулугун бул 
сынак дүйнөдө кудум «Нух пайгамбардын кеме-
сине» салыштырууга болот. Бул акыйкат кечээ 
ушундай болгону сыңары, бүгүн да дал ошондой 
жана эч убакта өзгөрбөйт. Өлүм деген топон-суу 
күн сайын миңдеген адамдарды оп тартып алып 
кетип жатат. Кемеге отурган жан кутулат, тескери 
баскандар жок болот. Элдердин, мамлекеттердин, 
коомдордун жана маданияттардын тагдырынын 
адамдын тагдырынан эч кандай айырмасы жок, 
коёндой окшош. Кыйроодон, жок болуп кетүүдөн 
аман калуу үчүн элдер да, маданияттар да Ислам 
деген кемеге олтурушу керек. Ошондуктан жер 
планетасы бүгүнкү күндө жогоруда белгилен-
гендей, аң-сезимди агарткан, ахлакты тазарткан 
жана бул маанилүү артыкчылыктарды такай Ку-
ран жана сүннөт менен азыктандырып, өөрчүткөн 
жана капиталисттик, дүйнөдөгү азыркы жаңы 
жашоо ыңгайынан, анын адепке сыйбаган жорук-
жосундарынан сак боло, кыраакылык менен кадам 
таштаган жаш муунга муктаж.

 Пайгамбар (саллаллаху алейхи васаллам) жана 
төрт халифанын доорун камтыган «бактылуулук 
кылымынын» мусулмандарды гана эмес, акылы 
тунук адам атпайдын баарын тамшандырган бай 
тажрыйбасы Ислам маданиятынын түптөлүшүндө 
зор рол ойногон. Бул жагдай ар кайсы доордо ар 
башка багыттардын жана түшүнүктөрдүн жа-
ралышына түрткү болгон. Тарыхка жана коомго 
энчи калтырган, көөдөндөгү ишенимин изги ах-
лагы менен айкалыштыра билген мусулман жол 
башчылар  тээ баштан бери жаш муунду татыктуу 
тарбиялоого олуттуу маани беришкен. Мусулман 
журтчулугу өтмүштө үлгүлүү инсандарга муктаж 
болгону сыңары бүгүн да муктаж болуп турат. 

Мусулман журтчулугу өтмүштө 
үлгүлүү инсандарга муктаж 
болгону сыңары бүгүн да муктаж 
болуп турат. 

ган. Ымыркай кезинде атасы дүйнөдөн кайтып 
Ахмад атуу агасы менен жетим калат. Андан соң 
аларды энеси тарбиялайт, жаштайынан Куранды 
жаттап каары болот жана арап тилин үйрөнөт. 
Бухарий эч кимге муктаж болбостон жетилет, 
атасынан калган мал-мүлктү илим алууга жум-
шайт. Он бир жашында хадис илимине киришет. 
Он алты жашында энеси жана бир тууган агасы 
Ахмад менен чогуу ажыга барат да, илимге бол-
гон кызыгуудан улам Меккеде калат. Энеси менен 
агасы Бухарага кайтат. Он сегиз жашында «Кита-
бу кадаяс-сахаба ват-таабиин» жана «ат-Тарихул 
кабийр» аттуу китептерди жазат. Андан кийинки 
өмүр жолунда илим алуу максатында Дамаскка, 
Мисирге, Басрага, Багдатка барган. Мына ушун-
дай изги тилек менен көп жылдар бою Хижазда 
жашаган. Имам Бухарий хадис үйрөнүү жана 
айтуу менен гана чектелбестен ыр жазган акын да 
болгон. Ат ойнотуп, ок атып жоокерлик машы-
гуудан өткөн. Ахмад бин Халид аттуу шаар аки-
ми менен мамилеси муздаган соң, ал Бухарадан 
кетүүгө аргасыз болот. Самаркандын Хартенке 
айылына туугандарынын жанына көчүп барган 
Бухарий 869-жылдын 30-августун түнү Орозонун 
акыркы күнү көз жумган. Анын эртеси айт күнү 
түштөн кийин жаназасы окулуп Хартенк айы-
лында жерге берилген.

Имам Бухарий абдан зээндүү, абдан зирек 
жана жаттоо жөндөмү өтө күчтүү адам болгон 
экен. Тарыхый булактар тастыктагандай, жат-
тоо үчүн кандай гана текст болбосун, ага бир көз 
жүгүртүп, же жок дегенде бир жолу угуп кою Бу-
харий үчүн жетиштүү болгон. Сапарда жүргөндө 
укканын жазчу эмес, айтылгандарды жазып 
жүргөн адамдар сыноо үчүн андан сураган кезде 
уккан бардык хадистерди жатка айтып берген экен 
жарыктык киши. Ал ошол эле учурда көп хадис 
риваят кылгандыгы менен Ислам ааламына атагы 
кеткен. Имам Бухарий узун бойлуу, арык чырай, 
сыпаа, абдан кичи пейил киши болгон. Сабак учу-
рунда болсун, башка учурда болсун, маалыматты 
кайсы булактан алгандыгын жана кимден уккан-
дыгын салт катары ар дайым айта жүргөндүгү 
анын илимге канчалык деңгээлде маани бергенди-
гин жана илимге олуттуу мамиле жасарын ачык 
көрсөтүп турат. Айрыкча, илим жаатында айрым 

бир хадис айтуучуларды сындаган учурда да сөздү 
өтө кылдат тандап, гыйбаттан ушунчалык сак бол-
гон дешет. 

Имам Бухарий алган илимине амал кылган 
адам болгон. Дин Исламдын чек-ченемдерине, 
адал жана арам маселесине өтө аяр мамиле жа-
саган. Ал ар бир көз ирмемде Исламдын, анын 
ичинен хадис илиминин өнүгүшүнө кызмат кы-
лып, бар мүмкүнчүлүгүн колунда жоктордун 
муктаждыгын камсыздоого жумшаган, Алла 
Тааланын ыраазылыгын көксөгөн мээнеткеч, бе-
решен жан болгон. Имам Бухарий Куранды үч 
күндө баштан-аяк окуп, хатм кылып турчу экен. 
Ал түн бироокумда ойгонуп намаз окуп, Куран 
окуп,  китеп жазып, түндүн берекесинен көп 
пайдаланчу экен. Рамазан айында таравих на-
мазынан кийин күн сайын Курандын үчтөн бир 
бөлүгүн окугандыгы айтылат. Өзүнүн айтуусуна 
караганда, миңден ашык устаттан хадис алган 
экен. Хадистерди жазып жүргөн устаттардын ал 
хадисти кимдерден алганын, б.а. хадистин сана-
дын (кимден кимге айтылып келатканын) билээ-
рин, санады үзүл-кесил айтууларга маани бер-
бегенин өзү баяндап берген. Имам Бухарийдин 
устаттары негизинен төмөнкүлөр: Ахмад бин 
Ханбал, Али бин ал-Мадииний, Яхя бин Маиийн, 
Исмаил бин Идрис ал-Мадииний, Исхак бин 
Рахуйех, Маккий бин Ибрахим ал-Балхий, Му-
хаммад бин Салам  ал-Бикандий, Ибрахим бин 
ал-Ашас, Али бин ал-Хасан бин Шакик, Яхя бин 
Яхя, Ибрахим бин Муса ал-Хафиз, Сурайж бин 
ан-Нуман, Абу Асым ан-Набил аш-Шайбаний, 
Мухаммад бин Абдуллах ал-Ансарий, Абдуллах 
бин Зубайр ал-Хамидий, ал-Маркий, Абдулазиз 
ал-Увайсий. 

Төмөндө ысмы атала турган инсандар Буха-
рийдин эң көрүнүктүү шакирттери болуп эсеп-
телет: Абу Иса ат-Тирмизий, Мухаммад бин Наср 
ал-Марвазий, ибн Абу Давуд, Муслим бин Хаж-
жаж жана Насаий.

Төмөндө ысмы атала турган 
инсандар Бухарийдин эң көрүнүктүү 
шакирттери болуп эсептелет: Абу 
Иса ат-Тирмизий, Мухаммад бин 
Наср ал-Марвазий, ибн Абу Давуд, 
Муслим бин Хажжаж жана Насаий.

Имам Бухарийдин «Жамиус-Сахих» ат-
туу эмгеги Ислам ааламындагы эң атактуу, 
эң салмактуу эмгектерден болуп саналат. Бул 
даңазалуу китепти устатынын сунушунан жана 
көргөн түшүнөн улам жазгандыгын өзү баян 
эткен.   Имам Бухарий Сахих деп аталган жый-
накка чындап эле көпчүлүк тарабынан тастык-
талган сахих хадистерди киргизүү менен Ислам 
маданиятынын туура багытта өнүгүшүнө жана 
Ислам жаатындагы дагы көптөгөн илим тар-
мактарынын илгерилөөсүнө тоо көтөргүс салым 
кошкон. Автор бул эмгек аркылуу өзүнөн мурда 
жашап өткөн мазхап имамдарынын эч кимиси 
жеке адамдык көз карашы менен фатва (өкүм, 
бүтүм) чыгарбаганын, тескерисинче нукура, бе-
кем, ишенимдүү  далилдерге таянганын ортого 
койгон. Аалымдар Бухарийдин эмгегин өтө баа-
лашкан. Ошол себептен хадис илиминде Буха-
рийдин өзөктүк орду бар. Башта айтканыбыз-
дай, автор аталган эмгекти жазууда өтө астейдил 
урунуп 600 000 хадистин ичинен 7275 сахих хади-
сти терип китебине киргизген.

Жамиус-Сахихте хадистер темасына жараша 
бөлүмдөргө бөлүнгөн. Аталган эмгекке хадис ай-
туучулардын (равий) ишенимдүүлүгүнө, адам-
дык мыкты сапатына жараша талаш жаратпаган 
бышык хадистер тандалып киргизилген. Ар бир 
хадисте хадис айтуучулардын шакек сымал бири-
бирине жалгашкан алкагы уланып олтуруп сөзсүз 
Алла Элчисине (саллаллаху алейхи васаллам) ба-
рып такалат. Андан кийинки аалымдар ал түптөп 
кеткен усул-эрежелердин негизинде китеп жа-
зып, сахих хадистерди Кийинки мезгилдерде 
көптөгөн хадис аалымдары чыгып, нечендеген 
эмгектер жазылса да, эч кимиси Бухарий сымал 
сактыкты, аярлыкты, тактыкты көрсөтө алышкан 
эмес. Хадистерди угуудагы жана тандоодогу анын 
өзүнө таандык кыраакы усулу ага бөтөнчө кадыр-
барк алып келген. 

Курандан кийин эле аалымдар тарабынан 
Исламдын  негизги булагы катары кабылданган 
Бухарийдин эмгеги менен Муслимдин эмгеги 
«Сахих» деп билинип, бул экөө  «Сахихайн» деп 
аталат. Бухарийдин бул даңазалуу эмгеги туура-
луу башка аалымдар түрдүү өңүттөн шархтарды 
жазышкан. Бухарийдин Жамиус-Сахихтен тыш-
кары «Тарихул Кабийр», Тарихул-Авсат, Тарихус-
Сагийр, ат-Тариху фи Марифату руватил хадис ва 
нуктатил аасаар вас-сунан ва тамйизу сикатихим 
мин зуафааихим ва тариху вафаатихим, тавари-
хул ансааб, Китаабул кунаа, Адабул муфрад, Ра-
фул ядайн фис-салати, Китабул кираати халфал 
имам, Халкул аф-алил абаад вар-Раад алал жах-
миййа сыяктуу илимге салым кошкон салмактуу 
китептери да бар. 

Ал-Муизз жана ал-Музилл
Алла Тааланын «ал-Муизз» сыпаты «чы-

ныгы мусулман пенделердин кадырын жогору-
латуучу Улуу Зат» деген маанини туюндурса, 
«ал-Музилл» сыпаты «Жаратканды тааныба-
ган, Анын адал жолу менен эсептешпеген, адал-
арамды ылгабаган пенделерди кор кылуучу» 
деген маанини түшүндүрөт. Бул багытта Куран 
аяттарынын биринде мындай делет:

«Айткын: “Оо, Жараткан Алла! Сен 
Өзүң каалаган адамга бийлик берип, каала-
ган адамыңдан (кайра) тартып аласың. Каа-
лаган адамыңды ардактап, каалаганыңды 
кордойсуң. Жакшылык – Сенин колуңда. 
Сен чексиз Кудуреттүүсүң!» (Аали Имран сүрөсү, 
26-аят)

Чыныгы мусулман пенде дүйнөдөгү эң ке-
дей адам болсо да, ал адамдык кадырын, ар-
намысын жоготпойт. Ал эми дүйнөдөгү эң 
бай адам болсо, ошол мал-мүлкү, байлыгы ме-
нен дагы адамдык асыл сапатын коргоп, өмүр 
улайт.  Ал Жараткан Алланын ырыскысы чек-
сиз болгондугун билгендиги үчүн ар качан то-
пуктуу. Каапыр бул дүйнөдө мал-мүлкү менен 
жогоруласа да, жан дүйнөсү менен жогорулай 
албайт. Ал эми акыретте турган турпаты менен 
төмөн түшүрүлүп, чоң жоготууга учурайт.

Бирөөнүн мал-мүлкүнө кол салгандар, 
бирөөнүн намысы менен ойногондор да кыя-
матта кордолот. Ал эми арам байлыктан, арам 
бийликтен, арам тамактан алыс болгондор акы-
ретте Алланын ардактуу пенделеринин катары-
нан орун алышат. 

Асмаул-Хусна

Ислам дүйнөсүнөн чыккан залкар 
инсандардан бири Ибн Сина. Ал 
философия жана медицина илим-
дериндеги илгери жетишкендик-

теринен улам Чыгышта «шейх», «раис» делсе, Ба-
тышта «Дарыгерлердин принци» деген наамга ээ 
болгон. 

Ибн Сина 980-жылы Бухарага жакын Авшан 
деген жерде төрөлгөн. Толук аты Абу Али Хусайн 
Ибн Абдуллах Ибн Сина. Ал 5-6 жаш курагында 
атасы менен Бухарага барып, эң алгачкы билимин 
ушул жерден алат. Бул жерден математика, фикх 
(ислам укугу), калам (ислам теологиясы), логика 
жана философия илимдерин окуйт. Кийинче-
рээк медицина илимине абдан кызыгуусу артат. 
Ал өзүнүн өмүр таржымалы жөнүндө кыскача 
мынабуларды айткан экен: «Атамдын аты Абдул-
лах, ал эми апамдыкы Ситара. Мен хижрий жыл 
санак боюнча, 370-жылдын сафар айында (980-
жылы сентябрь айында) төрөлүпмүн. Он жашым-
да Ыйык Куранды баштан-аяк жаттап бүтүрдүм. 
18 жашыма чейин учурдагы илимдердин барды-
гынан негизги маалыматтарды алдым. Күнү-түнү 
китеп окуп, убактымдын баарын билим алууга 
бөлдүм. Кээде таңга чейин шамдын жарыгын-
да китеп окучумун. Адабият, логика, математика 
жана медицинага байланышкан китептерди оку-
дум. Медицина тармагына абдан кызыгуум ар-
тып, аны тереңден изилдеп окууга бел байладым.  
Ошол жылдары Бухаранын амири Нух Ибн Ман-
сур оор дартка чалдыгып калды. Туугандары мага 

кайрылышты. Мен алардын өтүнүчү менен амир-
ди дарылап, ишим ийгиликтүү болду. Амир мыр-
за кыска убакыттын ичинде тыңып, айыгып кетти. 
Амир мына ушул жакшылыгыма ыраазылыгын 
билдирип, мени хансарайдын китепканасына жу-
мушка алды. Ошентип мага илим алышыма ушун-
дай зор мүмкүнчүлүктөр жаралды. Ал жерден да 
убактымдын баарын китеп окуп, керектүү маалы-
маттарды жазып алуу менен өткөрдүм. Өкүмдар 
мырза көз жумган соң Хамедан шаарына келдим». 
Ибн Сина өмүрүнүн аягына чейин ушул шаарда 
жашаган. Ал ашказанынан жабыркап, 1037-жылы 
57 жаш курагында Хамеданда одүйнө салган. 

ЭМгеКтеРи:

Ибн Сина китептерин негизинен медицина, 
физика, астрономия жана философия илимдери 
боюнча жазып, жалпысынан 250дөн ашуун китеп 
калтырган. Булардын арасынан медицина илими 
боюнча жазган «Канун» жана философия багытын-
дагы «Шифа» аттуу эмгектери өзгөчө маанилүү. 
Фарс тилинде жазылган саналуу китептерин эске 
албаганда эмгектеринин басымдуу бөлүгү не-
гизинен араб тилинде жазылган. Себеби агезде 
илимдин тили арабча болуп, аалымдардын баары 
китептерин араб тилинде жазышкан. Ибн Сина-
нын айрыкча медицина илими боюнча жүргүзгөн 
иликтөөлөрү өтө оригиналдуу да, так, туура да 
болгон. Анын эмгектери латын, немис тилдерине 
которулуп, медицина, химия жана философия 
илим тармактары боюнча Европага жол көрсөткөн. 

Кенжебек Чыйбылов

Медицина илиминин атасы

ИБН СИНА 
 (980-1037)

Ибн Сина 980-жылы Бухарага жакын Авшан 
деген жерде төрөлгөн. Толук аты Абу Али 
Хусайн Ибн Абдуллах Ибн Сина. Ал 5-6 жаш 

курагында атасы менен Бухарага барып, 
эң алгачкы билимин ушул жерден алат. Бул 

жерден математика, фикх (ислам укугу), 
калам (ислам теологиясы), логика жана 

философия илимдерин окуйт.

Дарыгерлердин падышасы

Латын эли аны байыркы грек философиясын кай-
тарып берген адам катары да көрүшөт. 

ибн СинАнын Эң негизги КитептеРи 
төМөнКүлөР:

1. аш-Шифа: логикага, математикага, жараты-
лышка, динге жана философияга байланышкан 
темалар камтылган китеп. 

2. ан-Нажат: «аш-Шифа»нын корутундусу сы-
яктуу. 

3. ал-Ишарат вал-Танбихат: Бул китеп жалпы 
20 бөлүмдөн туруп, 

алгачкы 10 бөлүмү логика, экинчи жарымы 
философия боюнча жазылган. 

4. ал-Инсаф: эки томдон туруп, Аристотелдин 
философиялык окуусунун 

түшүндүрмөсү сыяктуу китеп. 

5. ал-Канун фит-Тыбб: муну толугу менен ме-
дицина илиминин энциклопедиясы деп койсок да 
болот. Бул китеп жалпысынан физиология, эс ту-
тум, дарылоо жана фармакология бөлүмдөрүнөн 
турат. Мындагы маалыматтар өтө кылдат илик-
телген чакта, Ибн Синанын медицина илими бо-
юнча өтө терең билими болгондугун ачык-айкын 
байкоого болот. Маселен, ал кезде микроскоп 
болбосо да, «микроп» түшүнүгүн мүнөздөп, оору-
лар майда зыяндуу жандыктарды пайда кылаа-
рын айткан. Ибн Синанын атагы таш жарган бул 
китеби 12-кылымда латын тилине которулуп, Ба-
тыш медицина дүйнөсүндө чоң бурулуш жасап, 
Франциянын эң атактуу медициналык жогорку 
окуу жайларынын («Montpellier» жана «Lauvain» 
университеттеринин) негизги илимий булагына 
айланган. Ибн Сина ат көтөрө алгыс бул эмгеги 
менен 700 жыл бою Европанын мед. академиги, 
устаты болгон. Мындан 600 жыл илгери Париж 
медициналык жогорку окуу жайынын китепкана-
сындагы 9 негизги булактын эң башында Ибн Си-
нанын Кануну турган. 

6. Хикматул-Машрикайн, 7. ал-Мажмуу, 8. ал-
Мабда вал-Маад, 9. ал-Хасил вал-Махсул, 10. Хайй 
б. Якзан ж.б.

Ибн Сина химия илими боюнча да терең би-
лим алып, бул багытта да бир топ жаңы илимий 
табылгаларды таап чыккан. Химия илиминин 
бүгүнкү күнгө чейинки өнүгүп-өсүшүндө Ибн 
Синанын опол тоодой зор салымы бар. Ал мына 
ушундай ар тараптуу илими менен Чыгыш жана 
Батыш элдеринин маданиятына зор салым кош-
кон улуу окумуштуу-аалымдардын катарынан 
орун алган. Ибн Синанын математикалык термин-
дердин аныктамалары, астрономия илиминдеги 
кылдат иликтөө-байкоолору да өзгөчө мааниге ээ. 

ибн СинАнын МедицинА ЖААтындАгы 
МААнилүү илиМий тАбылгАлАРы:

• Аристотель менен Галилей канды рухтун 
(жандын) жайгашкан жери деп белгилеген. Ал эми 
Ибн Сина кан рухтун жайгашкан жери эместигин, 
кандын азык зат алып жүрүүчү (ташып жүрүүчү) 
суюктук болгондугун айткан. А бул болсо, бүгүнкү 
күнү илимий негизде тастыкталып олтурат.

• Ошондой эле ал китебинде кичине жана 
чоң кан айлануу системалары жөнүндө да маалы-
мат берген.

• Жүрөктүн ички жана сырткы системалары 
тууралуу да эң биринчи жолу айтып чыккан.

• Ал кант оорусуна чалдыккан адамдын заа-
расында канттын курамы болоорун баамдап, таап 
чыккан. Ибн Синанын кант оорусу боюнча айткан 
түшүндүрмөлөрү 700 жылдан кийин окумуштуу 
Thomas Willis тарабынан да ырасталган.

• Учурдагы медицина илими Ибн Синанын 
жүрөктүн согушу туурасындагы байкоолорунан 
али алыска кете алган жок. Себеби Ибн Сина ошо 
кезде эле бул багыттагы илимий негиздердин дэ-
эрлик баарын ачып койгон.  

• Операцияларда оорулууга наркоз берүүнү 
да Ибн Сина ойлоп тапкан.

• Ал ичеги-карын мите курттарын да байкап, 
ачылыш жасаган.

• Эң биринчи мед. аспаптарды стерилиза-
циялоо иши да  ага таандык.

• Ал спирттин тазалоочу касиетин пайдала-
нуу аркылуу жараларды ырбатпастан дарылоо ме-
тодун да ортого койгон. Ошентип ал Гиппократ-
тан бери келе жаткан жаңылыш дарылоо ыкмасын 
түзөлткөн. 

• Бүгүнкү күнү травматологияда колдону-
луучу көптөгөн аспап-шаймандарды 1000 жыл ил-
гери Ибн Сина ойлоп тапкан.

Ал кезде микроскоп болбосо да, 
«микроп» түшүнүгүн мүнөздөп, 
оорулар майда зыяндуу жандыктарды 
пайда кылаарын айткан. Ибн Синанын 
атагы таш жарган "ал-Канун фит-
Тыбб" китеби 12-кылымда латын 
тилине которулуп, Батыш медицина 
дүйнөсүндө чоң бурулуш жасап, 
Франциянын эң атактуу медициналык 
жогорку окуу жайларынын («Montpellier» 
жана «Lauvain» университеттеринин) 
негизги илимий булагына айланган.

• Ибн Сина адамды дары-дармектер менен 
катар психилогиялык жактан да дарылоо керек-
тигин айткан. Ал психологиялык жактан дем-күч 
берүү адамга ооруга карата чыдам берип, маанай-
ын, көңүлүн көтөрө тургандыгын баса белгилеген.

• Ошондой эле анын гинекологиялык оо-
рулар боюнча айтып калтырган пикирлери да 
көптөгөн жылдар бою өз таасирин сактап келген.

• Айрыкча Ибн Сина Европалыктарга фар-
макология тармагында да кылымдар бою жол 
башчылык кылып келген. 

 ибн СинАнын бАтышКА тийгизген 
тААСиРи:

Батыш дүйнөсү Ибн Синаны улуу устат ка-
тары эсептеп, аны «Авиценна» деп эскеришет. 
Анын жазып калтырган эмгектери маалымат жа-
гынан болсун, көз караш жагынан болсун, Батыш 
дүйнөсүнө өтө чоң таасирин тийгизген. А н ы н 
туулгандыгынын 1000 жылдыгына карата 1980-
жыл дүйнөдө «Ибн Сина жылы» деп белгиленген. 
Дүйнөлүк ЮНЕСКО уюму тарабынан бул багытта 
эл аралык семинарлар, симпозиумдар жана кон-
гресстер уюштурулган. Бүгүнкү күнү да Париж 
медициналык факультетинин чоң залында Ибн 
Синанын сүрөтү асылуу турат. Бул ага болгон сый-
урматтын бир белгиси десек болот.

Америкалык илимдер тарыхын изилдөөчү Will 
Durant мындай дейт: «Орто кылымда Ибн Сина 
медицина илимин изилдеген окумуштуулардын 
эң улуусу, Раази эң улуу доктор, Бируни эң улуу 
астроном, ал эми Жабир эң улуу химик болгон».

Кантип айтам ?
Эх кыргызым, ойлончу эсти жебе,

Эне-атаңдын айтканын эски дебе.

Тарыхты сен тарс атып салган менен,

Таңдайыңа сайылат эски жебе !

Какшап келем: доо кетип балдарыңа,

Каргыш сөзгө кабылып калбагыла.

Бурмаладык тилди деп кантип айтам,

Бабалардын байыркы арбагына?!

Уу чалканды мойнума артам дагы,

Улутумдун азабын тартам дагы.

Унуттук деп тилимди кантип айтам,

Урпактарга уялбай аркамдагы?!

Тилсиз  элдин тукуму курут болгон,

Тилин сактап калган эл улут болгон.

Ата салтын, мурасын унуткандар,

Акыр түбү тирүүлөй дудук болгон!

Ташты сыгып, тарыхты төккүм келет,

Тилимди мен туу тутуп өткүм келет.

Эне тилин эсирип чангандарды,

Эне тилде ашатып сөккүм келет!!!                            

                                                                               
15.04.2004

Алтынбек Исмаилов
акын

Жан дүйнө жаңырыгы

Азирети Исхак Азирети Ибрахимдин 
Сара энебизден төрөлгөн уулу. Сара 
эне Исхакты төрөй турганын алгач 
укканда абдырап айран таң калат:

«Ал, ой, мүмкүн эмес го, өзүм кемпир, абыш-
кам карыган чал болсо деле төрөмөк белем?! 
Бул абдан кызык иш го!» деди. Алар айтышты: 
«Алланын амирине таң калып жатасыңбы? Эй, 
үй-бүлө ээлери! Алла силерге мээримин жана 
берекесин төксүн! Чындыгында, Алла – макто-
ого татыктуу, өтө Улуу!» (Худ сүрөсү, 72-73-аяттар).

«Аны (келечекте) пайгамбарлардын жакшы-
ларынын бири (боло турган) Исхак аттуу уулу 
менен кубанттык. Анын өзүнө (Ибрахимге) да, 
Исхакка да береке бердик. Ал экөөнүн урпа-
гынын ичинде  жакшылары да, өздөрүнө ачык 
зулум кылгандары (каапырлар) да бар» (Саффат 
сүрөсү, 112-113-аяттар).

Ыйык Куранда Исхак (алейхиссалам) мактоо 
менен эскерилген:

«(Эй, Мухаммед) сен Биздин күч-кубаттуу 
жана баам-парасаттуу пенделерибиз саналган 
Ибрахимди, Исхакты жана Жакыпты эстегин! 
Анткени Биз аларды келечек жайга ыклас кы-
луучулардан кылдык. Акыйкатта, алар Биздин 
алдыбызда тандалган жакшы кишилерден (бо-
луп эсептелет)» (Сад сүрөсү, 45-47-аяттар).

АЗИРЕТИ ИСХАК    
 (алейхиссалам)

Атасы Ибрахимдин (алейхиссалам) көзү өткөн 
соң Азирети Исхак Шам (Дамаск) жана Палестина 
элдерине пайгамбар кылынып дайындалат. Алла 
Таала аны атасынын арты менен чечкиндүү жана 
изги инсан кылып тарбиялайт. 

Исхак пайгамбар улгайган соң көздөрүнүн 
курчу кетип азиз болуп калган экен. Анын 
(алейхиссалам) Якуб жана Ыяз аттуу эгиз уул-
дары болот.

Исхак пайгамбар өмүрүнүн акыркында эки 
уулуна эки түрдүү бата берет. Якубка (Жакып)  
«тукумуңдан пайгамбарлар чыксын!» деп бата 
берсе, Ыязга «урук-тукумуңдан өкүмдар падыша-
лар чыксын!» деп бата берет.  

иСхАК пАйгАМбАРдын МуЖизАлАРы 

Азирети Исхактын коому анын пайгамбарлы-
гын кабыл кылбай тескерисинче, шылдыңдоо үчүн 
сынап көрүшөт: 

– Исхак! Сенин пайгамбар экениңди жан-
жаныбарлар да кабыл кылбаса, биз кабылдай ал-
байбыз – дешет. 

Исхак (алейхиссалам) чын ыкластан Жарат-
канга жалбара ичинен айбанаттарга үн салат:

– Эй, жаныбарлар! Менин ким экендигимди 
мобул пенделерге үйрөтүп койгула!

Атасы Ибрахимдин 
(алейхиссалам) көзү өткөн 

соң Азирети Исхак Шам 
(Дамаск) жана Палестина 

элдерине пайгамбар кылынып 
дайындалат. Алла Таала 

аны атасынын арты менен 
чечкиндүү жана изги инсан 

кылып тарбиялайт. 

Шамдын босогосу 
(азыркы Дамаск)

Пайгамбарлар таржымалы

Түлкү: – Сен Алланын пайгамбарысың!

Жейрен:– Сен Халилуллахтын (Ибрахим пай-
гамбардын) уулусуң!

Эчки болсо: – Сен Алланын элчисисиң! Сага 
ыйман келтирбегендер тозокко кетишет - дешти. 

Күндөрдүн биринде Исхак пайгамбар Кудуста 
элди ак динге чакырып жаткан эле. Бул жолу алар 
«кантип эле колунан келе койсун» деген ойдо ага 
талап коюшат:

– Эгер сен ушул тоону кыймылдата алсаң, биз 
сага дароо ыйман келтиребиз!..

Алланын чексиз кудурети Исхакка жар бо-
луп мушриктер көрсөткөн тоо ачуулана айбат 
көрсөткөн сыяктанып катуу термелет. Бул окуяга 
күбө болгон Кудустун эли убадага туруп, дароо 
ыйманга келишет. 

Исхак (алейхиссалам) дагы башка бир жер-
де коомго дин тууралуу маалымат берип ыйман 
келтирүүнүн зарылдыгы тууралуу айтып жаткан. 
Эл арасынан бир адам пайгамбардын алдына уй-
дун терилерин алып келип таштайт да:

– Ошончолук эле кыйын болсоң, мына булар-
ды кайрадан тирилтчи?!.. деп аны кемсинткендей 
мамиле кылат. 

Исхак пайгамбар шашпастан терилерди кум 
менен толтуруп, Жаратканга дуба кылган соң баа-
рына жан кирип тирилип кетет. 

Койдун сыртын сылап койгон соң койлордун 
төлдөй башташы да анын мужизаларынан болуп 
эсептелет. 

Ислам жазма булактарында Исхак (алейхис-
салам) 160 жаштарында Палестинадагы Кудуска 
(Иерусалим) жакын жерде дүйнөдөн кайткан соң 
атасы Ибрахис пайгамбардын мүрзөсүнүн жаны-
на коюлган делет (Ибн Асир аль-Камил, I, 127). 

Палестина
(азыркы учур)

Жоомарттык
«Жоомарттык – өз байлыгын, өз мүлкүн тар-

туу кылуу, башканын мүлкүн коргоо» 
(Азирети Али Алла ага ыраазы болсун).

«Пенденин Алла Таалага болгон сүйүүсү үч 
нерседен белгилүү болот: Деңиз сыяктуу чалкы-
ган жоомарттык, күн сыяктуу мээримдүүлүк, то-
пурак сыяктуу жөнөкөйлүк» 

(Баязид Бистамий).

«Төмөнкү үч жобо амалдардын анык жүзү 
болуп эсептелет: Азыноолак мүлккө ээ болгонуна 
карабастан берешендик, Жалгыз Алла Тааладан 
коркуп, арамдан сактана билүү, камчысынан кан 
тамган  канкордун алдында да, колунда бийлиги 
бар адамдын алдында да акыйкатты айта билүү» 

(Бишр-и Хафи).

«Эң пайдалуу берешендик – муктаждарды 
издеп жүрүп жардам берүү» 

(Абу Сулайман Дараний).

«Жараткан Аллага карай кеткен жолдун 
көпүрөсү – мал-мүлктү Анын ыраазылыгы үчүн 
сарптоо» 

(Шамс-и Тарбирий).

  
Зыкымдык

«Байлык зыкымдарда, курал коркоктордо, 
бийлик акылсыздардын колунда калды дегиче 
иштин бүткөнү» 

(Азирети Абу Бакр Алла ага ыраазы болсун).

«Зыкым киши бул дүйнөдө кембагал сыяк-
танып жашаганы менен акыретте байлардай оор 
суракка тартылат» 

(Азирети Али Алла ага ыраазы болсун).

«Кыяматта бир зыкымдын бейишке кири-
шине караганда ийненин көзүнөн төөнү өткөрүү 
дагы да оңой» 

(Вахб ибн Мунаббих).

«Пендезат зыкымдыктан жана кызуу кандуу-
луктан арылмайын такыбаалардын катарына ко-
шула албайт» 

(Абдуллах ал-Музаний). 

«Уулум! Зыкым менен достошуудан этият бол! 
Анткени ал көзүң жалдырап, ишиң түшкөн учурда 
көздөн кайым болот. Ошондой эле фасык (күнөөкөр) 
менен достошуудан сак бол! Анткени ал сени арзы-
баган нерсе үчүн сатып кетиши ыктымал» 

(Азирети Али Алла ага ыраазы болсун).

Ак башат казынасынан

Акылмандар накылы

Бир нече убакыттан бери эл арасында 
да, массалык маалымат каражатта-
рында да өлкөбүздөгү диний тармак-
ты тейлеп келе жаткан Кыргызстан 

мусулмандарынын дин башкармалыгынын айла-
насында ар кандай айың кептер, кызуу талкуулар 
жүрүп жатканы көпчүлүккө маалым. Албетте ан-
дай көйгөйлөрдү бирөө билип айтса, бирөө билбей 
көбүртүп-жабыртып жүргөндүр. Дин иштерин 
жөнгө салуу өтө маанилүү тармак болгондуктан 
ошол маанилүүлүгүнө, вазийпанын олуттуулугу-
на жараша кадам таштап, анан албетте каржы-
лык таңсыктыкка карабай ишти токтотпостон 
алга жылуунун, ар тараптан өнүгүүнүн жолун из-
деп, тармактын сапатын арттыруунун үстүндө 
аракет кылып келе жатканын айтпай койсок, 
акыйкатты аттап өткөн болоорбуз. Муфтият-
тын ишмердүүлүгү, жыл жыйынтыгы тууралуу 
маалымат алуу үчүн жаңырган жылдын башында 
Кыргызстан мусулмандарынын Азирети муфтийи 
Мураталы ажы Жумановду төр маегибизге чакыр-
дык. Эмесе окурманым, сизди түйшөлтүп жүргөн 
маселелердин, суроолордун жообун муфтий мыр-
занын өз оозунан угалы.

- урматтуу муфтий мырза! Ак башаттын 
төр маегине кош келипсиз. бул ирет төр ма-
екте өлкөбүздө жоопкерчиликтүү милдетти 
аркалап келе жаткан дин башкармалыгынын 
иш-аракеттери тууралуу баарлашууну туура 
көрдүк. Анткени акыркы кездерде калк арасын-
да болсун, маалымат айдыңында болсун диний 
темада ар кандай уу-дуу кептер болуп жатат. 

Ошол себептен сиз менен ачык-айкын маекте-
шебиз деп ойлойм. 

Жыл сайын ажылык сапарын  уюштуруу 
иштерине жаңылыктар киргизилип, эл ара-
лык стандарттарга жооп бере турган деңгээлге 
жеткирүүнүн камын көрүп келе жатасыздар. 
Ажылык сапары бул жылы кандай өзгөчөлүктөр 
менен өттү?

- Мээримдүү жана Ырайымдуу Алла Тааланын 
ысмы менен баштайм. Жаратканга шүгүр дешибиз 
керек, Кыргызстанда ажылык сапарын уюштуруу 
жана өткөрүү иштери жылдан-жылга жакшы жа-
гына ыктап, «Көч бара-бара түзөлөт» дегендей, баш-
ка мусулман өлкөлөрүндөгүдөй эл аралык жогор-
ку стандарттарга жакындап бара жатат. Жумурай 
журтчулуктун кабары бар, мамлекетибиздин баш-
чысы президентибиз: «Бул олуттуу маселелерди 
камтыган диний вазийпа болгондуктан, муну дин 
өкүлдөрүнүн аткарганы туура болот» деп ажылык-
ты уюштурууну жана жоопкерчиликтин муфтиятка 
жүктөлүшүн туура көргөн. Үстүбүздөгү 2009-жылы 
да ажылыктагы бардык иш-чараларды, камылганы 
муфтият өз жоопкерчилигине алып, мамлекеттик 
тийиштүү мекеме, органдардын көмөгү менен 
уюштуруу иштерин жогорку деңгээлде аткардык 
десем жаңылышпастырмын. Быйыл жылдагыдай 
эле 4500дөн ашык Кыргызстандын жарандары ба-
рып келишти. Түзүлгөн келишимдер жемиштүү 
болуп, учактар Кыргызстандан ажыга түз жетки-
рип, башка шаарларга учуп-конбостон кайра ошол 
багыт боюнча келип жатышканы быйылкы жылдын 
бир өзгөчөлүгү болуп эсептелет. Бишкек шаарынан 
эки кабаттуу 450 орундуу учактар түз жеткирсе, Ош 

Эскертүү 
берүүгө 
муфтий 

катары менин 
акым бар!

Эскертүү 
берүүгө 
муфтий 

катары менин 
акым бар!

Мураталы Жуманов
Кыргызстан Мусулмандарынын дин 
башкармалыгынын азирети муфтийи 

Маек курган
Акылбек Халбеков

Төр маек

шаарынан 250, 180 орундуу учактар ажыларыбызды 
жеткирип кайра алып келишти. Мындай жетиш-
кендик өлкөбүздүн тарыхында биринчи ирет бол-
ду деп так кесе айта алам. Мындай жетишкендик-
ти биз көп жылдардан бери көксөп, максат кылып 
келе жаткан элек. Түз жеткирүү негизинен сапарга 
аттанган жарандарыбызга каржылык жактан да, мо-
ралдык жактан да бир кыйла жеңилдиктерди алып 
келди. Маселен, башка шаарларга учуп-конуп бара 
турган болсо, жол азабын тартып келаткан жолоо-
чулар жүктөрүн аба майданынын ичинде ары-бери 
көтөрүп, чаалыгып-чарчап, ач калып, жадагалса, 
мурдагы жылдардагыдай аба ылгап сыркоолоп ка-
лышы да мүмкүн эле. 

Экинчиден, быйыл ажыга барам деп ниет кыл-
гандардын баары барып келишти. Эч ким виза 
алалбай же топтон калып калган жок. Баасы 2400 
долларга туура келди. Бул баа башка өлкөлөрдөгү 
наркка караганда бир кыйла арзан болду. Мекке, 
Мединадагы жатак жайлар жана тамак-аш менен 
камсыз кылуу келишимдегидей аткарылганын 
барып-келген ажылабырыздын өздөрү да тастык-
ташып, ыраазылыгын билдирип жатышат. Муну 
мен экинчи жетишкендигибиз деп айта алам. 
Мурдагы жылдарда ар кандай кемчиликтер боло 
келгенин көпчүлүгүбүз билебиз. Ошол себептен 
мен ажылык сапарын жөнгө салуу жана уюштуру-
уга жигердүү катышкан президентибизден тартып 
бардык мамлекеттик органдарга, муфтияттын кыз-
маткерлерине, авиа компаниялардын жетекчиле-
рине, өкүлдөрүнө, учак майданынын кызматкер-
лерине ыраазылык билдиремин.  Кудай буйруса, 
мындан кийин да дал ушундай жогорку деңгээлде 
өткөрүүгө болгон күчүбүздү жумшайбыз.

- өлкөбүздөгү диний жаатты тейлеген муф-
тият башка өлкөлөрдүн дин 
башкармалыктары, диний уюм-
дар менен канчалык деңгээлде 
байланышып келе жатат?

- Мен муфтий болуп дай-
ындалганымда чет өлкөлөрдөгү 
дин жаатындагы расмий меке-
мелер менен муфтияттын бай-
ланышын чыңайбыз, алар менен 
болгон карым-катышта Кыргыз-
стандын өз ордун таап, ыраат-
туу иш жүргүзөбүз деген үлкөн 
максатты алдыбызга койгон элек. 
Мына ошол максатыбыздын сегиз 
жылга чукул узак мезгил ичинде 
жүзөгө ашканына күбө болуп 
олтурабыз. Бул жетишкендик-
ти бизге ыроологон Аллага чек-
сиз шүгүрчүлүк айтамын. 2009-
жылдын өзүн эле караганыбызда 

Кыргызстан дин башкармалыгы чет өлкөлөрдө 
болуп өткөн конференцияларга, кеңешмелерге 
диний расмий мекемелердин, диний көз каран-
дысыз уюмдардын  көптөгөн чакырууларын ал-
дык. Биздин тиешелүү өкүлдөрүбүз алардын 
көпчүлүгүнө катышып, өлкөбүздүн атынан ка-
лыс пикирин билдирип, салмактуу ордун бекем-
деп келе жатат. Үстүбүздөгү жылдын май айында 
Түркияда Евразия Ислам Кеңешинин жыйыны 
өткөрүлдү. Бул жыйынга дүйнөнүн 42 мамлекети-
нин дин өкүлдөрү катышты. Соңунда жыйындын 
президиумунун жети кишиден турган башкаруу-
чу органына өлкөбүздүн диний жетекчиси катары 
мени да шайлашты. Кыргызстандын Ислам аала-
мындагы салмагын ошол жерден байкоого болот. 
Андан мурун Москва шаарында мурдагы патриар-

Түркияда Евразия Ислам Кеңешинин 
жыйыны өткөрүлдү. Бул жыйынга 
дүйнөнүн 42 мамлекетинин дин өкүлдөрү 
катышты. Соңунда жыйындын 
президиумунун жети кишиден турган 
башкаруучу органына өлкөбүздүн диний 
жетекчиси катары мени да шайлашты. 
Кыргызстандын Ислам ааламындагы 
салмагын ошол жерден байкоого болот. 
Андан мурун Москва шаарында мурдагы 
патриархтын учурунда салттуу 
диндердин диндер аралык форуму болгон. 
Анда да форумдун ишин жөнгө салуу, 
улантуу сыяктуу жоопкерчиликти 
аркалаган аткаруу кеңешин бекитүүдө 
он бир кишинин катарында мага ишеним 
көрсөтүшкөн

Мураталы ажы Түркия 
мамлекетинин премьер министри 
Таип Эрдоган менен

хтын учурунда салттуу диндердин диндер аралык 
форуму болгон. Анда да форумдун ишин жөнгө 
салуу, улантуу сыяктуу жоопкерчиликти аркала-
ган аткаруу кеңешин бекитүүдө он бир кишинин 
катарында мага ишеним көрсөтүшкөн. Август 
айынын экисинде Казакстандын мамлекет башчы-
сынын демилгеси менен Казакстанда салттуу дин-
дердин лидерлеринин курултайы болуп өттү. Бул 
курултайга КМШ өлкөлөрүнөн эки эле муфтий 
чакырылган. Анын бири биздин өлкөнүн дин баш-
кармалыгы. Булардан сырткары октябрь айында 
Эмомали Рахмондун демилгеси менен Тажикстан-
да диний жеткечилердин Ханифий мазхабына 
байланышкан чоң жыйынга, ноябрь айында Ажер-
байжандын президентинин демилгеси астында 
уюштурулган диндер аралык диалогго барып ка-
тышып келдик. Демек, бир сөз менен айтканда, 
Орто Азия жана КМШ өлкөлөрү менен болсун, 
мейли бүткүл дүйнөдө болсун Кыргызстандын өз 
орду бар, тыгыз байланыштарыбыз, эки тараптуу 
кызматташтык жана иш жүзүндө Кувейт, Сауд 
Аравиясы, Түркия, Россия муфтийлер кеңеши ме-
нен расмий келишимдерибиз бар. Мындан баш-
ка христиан дининин Православ чиркөөсү менен, 
азыркы патриарх Крилл жана Ташкенттеги Ме-
трополит Владимир менен да байланышыбыз бар. 
Өзүбүз да жөн олтурбастан убагы келгенде, кези 
келгенде кызматташтыгыбыз бар муфтийлерге, 
дин башкармалыктарына кат жазып, майрамдар-
да куттуктоолорду жиберип,  телефон чалып ал-
абал сурашып, протоколдук эрежелердин чегинде 
байланышып турабыз.

- Мектептерде «дин таануу» сабагын окутуу 
боюнча жүргүзүлүп жаткан иш-чараларга жана 
талкууларга муфтият канчалык деңгээлде ка-
тышып жатат?

- Албетте, бул маселеден биз четте эмеспиз. 
Дин башкармалыгы бир нече жылдардан бери 
ыйман сабагы дейбизби, адеп сабагы дейбизби, 
негизинен өспүрүмдөрдү адеп-ахлакка, ыйман-
дуулукка тарбиялай турган маанилүү бир сабакты 
киргизүү тууралуу мамлекеттик жогорку жетекчи-
лерге, илим-билим жаатын тейлеген министрлик-
ке нечен ирет расмий түрдө кайрылып, байма-бай 
каттарды жазып келдик. Бүгүнкү күндө дин таануу 
сабагы тууралуу көтөрүлүп жаткан маселени мен 
муфтий катары туура кабыл алам жана колдойм. 
Ооз эки түрдө колдойбуз деп эле тим болбостон, 
биз тараптан кандай гана жардам керек болсо кол-
дон келгенди аябайбыз. 

Кыргыз журтчулугунун эсинде болсо керек, 
мурда ыйман сабагы кадимкидей эле расмий че-
чимдердин негизинде окутула баштаган. Ошондо 
молдокелер мектепти исламдаштырып жибергени 
калды деген жүйөсүз кооптонуунун негизинде аны 

кан буугандай токтотуп коюшкан. Мен өлкөнүн 
дин тармагын жетектеп турган инсан катары айтам, 
бизде эч кандай жаман ой жок! Болгону аң-сезими 
булгана элек келечектин эртеңки ээлерине чыны-
гы адамдык асыл сапаттарды, адеп-ахлактуулукту, 
нарк-насилди, ата-энеге болгон мамилени, мекен-
ге болгон сүйүүнү Ислам динине айкалыштыра 
үйрөтөлү, таалим-тарбиялык жактан өлкөбүздүн 
өнүгүшүнө өзүбүздүн салымыбызды кошолу деген 
гана максатыбыз бар. Чынын айтыш керек, адеп-
ахлакка тиешелүү жаамы артыкчылыкты биз динден 
гана издешибиз керек. Таалим-тарбиянын акылга 
сыярлык эң жөнөкөй, нары пайдалуу жана сооптуу 
жолдору Исламда гана көрсөтүлгөн. Азыр неченде-
ген бузуку агымдар күнөстүү өлкөбүздү тооруп тур-
ган учур. Көп диндүүлүккө жол берген өлкөбүздө 
ата-бабалардан калган нарк-насилди, чыныгы, салт-
туу Ислам баалуулуктарын балдарыбызга үйрөтүп 
койбосок, Кудай алдында да, тарых алдында да ке-
чирилгис иш кылган болобуз. А кадр маселесине 
келе турган болсок, менимче уучубуз куру эмес, ушу 
тапта мамлекеттик талапка жооп бере турган ли-
цензиялуу диплому бар кыздар, балдарыбыз жүрөт. 
Бүгүнкү күндө Ош Мамлекеттик университетине 
караштуу Ошто бир, Чүйдө бир теология (дин таа-
нуу) факультеттери бар. Кала берсе өлкөбүздө са-
паттуу билим берген Ислам университетин, андан 
башка институттук статусу бар окуу жайларыбызды 
бүтүргөн, медреселерди бүтүргөн миңдеген жашта-
рыбыз илимди алгандан кийин анын акысын берип, 
келечек үчүн кызмат кылышы керек да. Билим берүү 
министрлиги булардагы билимди баалап, сынак ар-
кылуу болсо да татыктуусун тандап алып, вазийпа-
ларды берсе жакшы болот деп ойлойм. Ошондуктан 
бүгүн балдарыбыз суусап, мезгил талап кылып кы-
стап турган учурда дин таануу сабагынын коркпо-
стон киргизилгени туура болот. 

- «дин таануу» сабагы үчүн даярдала турган 
окуу китебине киргизиле турган «ислам дини» 
тууралуу маалыматтарды муфтият береби же 
билим берүү министрлиги өзү даярдайбы? бул 
китеп кимдер тарабынан каржыланат жана ка-
чан чыгат?

Мен өлкөнүн дин тармагын жетектеп 
турган инсан катары айтам, бизде 
эч кандай жаман ой жок! Болгону 
аң-сезими булгана элек келечектин 
эртеңки ээлерине чыныгы адамдык 
асыл сапаттарды, адеп-ахлактуулукту, 
нарк-насилди, ата-энеге болгон 
мамилени, мекенге болгон сүйүүнү 
Ислам динине айкалыштыра үйрөтөлү, 
таалим-тарбиялык жактан өлкөбүздүн 
өнүгүшүнө өзүбүздүн салымыбызды 
кошолу деген гана максатыбыз бар.

- Менин оюмча китепти даярдоодо минис-
трликтин муфтият менен чогуу иш алып барга-
ны жакшы болот. Дин таануу сабагы киргизиле 
турган болсо, бардык каржылоо маселеси Билим 
берүү жана илим министрлиги тарабынан, казы-
надан каралышы керек. Окуу китебин, анын ичин-
деги материалдарды даярдоо маселесинде аталган 
министрлик менен эриш-аркак кызматташканга 
биз даярбыз. Министрлик Исламга тиешелүү маа-
лыматтарды, материалдарды дин башкармалыгы-
нан талап кылса да болот. Талап кылбаса да бизде 
бар маалыматтарды беребиз. Дагы айта кетейин, 
бул маселеде чогуу-чараан аракеттенсек китеп да 
суу ичкен мөмөдөй таттуу, пайдалуу болоот деп 
ишеничтүү айта алам. 

- Алдыдагы жылдарда дин башкармалыгы-
нан кандай жаңылыктарды күтсөк болот?

- Туура суроо бердиңиз. Айрым учурларда 
муфтиятка түздөн-түз да, кыйытып да, орой да, 
сылык да «муфтиятты реформа кылыш керек!» 
деп сын пикирлер айтылып жүрөт. Реформа деген 
нерсени мен мусулмандарга пайда келтире тур-
ган, жемиштүү жыйынтыктарды көрсөтө турган 
максаттуу аракет деп түшүнөм. Дин башкармалы-
гынын азыркы абалын мындан он, жети жыл му-
рунку абалга салыштырып көрүү керек. Реформа 
болуп-болбогону ошондо ачык көрүнөт. Ушун-
дай салыштыруунун негизинде алып караганда 
мен муфтиятта өргө карай өйдөлөө болуп жатат, 
жемиштүү, мерчемдүү, максаттуу иш-аракеттер 
жүрүп жатат, Кудай буйруса, дагы да жүрө бер-
мекчи деп ачык айта алам. 

Экинчи бир жагдай, биз өзүбүзгө караштуу 
облусттук, шаардык казыяттарды мезгил талабы-
на ылайык жаңы технологиялар, компьютер менен 
камсыз кылганбыз. Кудай буйруса, андан ары рай-
ондордогу, айылдардагы имамдарыбызды техни-
калык жактан камсыз кылсак, материалдык база-
ларын чыңасак деген олуттуу максаттарыбыз бар. 
Мен биздин иш-аракеттерди жүзөгө ашырылып 
жаткан мисалдар менен бышыктап жатам. Биш-
кектеги, Оштогу жана Чүйдөгү муфтиятка караш-
туу медреселердин заманбап технологиялар менен 
камсыздалганына бир кыйла убакыт болуп калды. 
А сапат жагындагы жылыш каржылык жетишпе-
стиктерге карабай этап-этап менен келе жатат. 

Үчүнчү жаңылыгыбыз, буйруса, жакын-
кы күндөрдө интернет ааламында муфтияттын 
жеке вебсайтынын тушоосун кескени турабыз. 
Бүгүнкү күндө биздин эки кызматкерибиз мунун 
үстүндө катуу иштеп жатышат. Биз бул сайт ар-
кылуу муфтияттагы кабыл алынган чечимдерди, 
жаңылыктарды, ошондой эле түрдүү рубрикалар-
дын алкагында мусулмандарга керектүү маалымат-

тарды, макалаларды, акыл-насааттарды, шарият 
эрежелерин жана көптөгөн пайдалуу нерселерди 
кыргызстандык интернет колдонгон мусулмандар-
га жарыялап, жеткирип турмакчыбыз.  

 Муфтияттын чындыгында жоопкерчиликтүү 
вазийпасы бар. Ошол жоопкерчиликти чет 
өлкөлөрдүн жогорку окуу жайларын аяктап кел-
ген, эки-үч тил билген, алысты көрө билген, иш 
билги, негизгиси адамдык сапаты мыкты азамат-
тар аркалап келе жатышат. Бул жааттагы айрым 
жетишпестиктерди алдыдагы жылдарда дагы 
толуктоо, билимдүү кадрларыбызды кызмат ме-
нен камсыз кылуу маселесин кызуу талкуулап жа-
табыз. Бүгүн муфтият мамлекеттик кандай гана 
маанилүү иш-чара болбосун, эл аралык жана 
бейөкмөт уюмдар уюштурган кандай гана жыйын-
дар, конференция, семинарлар болбосун, баарына 

активдүү катышып, өзүнүн салмактуу ордуна жа-
раша салмактуу пикирлерди айтып келе жатат. 
Бизге тиешелүү кандай гана маселе көтөрүлбөсүн, 
муфтият ошол жерде болуп жатат. Каражат жок, 
бензин жок, казынадан акча бөлүнбөйт деп отуруп 
калган жерибиз жок. Ошону менен катар муфти-
яттын ички иш тартиби туруктуу графика менен 
бекемделген, кирди-чыкты иш кагаздарыбыз, кар-
жылык эсептерибиздин баары ачык-айкын, так 
жүргүзүлүп, башка расмий мекемелердин кагаз 
ишиндеги эреже-жоболор кандай болсо, бизде да 
дал ошондой так система иштеп жатат.

- Биз окурмандарыбыз менен баарлашып 
калганда, биздин өлкөнүн дин кызматтарын 
жөнгө салган расмий мекеме муфтият эмне 
үчүн «хизбут-тахрир, ахмадия» ж.б. топтор ме-
нен ачык күрөш жүргүзбөйт, жадагалса, элге 
түшүндүрүү иштери кыйла төмөн деген су-
роолорду көп беришет. Ушул суроого кеңири 
жооп берсеңиз.

- Менин баамымда бүгүнкү күндө  диний кырда-
ал Кыргызстанда өтө опурталдуу эмес. Бирок аны аш-

Мураталы ажы Худба учурунда 
жамаат менен

кере көбүртүп-жабыртып маалымат майданын ээлеп 
алган күчтөр да жок эмес. Жакынкы күндөрдө айрым 
мамлекеттик чиновниктер, айрым серепчилердин 
«салафия-вахабизм» тууралуу билдирген маалымат-
тарын жалпы эл көрдү болушу керек, бирок теледен 
айтылган маалыматтардын көбү так эмес. Анткени ди-
ний жагдай ар дайым биздин көзөмөлүбүздө  турат. 
Туура, салафия, хизбут-тахрир жана ахмадия сыяктуу 
агымдардын көз караштары, тутунган багыттары биз-
дин акыйдага төп келбейт, туура эмес. Чет өлкөдөн 
окуп келген, же бул жактан окуп алып сырттан кир-
ген бузуку агымдардын кайырмагына илинип, маз-
хапты жээрип, ошолорду туурап, алардын көз кара-
шын элге таңуулагысы келип жүргөндөр да жок эмес. 
Биз аларды эч качан колдобойбуз. Аны менен катар 
биз кайдыгер карап олтурган жерибиз жок, дин баш-
кармалык жана аалымдарыбыз алардын туура эмес 
жолдо экендигин тастыктап «фатва» чыгарганбыз, 
имамдарыбыз аркылуу журтчулукка билдирүүлөрдү 
таратканбыз. Эл көп жыйналган жума намаздарда да-
лай ирет катуу-катуу эскертүүлөрдү берип, аларды 
тыйганга аракет кылып келе жатабыз. Биздин өлкөдө 
илгертен салттуу Исламды тутунган, Ханафий мазха-
бы жашап келет. Бул «ахлу сунна вал жамаа» акый-
дасын да, жолун да таза сактап калганга биз муфтият 
милдеттүүбүз. Кыяматка чейин өлкөбүздө «ахлу сун-
на вал жамаа-а» жашашы керек дегенге муфтиятыбыз 
да, жарандарыбыз да,  бекем турушу керек. Муфтият 
жигердүү иштегени менен эл өзү кучагын ачып бер-
се, анда мээнет текке кетет.

шып калабыз!» деп эскертүү иретинде кайрыл-
гым келет. Мындай олуттуу кайрылууга, эскертүү 
берүүгө муфтий катары менин акым бар. Мен 
муну жети өлчөп бир кесип, мамлекетибиздин ко-
опсуздугу, эртеңки жаркын келечеги, динибиздин 
өркүндөп-өнүгүүсү үчүн айтып жатам.

Анткени мамлекеттин стабилдүүлүгү, коопсуз-
дугу үчүн салттуу Исламдан башка туура багыт жок. 
Буга көзү жеткен президенттин саясаты да ушул ба-
гытта. Ал киши өз сөзүндө: «Таза, салттуу Исламга 
мүмкүнчүлүгүмдүн болушунча жардам берем» деп 
ар дайым айтып жүрөт. Күч структураларынын жый-
ынында: «Силер динге каршы күрөшпөгүлө! Динди 
жамынып алып коркунучтуу, жаман максатты ишке 
ашырам деп мыйзамсыз иштерди жасап жүргөндөргө 
каршы күрөш жүргүзгүлө!» деп айткан. 

- Муратаалы мырза, бул менин акыркы су-
роом. Эгемендүүлүктү алгандан бери исламдын 
арымы бир кыйла шыдыр болуп, элдин динге 
болгон түшүнүгү жакшырып, ал тургай бүткүл 
жашоосунда исламдын эреже-жоболорун кын-
тыксыз аткарганга жан үрөгөн мусулмандар-
дын катары көбөйүп, кандайдыр бир деңгээлде  
ислам маданияты калыптанып бараткандай? 
буга сиз кандай баа бересиз?

- Баарыбызга маалым, жетимиш жыл бою дин-
ден, руханий дем-күчтөн четтетилип калдык. Ан-
дан соң эгемендигибизге кошуп динибизди кайта-
рып алдык. Бул үчүн Аллага чексиз алкыш айтам! 
Башка өлкөлөргө салыштырмалуу Кыргызстанда 
Ислам кыйла жандуу жана өнүгүп жатат. Буга 
мечит-медреселерибиздин сапатынын жогорула-
шын, санынын өсүшүн, мусулмандардагы, айрык-
ча жаш муундагы кызыгуунун артышын, Ислам-
дын жөн гана ибадат менен чектелбей, турмуштун 
өзөгүнөн орун алып жатышын мисал катары айт-
кым келет. Бул көрүнүштөр Ислам маданиятынын 
нары түпкүлүктүү, нары адамдын жан дүйнөсүнүн 
муктаждыгын камсыз кыла ала турган рухий күч, 
зор маданият экендигинин далили. Исламдын 
ушунчалык улуу маданият экендигин ушундан 
билиңиз, аяттарда жана хадистерде илим-билимге  
умтулуп, сергек, кыраакы бол, адал жол менен 
турмуш кечир, үй-бүлөңдүн, кызматкерлериңдин, 
айлана-чөйрөңдөгүлөрдүн акысын кайтарып, 
укугун сыйла, бүгүнкү күнүңө кечээкиңден баш-
качараак жаңылыктарды, өнүгүүнү киргиз, арак-
шарап, тамеки, кумар сыяктуу зыяндуу нерселер-
ден оолак бол, бирөөнүн айыбын, кемчилигин 
чукуба, душманыңды да Алланын ыраазылы-
гы үчүн кечире бил, жан-жаныбарга Алла үчүн 
бооруккер бол, бири-бириңерди урматтагыла, 
сүйгүлө, акаарат сөздү оозанба, адамга жылмая 
тиктегениңдин өзү жакшылык деген сыяктуу дагы 
көптөгөн акыл-насааттар, буйруктар бар. 

Чет өлкөдөн окуп келген, же бул 
жактан окуп алып сырттан кирген 
бузуку агымдардын кайырмагына 
илинип, мазхапты жээрип, ошолорду 
туурап, алардын көз карашын элге 
таңуулагысы келип жүргөндөр да 
жок эмес.

Мен сиздердин журналыңыздар аркылуу сырт-
тан келгендерге, алардын камчысын чаап жүргөн 
айрым диндештериме: «Жөн жүргүлө! Партия-
сартияңарды жыйыштыргыла! Элдин ичин ирит-
пегиле! Жамааттар аралык араздашууларды жа-
ратпагыла! Нечен кылымдардан бери бир калыпта 
келе жаткан жана өнүгүү жолундагы салттуу Ис-
ламга бут тоспогула! Маркумдарга сообун багыш-
тап Куран окуганга болбойт, мавлюд окуганга бол-
бойт деген салафиянын терс багыттарын эч качан 
колдобойбуз! Мамлекеттин бүтүндүүлүгүнө доо 
кетире турган көз карашыңарды токтоткула! Чет 
өлкөнүн акчасын алып, анын эсебин берүү үчүн 
мусулмандардын арасына жаман пикирлердин 
уругун сеппегиле! Кокус силердин айыңардан 
жагымсыз иштер болуп кетсе, Алланын каарына, 
мусулмандардын убалына каласыңар! Таарыны-

Динибизде Аллага, пайгамбарларга, 
илимдүү инсандарга, ата-энеге, устазга, үй-
бүлөгө, коомго карата адеп сактоо, сый-урмат эң 
жогорку чеги даана көрсөтүлгөн. Бүгүн Ислам 
башкалардын заманга жараша деген жармач 
жаңылыгына, пендечиликтен арыла албаган тай-
ыз сунуш-пикирине муктаж эмес. Дүйнөдө оку-
муштуулар көптөгөн илимий ачылыштарды ач-
кан болуп жатышат, бирок алар он төрт кылым 
мурда дин Исламда ачык-айтылган нерселер бо-
луп чыгууда. Мына ушулардын баары Исламдын 
илим-билимге, өнүгүүгө, акы-укукка, тазалыкка, 
аруулукка, сүйүүгө, мээримдүүлүккө жана баш-
ка адамзатка пайда келтире турган бүтүндөй ба-
алуулуктарга маани берген улуу маданият экен-
дигинин далили.

Эми бул жерде Ислам дини ушунчалык ма-
данияттуу дин болсо, эмне үчүн мусулмандар 
жагымсыз иштерди жасап жүрүшөт? деген суроо 
туулбай койбойт.

Бул деген адамдын жеке өзүнүн тарбиясынан, 
эркинин боштугунан. Мусулман пенде алкышка 
татырлык жакшы ишти жасашы да мүмкүн, на-
алатка калтырган уурулук, адам өлтүрүү, кумар-
поздук сыяктуу жаман ишти жасашы да ыкты-
мал. Бул жерде ким тарабынан болбосун паланча 
уулу түкүнчө уурулук кылды же адам өлтүрдү 
деп ошол адамдын аты гана аталууга тийиш. Ти-
лекке каршы учурда Исламдын душмандары же 
мусулмандарды жек көргөн топтор Исламды жа-
манатты кылуу максатында жардыруу, кан төгүү 
сыяктуу үрөй учурган иштерди көшөгө артынан 
уюштуруп, мусулмандардын колу менен жасатып 
туруп, массалык маалымат каражаттары аркылуу 
«Ислам террористтери... Диний экстремисттер... 
Радикал исламчылар... Ислам жоокесектери...» 
деп динге көө жаап жатышат. Мен баштан бери 
айтып келе жатам, диний экстремисттер жана 
башка атоолордун баары түпкүлүгүндө туура 
эмес деп. Кылмышты ким жасаса, ошонун жеке 
аты аталышы керек.

Мен сөзүмдү Пайгамбарыбыздын бир сөзү 
менен аяктайын: «Ыймандын баралына келиши 
анын адеп-ахлагынын мыктылыгына түздөн-түз 
байланыштуу». Ошол себептен мусулмандарды 
динибиздин талабына ылайык кыраакы болууга, 
динди жаманатты кылбоого, Исламды турмуш ме-
нен айкалыштырып, чыныгы маданияттуулуктун 
туу чокусуна жетүүгө чакыраар элем.

-Убакыт бөлүп кеңири маек куруп бергениңиз 
үчүн терең ыраазычылыгыбызды билдиребиз. 
Алла сизге ыраазы болсун! Аманчылыкта чаалык-
пай иштеп, өлкөбүздө Исламдын гүлдөп өсүшүнө 
салымыңыздарды кошуп жүрө бериңиздер! 

Адамдагы улуу сыйлык – абийир. Абийир 
– адамдын жүзү, мазмуну жана баасы.  

Адамдын башкы катасы - өз кемчили-
гин моюнга ала билбегендиги же алса да аны 
жеңилдетүүнүн ар кандай жолун издеп убара 
болгондугу.

Чала окумуштуулар да жок эмес. Аларга 
караганда өмүр бою кат тааныбаган кээ бир 
адамдарда түшүнүк ар тараптуу, кенен да. 

Ишеним деген чоң нерсе. Ал үмүт менен 
насибелеш. Бир мүнөткө болсо да, аны колдон 
түшүргөн адам айласы кетип далбастап калат. 

Өлүм коркунучу ар дайым биз менен. Аны 
денеден алып таштай албайсың. Эртеби-кечпи, 
ар кимге өлүм парз. Аны моюнга албаган адам 
жок. Бирок пендечилик кылып, өлбөс окшоп 
жүрө берет экенбиз. 

Адам өзү жөнүндө олуттуу ой жүгүртө 
албаганы - өзүн анча түшүнө бербегендиги. 
Же түшүнүүгө канча аракет кылса да, өзүнүн 
жалаң гана жакшы жагын көрүп туруп ал-
гандыгы.  Ошондуктан адам турмушта чоң-
кичине каталарды көп кетирет. Анын ичинде 
алда кимдердин көңүлүн жок жерден оорутуп 
алуулар да болот.

Сулуулук адамдын сыртында эмес, ичинде, 
кийиминде эмес, мүнөзүндө болушу керек.

Ой-түрмөктөр

Сүйүнбай Эралиев
Кыргыз эл акыны

Жер менен көк-
төгү барча жа-
ратылмыштын 
жандуусу да, 

жансызы да адамзааданын пай-
дасына, кызматына жаратылган. 
Адамзаада мына ушул Кудайы 
сыйга топуктуу болуп, шүгүр 
кылып өмүр кечириши керек. 
Муну орундатуу үчүн ириде из-
гилике жана нарк-насилге суга-
рылган өмүрдү жашоо зарыл.

Жараткан Алла Таала нап-
синин сан миң азгырыктары-
на алданбай, ыплас жашоодон 
оолак болуп, табиятыбыздагы 
асыл сапаттарды өөрчүтүү үчүн 
«ахсан-и таквийм - эң мыкты 
түзүлүш» аттуу чалкыган мада-
ният долбоорун Өзүнүн китеп-
тери аркылуу жалпы адам ба-
ласына маалымдаган. Аны ишке 
ашырып, бизге таалим берсин 
деп пайгамбарларды жиберген.

Ошол себептен адампен-
де өмүрү өткөнчө Куран менен 
сүннөттөн тайбай, залкар мада-

нияттын чегинде жашай алганда 
гана чыныгы инсандык баага ар-
зыйт. «Адам уулу канткенде адам 
болот?» деген суроонун түйүнү 
дал ушунда жатат. 

Бул өңүттөн адампенде ар 
дайым рухий тарбияга муктаж. 
А тарбия болсо адамдын табия-
тында жок нерсени жаратпайт. 
Маселен, такыбаалык менен бу-
зукулукка, жакшылык менен жа-
мандыкка болгон шык адамдын 
табиятында бар. Рухий тарбия 
– киши табиятындагы терс шык-
тын, ышкынын баарын өчүрүп, 
жакшы жактарын өөрчүтүүнүн 
жападан жалгыз жолу. 

Бул ары катаал, ары тата-
ал сынак дүйнөдө пендезаада 
үлгүгө муктаж болгону болгон. 
Акыйкат-чындыкты, дүйнөнүн 
сулуулугун, өмүрдүн баалуулу-
гун өрнөксүз, мисалсыз аңдоо 
мүмкүн эмес. Үлгүнүн шарапа-
ты менен аң-сезим агарып, жак-
шыны да,  жаманды да таамай 
тааный алат. Кандай гана маселе 
болбосун адампенде ал тууралуу 

«Адам уулу канткенде адам 
болот?» 

Осман Нури Топбаш

өрнөк өңдүү бир нерсени көрбөй 
туруп шыр түшүнүп кеталбайт. 
Анын сыңарындай жакшылык 
да, жамандык да өрнөктөрдүн 
изи менен жүз берет. Ал тургай 
сүйүү да өз үлгүсү менен дагы 
да чырайына чыгат. Сүйүлүп 
жаткан тараптын руханияты-
на сүңгүү андан көрүнгөн изги 
үлгүлөр менен жүзөгө ашат. 
Изгиликке үлгү болуу нары 
маанилүү, нары сыйкырлуудай 
оп тартып турган Кудайдын на-
сиби  болгондуктан, адамзаада-
ны бат эле нарктуу касиетке эге-
дер кылат. 

Улуу Жолбашчыбыз (сал-
лаллаху алейхи васаллам) Кура-
ни Каримдин сөзүн, окулуш кы-
раатын же маанисин үйрөтүүчү 
устат катары гана эмес, анда ай-
тылгандардын баарын өз боюна 
сиңирип, жашоо ыңгайына ай-
лантып, үммөтүн Туура Жолго 
багыттоодо өрнөк көрсөтүү ме-
нен өмүр кечирген. Демек, ал эң 
акыркы пайгамбар болгондук-
тан,  өмүр жолу кыяматка чейин 

Улуу Жолбашчыбыз 
(саллаллаху алейхи 

васаллам) Курани Каримдин 
сөзүн, окулуш кыраатын 

же маанисин үйрөтүүчү 
устат катары гана эмес, 

анда айтылгандардын 
баарын өз боюна сиңирип, 

жашоо ыңгайына айлантып, 
үммөтүн Туура Жолго 

багыттоодо өрнөк көрсөтүү 
менен өмүр кечирген.

Ыйман сабагы

жашай турган жаамы адам урпа-
гы үчүн негизги үлгү болуп кала 
бермекчи.

Азирети Пайгамбырыбыз 
(саллаллаху алейхи васаллам) 
муну минтип тастыктайт: 

«Мен башка бир максат ме-
нен эмес, бир гана изги ахлакты 
толуктоо үчүн жөнөтүлдүм» (Му-
ватта, Хуснул Хулк, 8).

Ардактуу Жолбашчыбыз 
(саллаллаху алейхи васаллам) 
өзүнүн бул хадиси менен орошон 
озуйпанын купуя сырын ачып, 
изги ахлактын, мыкты мадани-
яттын маанилүүлүгүнө басым 
жасаган. Тарыхый булактар та-
стыктагандай, Сүйүктүү Пайгам-
барыбыздын (саллаллаху алейхи 
васаллам) жүрүм-турумунун кай 
жагына карек оодарбаңыз, бара-
лына келген үлгүлүүлүктү, кын-
тыксыз өрнөктү көрүүгө болот. 

Куранда минтип айтылат:

«(Элчим!) Сен шек-күмөнсүз 
изги ахлактын сересиндесиң!» 
(Калам сүрөсү, 4-аят).

Азирети Пайгамбарыбызга 
Курандагыдан артык мүнөздөмө 
берүүгө мүмкүн эмес. 

Азирети Мухаммаддын (сал-
лалаху алейхи васаллам) жашоо-
су коомдогу  ар түрдүү катмар-
дагы адамдарга эң мыкты үлгү. 
Мисалы,  төш каккан кайсы гана 
динди, кайсы гана  маданиятты 
караба, баарында ак сөөк, чор 
таман-кембагал деген ажырым 
бар. Мына ушул ажырым ади-
летсиздикке, басмырлоого, кан 
төгүүгө алып келээри бышык. 

Анын таалим-тарбиясы ада-
мзат катмарларынын бардык 
тобун камтыйт. Бардык улут-
тар тилдеринин, түстөрүнүн 
жана катмарларынын айыр-
масына, социалдык абалынын 
түрдүүлүгүнө карабастан анын 
динин, анын маданиятын кабыл 
алышкан. Бир да адамды бул 
динге кабыл алышка тоскоол 
болгон эч бир окуя кездешпейт. 
Бул диндин эшиги бир коомго 

эмес бүтүндөй адамзат үчүн ар 
дайым ачык. Исламда алсыз ме-
нен алдуунун бири-биринен кы-
пындай да айырмасы жок. 

Азирети Пайгамбарыбыз-
га моюн сунуп, анын изи менен 
жүргөндөргө бир көз жүгүртөлү, 
алардын ичинен Хабаш (азыркы 
Эфиопия) өкүмдары Нажаши, 
Меандын улугу Фарва, Химяр 
башчысы Зулкила, Фирузи Дай-
лами, Йемен улуктарынын бири 
Маракабуд, Умман акимдеринен 
Убайд жана Жафар сыяктуу тан-
далган инсандарды көрө алабыз. 

Булардан башка Билал, Ясир, 
Сухайб, Хаббаб, Аммар, Абу Фу-
кайха сыяктуу кулдар, кемба-
галдар жана Сумаййа, Лубайна, 
Зиннура, Нахдиййа, Умми Абис 
сыяктуу күңдөр, багар-көрөрү 
жок аялдар да бар эле. 

Коомдук, маданий жана 
экономикалык түзүлүш, соода-
сатык, адам укуктары, башкаруу, 
эл аралык катнаштар жана баш-
ка иш-аракеттердин кынтыксыз 
эрежелери ириде Исламга та-
андык. Албетте, адамзаттын тео-
риялык билими жана практика-
лык тажрыйбасы өнүккөн сайын 
Азирети Мухаммаддын (саллал-
лоху алейхи васаллам) салып 
кеткен чыйырын дагы да жетик 
түшүнүү мүмкүн болууда. 

Ушул себептен болсо керек, 
ыймандуусу да, ыймансызы да 
Алла Элчисинин ажайып ахла-
гына жана асыл сапаттарына таң 
калып келет. Жадагалса, каардуу 
мушрик  Абу Жахилден тарта 
көптөгөн Ислам душмандары, 
бүгүнкү күндөгү нечелеген таа-
нымал каапырлар да ардактуу 
Пайгамбарыбыздын адамдык са-
патынын бийиктигин, анын улуу 
инсан экендигин моюнга алып 
жүрүшөт. Анын кылт эткис мык-
ты адамгерчилигин жатка тааны-
ган журтчулук «Сен ал-Аминсиң – 
ишенимдүүсүң! Сен Сыддыксың 
–чынчылсың!» деп ишеним ар-
тышкан. Тарых анын улуу жол 
башчы экендигин ошондон берки 

«(Элчим!) Сен шек-
күмөнсүз изги ахлактын 

сересиндесиң!» 
(Калам сүрөсү, 4-аят).

Aдампенде ар дайым 
рухий тарбияга муктаж. 
А тарбия болсо адамдын 
табиятында жок нерсени 

жаратпайт. Маселен, 
такыбаалык менен 

бузукулукка, жакшылык 
менен жамандыкка болгон 

шык адамдын табиятында 
бар. Рухий тарбия – киши 

табиятындагы терс 
шыктын, ышкынын 

баарын өчүрүп, жакшы 
жактарын өөрчүтүүнүн 
жападан жалгыз жолу.

ар бир кылымда эң алдыңкы  сап-
ка каттап келет. Эмесе, ошонун 
бирине назар салалы.

1979-жылы Ле Поинт ат-
туу француздардын журналы 
Мухаммад Пайгамбарыбызды 
«жылдын адамы» деп тандайт. 
1979-жылдын 29-декабрында 
чыккан бардык гезиттер бул 
тандоону: «Азирети Мухаммад 
571-632-жылдар аралыгында 
жашап өткөнүнө карабастан 
анын таасири бүгүнкү күндө 
арткандан-артып, миллиондо-
гон адамдар ал салган чыйыр  
жолдон тайбай келе жатышат» 
деп түшүндүрүшөт (Зафер жур-
налы, 97/3-8).

Жыйырманчы кылымдын 
ортосунда Голландиянын Ла-
хей шаарында топтолгон илим-
поздор, окумуштуулар уюму 
«дүйнөнүн жүз улуу адамын» 
тандап, калыстардын баары хри-
стиан экенине карабастан бирин-
чи орунга Азирети Пайгамбарды 
коюуга мажбур болушкан. 

Азирети Пайгамбардын (сал-
лаллоху алейхи васаллам) артык-
чылыгын жана жетишкен ий-
гиликтерин тастыктагандардын 
бири Карлайл: «Анын туулушу 
– нурдун караңгылыктан айры-
лышы» деген. 

Британика энциклопедия-
сында Пайгамбарыбыздын ар-
тыкчылыгын тастыктоо таризин-
де төмөнкүлөр жазылган: 

«Мухаммад жетишкен ий-
гиликтерге тарыхта эч бир пай-
гамбар, эч бир агартуучу жана 
ошондой эле дин кызматкери  
жете алган эмес». 

Б. Смит мындай деген: «Му-
хаммад агартуучулардын эң чоңу 
экени талашсыз!»

Улуу маданияттын өзөгүндө 
жана көч башында шексиз пай-
гамбарлар турат. Сапка тизилген 
ал элчилердин алдында, имамчы-
лыкта пайгамбарлардын Султаны 
Азирети Мухаммад (саллаллаху 
алейхи васаллам) турат. Ардак-

туу Пайгамбарыбызды пенделик 
таакаттын гана чегинде  таанып, 
ал түптөгөн үлкөн маданиятты  
бизге жеткиргендердин башында 
кутман сахабалар келет. Алардан 
кийин кербендин төөлөрүндөй 
жай чубалжыган бул көчтү ру-
ханий даражаларына жараша 
ыкласман аалымдар, салих пенде-

лер, көсөмдөр, ашыглыкка моюн 
сунган дервиштер жана башкалар 
толуктап келет. Пайгамбарлар-
дын мураскери деген улуу марта-
бага татыган Алланын достору - 
аалымдар менен рухий көсөмдөр 
– бийик адеп-ахлакты кан-жанына 
сиңирип, улуу озуйпаны  аркала-
ган жана доордон доорго жалгаш-
кан ийги дөөлөттүн  учкуну болуп 
саналат. Алар Азирети Пайгам-
бар  менен сахабаларды көрбөсө 
да, бардык адамдар үчүн Жарат-
кандын назары түшкөн ар тарап-
туу изгиликтин жолбашчылары 
экени талашсыз. Дал ошолор буй-
рулган жакшылыкты чын ыкла-
сы менен жашаганы себептүү 
көркөмү көңүл сүйүнтөр, чанда 
кезикчү көөнөрбөс кенчтерди 
улам кийинки муундарга багыш-
тоо менен «Изги Маданиятты» 
жаратышкан. 

Ошондуктан аталган улуу ин-
сандар сымал жүрөктү  сүйүүгө 
толтуруп, Исламдан кабардар 
болуп, окуп үйрөнүшүбүз керек. 
Кылымдар көөнөрүп, неченде-
ген маданияттар, не деген гана 
ооматтуу «...измдер» эскирип 
кургуйга житип кетсе да, оболку 
тазалыгын сактап келген Пайгам-
бар ахлагынын, сүннөтүнүн азыр 
абадай зарыл болуп турган чагы. 
Андыктан ахлактуу жашап, аны 
башкаларга үйрөтүү мындан ка-
бардар пенделердин милдети.  

Бизди Өзүнүн сүйүктүү 
Пайгамбарына үммөт кылып, 
улуу маданияттын өкүлү кы-
лып жараткан Кудай Таалага 
сансыз алкыш айталы!!! Билсек, 
мунун өзү чоң шарапат! Саха-
балар жеткен улуу шарапатка 
жана ызаатка жетүү үчүн акыр-
кы Пайгамбарды жандан артык 
сүйүп, бул жалгандагы бар-
дык иш-аракеттерибизди анын 
сүннөтү менен салыштырып, 
ошого жараша багыт алышыбыз 
зарыл. Аны жөн гана окуп же 
угуп койбостон, чын жүрөктөн 
ыйман келтирип, башкалар-
га таанытып, башкаларга да 
сүйдүрүшүбүз абзел. 

Бизди Өзүнүн сүйүктүү 
Пайгамбарына 

үммөт кылып, улуу 
маданияттын өкүлү 

кылып жараткан Кудай 
Таалага сансыз алкыш 

айталы!!! Билсек, мунун 
өзү чоң шарапат!

Жыйырманчы кылымдын 
ортосунда Голландиянын 

Лахей шаарында 
топтолгон илимпоздор, 

окумуштуулар уюму 
«дүйнөнүн жүз улуу 
адамын» тандап, 

калыстардын баары 
христиан экенине 

карабастан биринчи 
орунга Азирети 

Пайгамбарды коюуга 
мажбур болушкан.

Маданият тигил же бул коомдун 
жаркын келечеги үчүн абадай 
зарыл негиздердин бири болуп 
эсептелет. Адамзат тарыхында 

дүйнөгө багыт берген коомчулуктар - булар мада-
ният жагынан күчтүү коомдор болгон. Маданият 
дароо өзүнөн-өзү пайда болуп калган нерсе эмес. 
Ар бир маданияттын өзүнүн пайда болушунун та-
рыхы, тамыр байлап өркүндөп-өсүү жолу, алсыз 
тартып кулашынын таржымалы бар. Ошондой эле 
ар бир маданияттын материалдык жана руханий 
жактан өзүнүн таянаар арка-жөлөгү болот. Бул 
жагынан маданиятты адам баласына салыштыр-
сак болот. Ал төрөлөт, торолот, ирденет, чоңойот, 
оң жана терс таасирлерден таасирленет, ошондой 
эле учуру келгенде кимдир бирөөлөргө таасир да 
берет жана бир күнү өмүрүн өтөсүнө чыгарат. 

Бул макалабызда Батыш маданиятынын тары-
хына кайрылууну эп көрдүк. Батыш маданияты да 
ар кайсы маданияттардын аралашмасынан пайда 
болгон. Батыш тарыхы иликтелген чакта, бүгүнкү 
күндөгү маданиятынын пайда болушу, ирденип 
өмүр улашы ар кайсы маданияттардын таасири ме-
нен болгондугу байкалат. Тагыраак айтканда, бүгүнкү 
күнү бүт дүйнөгө түрдүү өңүттөрдөн таасир этүүгө 
аракет кылып келе жаткан Батыш маданияты эң 
ириде «грек», «рим», «византия» деген үч ысымга ка-
рыздар. Аталган маданият негизинен мына ушул үч 
маданияттын аралашмасынан чыккан. 

Батыш маданиятынын өзөгүн түзгөн дагы бир 
маанилүү фактор – бул Христиан дини. Негизи ар 
бир маданияттын түбүндө сөзсүз түрдө тигил же 
бул дин тургандыгы талашсыз чындык. Батыш ма-
данияты айрыкча грек-рим маданияттары менен 
бирге Христиан дининен да алда канча зор таасир 
алган. Орто кылым буга ачык-айкын мисал боло 
алат. Орто кылымда Европа негизги булактары б.а., 
(бурмаланган болсо дагы) Инжилдер менен эмес,  
чиркөөлөрдүн жеке кызыкчылыгы менен жашап 
калган. Анткени агезде элди Чиркөө башкарган. 
Чиркөөнүн тигил же бул көз карашына, багыты-
на каршы чыккан адамдар азаптын түрүн көрүп,  
одүйнө салышкан. Тарых барактарында бул мы-
каачылык "инкивизация" деген ат менен жазылып 
калган. Батыш ойчулдарынын тили менен айткан-
да, бул доор «dark age» б.а., «караңгылык доору-
на» айланган. Диндин сектордук абалга келиши 
Батыш маданиятынын илим, искусство жана эко-
номикалык өңүттөн чоң жоготууга учурашына се-
бепкер болгон. Орто кылым - батыш маданиятын 
түптөгөн грек маданиятынын күчүн акырындык 
менен жоготкон доор. 

Орто кылым батыш үчүн «dark age» болсо, 
Ислам маданияты үчүн «golden age» б.а., «алтын 
доор» болгон. Мусулмандардын алтын доору 
ырасында ал учурда коюу караңгылыктын кой-
нунда уктап жаткан Батыш маданиятынын ойго-
нуп, илгери ийгиликтерге жетиши үчүн өтө зор 

Октай Четин

Бул макалабызда Батыш 
маданиятынын тарыхына кайрылууну 

эп көрдүк. Батыш маданияты 
да ар кайсы маданияттардын 
аралашмасынан пайда болгон.

Батыш 
маданиятынын 
кыскача тарыхы

Тарыхты танууга болбос

мүмкүнчүлүктөрдү түзүп берген. Айрыкча Анду-
лус Ислам мамлекетинин Испанияда түптөлүшү 
менен Ислам маданиятынын жашоонун ар 
өңүтүндөгү баа жеткис дөөлөттөрү Европага 
өткөн. Мусулмандар учурунда Кордова, Севилья, 
Гранада, Толедо жана Валенсия сыяктуу шаарла-
рында жогорку окуу жайларын, университеттерин 
курушкан1.  Бул университеттерге чиркөөнүн кысы-
мына карабастан илимге жана туура маалыматка 
чаңкап турган көптөгөн Европалык адамдар келип 
окушкан. Аталган университеттерде ар кайсы тар-
мактардан илим алган батыштык жаштар айрык-
ча араб тилине кызыгуусу артып, аны тереңдетип 
окушкан. Булардын араб тилине болгон өзгөчө 
кызыгуусун ушундан билиңиз, алар «мозарабдар» 
делип, кээ бирлери араб тилин өз эне тилдеринен 
дагы жакшы сүйлөй башташкан. 

Батыш маданиятынын кийинки доорлор-
до өркүндөп-өсүшүндө таасирлүү рол ойногон 
«Ренессанс»тын ордун да унутпоо зарыл. Асыре-
се, Ренессанстын аркасы менен илгерилеген инду-
стрия тармагындагы жетишкендиктер Батыш ма-
даниятын айрыкча 19-20-кылымдар аралыгында 
капиталисттик түшүнүккө ыктап, чиркөөдөн алы-
стап, динге күмөндүү назар салууга алып келген. 
Бул учурда пайда болгон философиялык окуулар-
дын басымдуу бөлүгү динге, Кудайга каршы чы-
гып, туңгуюк жашоого бет алышкан. Бул окууларга 
мисал катары «материализм», «позитивизм» сыяк-
туу философиялык окууларды көрсөтүүгө болот. 
Мына ушул философиялык окуулардын бардыгы 
Батыш маданиятынын секулярдык, рационалдык, 
айрым учурларда атеисттик түшүнүккө негизде-
лишине себепкер болгон.

1.  Ahmad Ziyauddin, Influence of  Islam on world civilization, Royal 
Book Company,  Karachi, 1994, 17. 

Орто кылымда Европа негизги 
булактары б.а., (бурмаланган 
болсо дагы) Инжилдер менен эмес,  
чиркөөлөрдүн жеке кызыкчылыгы менен 
жашап калган. Анткени агезде элди 
Чиркөө башкарган. Чиркөөнүн тигил 
же бул көз карашына, багытына каршы 
чыккан адамдар азаптын түрүн көрүп,  
одүйнө салышкан. Тарых барактарында 
бул мыкаачылык "инкивизация" деген 
ат менен жазылып калган. Батыш 
ойчулдарынын тили менен айтканда, 
бул доор «dark age» б.а., «караңгылык 
дооруна» айланган. 

http://www.jabulela.com/animals-humans/inquisition-torture-tools

This is a collection of most barbaric 
medieval instruments of torture that we 

found in St. Petersburg museum.

Санк-Петербург музейлеринин биринде 
сакталып калган бул инструменттердин 

коллекциясы орто кылым 
инквизициясына таандык.

28   Ак Башат   январь - февраль 2010               Ак Башат   январь - февраль 2010   29 



َل۪يمُ ﴿50 ح۪يمُ ﴿49﴾ وَاَنَّ عَذَاب۪ي هُوَ الْاعَذَابُ الْا يۤ اَنَا الْاغَفُورُ الرَّ ﴾نَبِّئْا عِبَاد۪يۤ اَنّ۪

«Пенделериме кабарла! Мен акыйкатта, 
Кечмримдүү, Мээримдүмүн. Албетте, Менин 
азабым оорутуучу азап» (Хижр сүрөсү, 49-50-аяттар). 

هُ الُله حَمْا حَمِ النَّاسَ لَ يَرْا عَنْا جَرِيرِ بْانِ عَبْادِ الِله  قَالَ: قَالَ رَسُولُ الله  مَنْا لَ يَرْا

Жарир бин Абдуллахтан келген риваятта Ал-
ланын Элчиси (саллаллаху алейхи васаллам) мын-
дай деген:

«Адамга мээрим төкпөгөн жан Алланын мээ-
римин көрбөйт.» (Бухарий, Адаб 18, Тавхид 2; Муслим, Фа-
даил 66)

Мээрим – Алла Таала жараткан бардык 
жандуу-жансызга боорукерлик, ырайымдуулук 
кылуу. Мээримдүүлүк аяттарда жана хадистер-
де баса белгиленген маанилүү сапат. Алла Таала 
мүлдө макулуктун ичинен адам баласына акыл 
жана эрк берүү менен Өзүнө жакын тутту. Ушул 
күнгө чейин 124 000 пайгамбардын жиберилиши, 
китептердин берилиши, дин жолундагы алгылык-
туу иш-аракеттер жана башка толгон-токой жак-
шылыктар Алла Тааланын адамзатка болгон ырай-
ымынын кенендигин айгинелеп келет.

Мээрим – бул Алладан келген туубаса се-
зим. Куранда аталган Алланын Рахман жана Ра-
хим (Мээримдүү  жана Ырайымдуу) сыпаттары 
мээримдүүлүктүн соолугус булагы. 

Азирирети Пайгамбар хадистердин биринде 
мээрим тууралуу мындайча айткан экен: ««Алла 
Таала Өз мээримин жүзгө бөлдү. Мунун токсон 

тогузун Өзүнө алып калды да, бир бөлүгүн жер 
жүзүндөгү мүлдө макулукка таратты. Мына ошол 
бир бөлүк мээримдүүлүктү алган жандуулар 
бири-бирине мээримдүү болушат, ырайым кы-
лышат. Маселен, кулунун эмизип жаткан бээнин 
арткы бутун керип, сүтүн ийип бериши жогору-
да айтылган жүздөн бир бөлүктүн белгиси болуп 
эсептелет» (Бухари, Адаб, 19; Муслим, Тооба, 15).

Ыйык Куранда мээрим сөзүнө байланышкан 
синонимдер 114  жерде кездешсе, 260 аятта Алла-
нын Мээримдүү жана Ырайымдуу сыпаттары туу-
ралуу сөз кылынат. Чалкыган Мээримдүү Кудай 
Таала пенделеринин бири-бирине мээримдүү, 
күйүмдүү болушун талап кылат. Жаратылыш Ну-
рунун (саллаллаху алейхи васаллам) Пайгамбар-
лык сыпаттарынын башында мээримдүүлүктүн 
турушу ушуга байланыштуу. Анткени Алла аны 
ааламдарга мээримдүүлүктүн жүзү катары Элчи 
кылып жиберген . Тактап айтканда, Жараткан 
Алла ага Рауф (өтө боорукер) жана Рахим (өтө 
мээримдүү) деген сыпаттарынан үлүштү кеңири 
берген . Аныгында мурунку пайгамбарлардын эч 
бирине жогоруда аталган сыпаттардын экөөн тең 
берген эмес .

«Жандуу-жансызга Жараткандын назары ме-
нен кароо» деген даанышман ой Азирети Пай-
гамбарыбыздын береги хадисинде так жана 
түшүнүктүү чечмеленген:

– Кудурет Күчү менен напсимди кармап 
турган Алла Таалага ант этем! Бири-бириңерге 

Инсандарга 
мээрим төкпөгөн 
Алладан да 
мээрим көрбөйт

Кубаныч Айдарбеков

Ыйык Куранда мээрим сөзүнө байланышкан 
синонимдер 114  жерде кездешсе, 260 аятта 

Алланын Мээримдүү жана Ырайымдуу 
сыпаттары тууралуу сөз кылынат. 

Чалкыган Мээримдүү Кудай Таала 
пенделеринин бири-бирине мээримдүү, 

күйүмдүү болушун талап кылат.

Хадис илиминен

мээримдүү болмоюн бейишке кире албайсыңар!  
– дейт күндөрдүн биринде сахабаларына. Табыш-
мактуу сөздөн чочулаган сахабалар:

– Оо, Алланын Элчиси! Биз баарыбыз 
мээримдүүбүз! – дешет жабыла.

–Мен силер ойлогондой жөн гана бири-
бириңерге болгон мээримдүүлүктү эмес, 
бүтүндөй макулукка бапестелген мээримдүүлүктү, 
ооба бүтүндөй макулукту кучагына алган 
мээримдүүлүктү айтым жатам!..  

Жүзүнө кызытылган темир басылган эшекти 
көрүп:«Бул айбанды кыйнаган кишиге  наалат» 
(Муслим, Либас 107) деген Азирети Пайгамбар 
башка бир хадисинде жаман жолдо жүргөн аял 
суусаган итке суу берип аман сактап калганды-
гы үчүн Алла аны кечиргенин баян эткен (Буха-
ри, Шарб 9; Муслим, Салам 153). Башка хади-
сте мышыкты ачка өлтүргөн мээримсиз аялдын 
тозокко барышы айтылат ( Бухари, Адаб 18; Муслим, 
Фадаил 65). 

Мээрим сезиминин калыптанышында же таш 
боорлуктун өөрчүшүнө үй-бүлө негизги ролду 
ойнойт.  Анткени 6 жашка чейин өспүрүмдөрдө 
арасында мээримдүүлүктүн калыптанышы ка-
жет. Иликтөөлөрдө кылмыш кылган инсандар-
дын көбү бала кезде турмуштун оор сынына ка-
былып, ата-энеден ажырап, же тирүүлөй жетим 
калып таш боор болуп чоңоюшат.. Ачулануу, кек 
сактоо, зордук-зомбулук сыяктуу жаман сапаттар 
мындай адамдардын жашоосуна кадимдкидей 
сиңип калат. Ар бир адам өзүнүн проблемасын 
жөнгө салууда психологдун кеп-кеңешинен, пси-
хотерапия ыкмаларынан мурун өзүнө ишенип, 
тообо келтирип, жакшы иштерди аткарууга ара-
кет кылышы керек.  

Жыйынтыктап айтканда, ыйманды баралына 
жеткирүү үчүн мээримдүүлүк, боорукерлик, жа-
роокерлик өңдүү изги сапаттарды өнүктүрүүгө 
аракет жасашыбыз керек. Ошондой эле кандай 
гана жакшылык болбосун ибадат сезими менен 
чын ыкластан татыктуу орундатуу кажет. Жогоруда 
айтылган изги сапаттарга таянбастан, жеке кызык-
чылык өңдүү башка максаттар менен көрсөтүлгөн 
кызматтардан акыбет табуу мүмкүн эмес. Эл кере-
гине жарай турган кызматтардын түпкү пайдуба-
лы – улуу сезимдер.

Жараткан Алланын ырайымы, мээрими жана 
кут-берекеси жаасын десек, биз жердегилерге 
мээрим төгөлү. Алла Тааламдын макулуктарына 
ырайым кылалы, ошондо Ал бизге ырайым кы-
лат. Биз алсыз пенделер Анын теңдешсиз ырайы-
мына, чалкыган мээримине кыяматка чейин мук-
тажбыз!..

Жараткан Алланын олуя пенде-
лерине жакын болууга аракет 
кылгыла! Себеби Алла Таала-
нын сүйүктүү пендесин жак-

шы көргөн адам Алла Тааланы сүйгөн болот. 
Ошондой эле ага душмандык кылган, Аллага 
душмандык кылган болот.

Зикириңерден жазбагыла! Анткени зикир 
Жараткандын ыраазылыгына жетүү үчүн бекем 
чыйралган үзүлбөс жип сыяктуу. Жараткан Ал-
ланы дайыма зикир кылып даңазалагандар бей-
пил абалда болушат. Зикирдин жүрөккө оту-
рукташуусу сукбаттын берекеси менен мүмкүн. 
Анткени пенде досунун жолунда болот. 

Ой-жүгүртүү азирети Пайгамбарыбыз-
дын (саллаллаху алейхи васаллам) биринчи 
амал-иши. Парз ибадаттарга чейин анын иба-
даты Алла Таала жараткан бүтүндөй жандуу-
жансызды, Ал ыроологон жакшылыктарды 
ойлоо менен гана чектелген. Ошондуктан бул 
багытта силер да терең ой жүгүрткүлө! (Жарат-
канга шүгүр келтирип, бизге буюрулган парз 
ибадаттарды аткарууга жанүрөгүлө!)

Элек сыяктуу ундун майдасын түшүрүп, 
кесегин өзүңөргө алып калбагыла! Оозуңардан 
жан азык сөздөр куюлуп, жүрөгүңөр ыплас бой-
дон калбасын! «Элди жакшылыкка чакырып, 
өзүңөрдү унутуп коесуңарбы?» (Бакара сүрөсү, 
44-аят) деген Жараткандын эскертүүсүн эсибизге 
түйүп алалы!   

Жан дүйнөңөрдү таза кармагыла! Анткени 
жан дүйнөнүн тазалыгы дене-турпаттын тазала-
гынан алдаканча өзгөчө мааниге ээ. Алла Таала 
кийимге эмес, жан дүйнөгө назар салат. Адал 
жолдун чегинен ашпагыла! Алла Тааланын ыра-
азылыгынан башка эч нерсе үмүт кылбагыла! 

Ахмад ар-Рифаий
(куддиса сиррух)

(1118-1182-ж.ж.)

Кыргыздын баары эле Куранды окуй 
бербесе да көпчүлүгү телевизор 
көрүп, гезит барактайт. Алар  Ислам 
десе - муфтийдин кээде орозо, кур-

мандык боюнча теледен сүйлөп калганын эске ал-
баганда – дааватчылар, ажылык, айт намаздарын  
элестетсе керек. Анын үстүнө кыргыз массалык 
маалымат каражаттарында ислам тууралуу дэ-
эрлик туура маалымат жок. Илимий чөйрөдө да, 
саясатта да  “эки тарапты” тең билген окумуштуу, 
же мамлекеттик функционер  жокко эсе. Ошон-
дон улам ислам динин түшүндүрүү ого эле оор-
лошуп, нары чаташып да бараткандай.  Натый-
жада ар кандай кызыкдар тараптардын “кайык 
чайкамай” оюндары башталды. Мисалы акыркы 
учурдагы кыргыздардын сакал коюп пакистанда-
шып кетүүсү, мечиттер салына берип арабдашып 
кетүүсү же мусулмандашып кетип арбактарга, ма-
зар,  тоо, жер-сууларга сыйынбай коюсу кээ бир 
“патриотторду” өтө кыжаалат кылат окшойт, алар  
жөн отурбай исламды, мусулмандарды жамандоо-
го киришет экен.

иСлАМАфОбия деген ЭМне? 

Айтмакчы, батышта исламды жамандоону да 
изилдеген бир катар институттар ачылган.  “Ис-
ламафобия ” (Islamophobia) терминин 1997-жылы 
британ изилдөөчүсү  Runnymede Trust  киргиз-
ген. Сассек университетинин профессору Gordon 
Conway  исламафобияны   - “коомдун ар кандай 
катмарынын жана ММКнын исламдан жана му-
сулмандардан коркуу жана  исламды батыш циви-

лизациясынан артта калган, дискуссияларга отур-
баган, патриархалдык фундаменталистик, башка 
маданияттарга каршы дин деп билүү” – деген. Бир 
сөз менен айтканда исламафобия – исламды, му-
сулмандарды, алардын жашоо образын, аларга 
тиешелүү болгон тирчиликти жамандоо деп эсеп-
телет.

иСлАМАфОбиянын РОССиядАгы 
КөРүнүшү

Россияда азыркыга чейин ислам десе көпчүлүк 
Чеченстандагы же Палестинадагы  кагылышуулар-
ды элестетет. “Шахид”, “шахидка”, “можахед” де-
ген сөздөр кадимки эле катардагы кылмыштарга 
берилчү квалификацияга айланды. Натыйжада, 
мусулмандардын терс образы жаралып, орус  ко-
омчулугунда  этноконфециялык жара улам ыр-
бап турат. Сауд Аравиясынын официалдуу «Arab 
News»  гезити– “Россиядагы исламафобиянын  
тарыхы кылымдарды карытат,  орус бийлиги 
ММКлардагы исламафобияга назар бурбагандык-
тан  мусулман коомчулугу оор абалга түштү” – деп 
баа берген. Чынында эле орус басылмаларындагы  
«Бей ислам – спасай планету» («Комсомольская 
правда»12.09. 2001ж.),  «Будут ли русские чтить Ко-
ран и есть рис палочками» ( «Комсомольская прав-
да в Карелии» 8–10.07. 2003 ж.)   сымал макалалар,  
«Человек и закон» (ОРТ) көрсөтүүсү  (террорист-
тер тууралуу сюжеттеринде дайыма намаз окуп 
жаткан же  Меккеде ажылык кылып жаткан мусул-
мандар монтаждалат),  ошондой эле федералдык 
каналдардагы «Убойная сила», «Улицы разбитых 

Кыргызстандагы 
исламафобия

Кыргыз динин жамандаган эл эмес. Бирок, дайым 
теледен, гезиттерден – “мына мусулмандар көбөйүп 

кетти..., биз орто кылымга баратабыз..., сакалчандар..., 
жоолукчандар... “,- деген бир караганда сакалчанды же 

жоолукчанды жактыра бербеген жөнөкөй эле  макалага 
окшогон темалар улам тенденцияга айланып, мусулман 

коомчулугунун кызыкчылыктарын көз жаздымда 
калтырууга, аны менен эсептешпөөгө апкелет.  

Бул тенденция чектелбесе, мамлекет тарабынан 
ооздукталбаса, мусулмандардын  саясатташуусу 

башталат.
Мыктыбек Арстанбек
журналист

Учур көйгөйү

фонарей», “Грозовые ворота” сериалдары мусул-
мандардын образын чындап эле сакалчан, автомат 
колунан түшпөгөн канкорго айлантты. Ал эми  ке-
нен көрсөтүүгө чыккан  “9-рота” фильми  такыр 
эле мусулманчылыкты аяган жок. Андан башка да 
мусулмандар катышкан  ар кайсы сюжеттик ли-
нияларда да  “Аллах Акбар!” деп кыйкырган му-
сулмандарды көргөзө берүү ар бир мусулмандын 
абийирине тийбей, аны кыжырдантпай койбойт. 

Белгилүү окумуштуулар Г. Энгельгард  менен 
А.Крымовдор исламафобиянын  тенденцияларын 
системалаштырып отуруп,  Россияда исламафо-
бия орус бийлигинин  Исламды терроризм менен 
айгаштыра берүүсүнөн, Ислам шариатынын бир 
да нормасын тан алгысы келбегенинен жана диний 
практикалардын  ММКда дайым какшыктоолор 
жана  жамандоолор менен берилгенинен деп бел-
гилешет.

КыРгыз иСлАМАфОбияСынын 
өзгөЧөлүгү

Кыргызстанда жаманатты болгон мусулмандар 
эч кайсыл бийлик же сот органдарына даттанып 
кайрылбагандыктан ММКлардагы бул тенденцияга  
өтө кенен чыгармачылык мейкиндик жана  ислам 
темасы өзгөчө орус тилдүү басылмаларда жаман-
доонун негизги куралына айланган. Анын себепте-
рин Малайзия ислам университетинин профессо-
ру, доктор Лоуей Сафи - Ислам дүйнөтаанымын 
жана адаттарын туура эмес түшүнүүдөн,  радикал 
топтор менен байланыштыруудан, аны  батыш  
жашоо образына коркунуч деп баалоодон  деп 
түшүндүргөн.

Кыргыздан айланса болот. Жат нерсени бат 
эле алат окшойт. Өзгөчө биздин бул адатыбызды 
“досторубуз” жакшы түшүнүшкөн экен. Антпе-
се, миллиондогон саптан турган Манасты жаттап 
келген кыргыз бүгүн бир сүрө жаттай албай кал-
ганы, кыркка чейин бойдок жүргөнү аз келгенсип 
ондогон кызды майкандап бактысыз кылганы, ата-
энесин таштап ит багып калганы ж.б. жорукта-
ры арак тамекиден экени талашсыз. Аны кайдан 
алдык? Алтымыштан ашса да сакалы жок акса-
калдарыбыз, жетимишке жетсе да он сегиздемин 
деген жоолуксуз байбичелерибиз кайдан чыкты? 
Биз ушундай эл белек? Анысы аз келгенсип, эми 
гана  бир эреже, бир каада менен жашайлы деген-
дерди арабдаштырып, пакистандаштарып  жатат 
деп айгайлаганыбыз жан кейитпей койбойт. Айт-
макчы, исламафобиянын кыргыздагы өзгөчүлүгү 
өзү кыргыз эмне эл экенин билбеген, тарых десе 
Бартольд менен Абрамзонду түшүнгөн “горе па-
триоттордон” чыкканы. Алардын оюнча арабда-
шуу кыргыздын накта салттарын жутуп, улутту 
жоюуп салат имиш. Кыргыз маданияты жоголуп 

араб маданияты үстөмдүк кылып калат экен. Кай-
сы салттарын жойот экен? Араккечтиктиби, сой-
кулуктубу, паракордуктубу же ай дээр ажосу, 
кой дээр кожосу жок дабдырлыктыбы? Кайсы 
маданиятты оодарат имиш? Атасына бир сүрө 
окуй албаган түркөйлүктүбү, аялын күндө саба-
ган  зөөкүрлүктүбү, көрүнгөн кызга аша берген 
аңгиликтиби? Ушулар кыргыздын салты жана ма-
даниятыбы? 

Биринчиден бүгүн арабдашуу  эмес мусулман 
динин кайра эстөө процесси жүрүп жатат. Антке-
ни араб деген улут. Ал кан менен берилүүчү гене-
тикалык өзгөчөлүк, ал эми дин акыл менен кабыл 
алынчу жашоо эрежеси. Экинчиден араб мада-
нияты деген – Пайгамбарыбыз (саллаллаху алей-
хи васаллам) келгенден кийин жоюлуп мусулман 
маданиятына айланган. Мына ошол маданият жа-
пайы элди 23 эле жылда дүйнөгө үстөмдүк кыла 
ала турган даражага жеткирди. Ал маданиятты 
үйрөнүү менен кыргыз жоготконун кайра табат, 
караңгылыктан чыгат. Профессор же академик бол-
сун, билгенин Жараткан Кудайына байлай албаса 
ал тамга тааныганы менен караңгы, философия-
нын суусун ичкени менен мокок. Кыргыз эли дини 
менен улуу гана  болот, даражасы көтөрүлөт. 

АКШда, ЕвроБиримдик мамлекеттеринде 
жана Россиядагы исламафобия, мусулмандар ба-
сымдуулук кылган  Борбордук  Азиядагы исла-
мафобиядан айырмаланбаганы таң калаарлык. 
Бирок, ошого карабай бул тендеция кээ бир учур-
да коомдун спонтандуу реакциясы болсо, кээде 
атайын нукка салынып тургандай. Бул балким му-
сулман коомчулугунун дүйнөдөгү өсүп бараткан 
ролунан болсо керек. Албетте, бул процесстерде 
масс-медия коомдук маанайдын транслятору бол-
гондуктан алдыңкы ролдорду аткарат. Мисалы 
буга Батыш мамлекеттери өзгөчө кызыкдар, алар  
тышкы саясатында мусулман өлкөлөрүндөгү Ис-
ламдын таасирин чектөөгө умтулушат. Ал эми му-

сулмандардын бийликке  таасири  күчөгөн  мам-
лекеттерди ар түрдүү саясий жана экономикалык 
каражаттар менен чектешет. Бүгүн Кыргызстан-
да исламды түшүндүрүмүш болгон канчалаган 
бей өкмөт уюмдар  Батыш каражаттарына  иш 
жүргүзүшөт,  жогорудагы  исламафобия да дал 
мына ошолордон чыгат.

иСлАМАфОбия ЭМнеге АлпАРАт?

Кыргыз динин жамандаган эл эмес. Бирок, 
дайым теледен, гезиттерден – “мына мусулмандар 
көбөйүп кетти..., биз орто кылымга баратабыз..., 
сакалчандар..., жоолукчандар... “,- деген бир ка-
раганда сакалчанды же жоолукчанды жактыра 
бербеген жөнөкөй эле  макалага окшогон темалар 
улам тенденцияга айланып, мусулман коомчулугу-
нун кызыкчылыктарын көз жаздымда калтырууга, 
аны менен эсептешпөөгө апкелет.  Бул тенденция 
чектелбесе, мамлекет тарабынан ооздукталбаса 
бара-бара коомдо ажырым пайда болуп, өзүнүн 
ордун, кадырына жараша мамиле кылууну талап 
кылган мусулмандардын  саясатташуусу башта-
лат. Натыйжада бул процессти калчай берүү ан-
сыз да араң турган саясий туруктуулукту бузуп 
жиберүүсү мүмкүн.  

МАСелени КАнтип ЧеЧебиз?

Ислам баалулуктарын кайра тикелөө, анын 
репутациясын актоо оңой эмес. Анүчүн мусулман 
ойчулдары, аалымдары, диний окуу жайлардын 
кызматкерлери жана студенттери  мусулман эмес 
ММКлар менен кызматташуунун өзгөчө страте-
гиясын иштеп чыгуулары зарыл. Буга мамлекет 
көзөмөлчү эмес, партнер болуусу зарыл. Анткени 
тынчтык баарыбызга керек.

Россиянын федералдык 
каналдарындагы «Убойная сила», 
«Улицы разбитых фонарей», 
“Грозовые ворота” сериалдары 
мусулмандардын образын чындап 
эле сакалчан, автомат колунан 
түшпөгөн канкорго айлантты. 
Ал эми  кенен көрсөтүүгө чыккан  
“9-рота” фильми  такыр эле 
мусулманчылыкты аяган жок. 

Колуна тийген наристени суктана ка-
рап алары менен жүрөгү булкунуп 
кетти. Кандай татынакай наристе? 
Бойтойгон колдору, быйтыйган эри-

ни, тармалдашып кеткен чачы менен бейиштен 
кабар берген сымал аңкыган жыты... Бооруна кыса 
моокуму кангыча жыттагысы келип эми өзүнө тар-
та бергенде: 

-Тарт колуңду? Мага тийбе! - деген бир үн чыкты 
кайдандыр. Калтаарый түшкөн жаш келин эки жа-
гын элеңдей карап алды. Бөлмөдө наристе экөөнөн 
башка жан жок эле.  Энелик мээрими менен нари-
стени бооруна кысып алды да кайра ага үңүлө бер-
генде баягы үндү эми даана укту. Жаңы төрөлгөн 
бөбөк жерип жатты аны: -Тийбе мага, жолобо! -  деп 
чырылдап кирди тырмактай наристе. Дендароо 
боло түшкөн аял өзүнө келген соң: - Эмнеге тий-
бейм? Мен... Мен да уулдуу болуп, мен да үй-бүлө 
күтсөм деп кыялданбадым беле? Эмнеге тийбейм, 
эмнеге өбө албайм анан?! - деп чырылдап ийди.

- Баары бир сен мени эркелете албайсың! Мен 
да сага энекелеп эркелегим келген эле, бирок, эми 
мен да сага, сен да мага жакындай албайсың! - деп 
энеден өтө чыркырады наристе. 

- Кандайча? Кантип? Мен сенин апаңмын, эм-
неге менден качып атасың? Эмнеге мени тыйып 
жатасың? - деди буулуга ыйлаган эне шордуу.

- Сенден качкан мен эмес, мени сен жеридиң. 
Өзүң качтың менден түбөлүк. Өзүң! Өзүң!... Нары 
кекене, нары өксүй каршылык кыла берди бала.

-Качан, качан жеридим...- деп буулуга ыйлап 
тура калам дегенде, керебеттен кулап түштү келин. 
Аңгыча ак халат кийген доктурлар чуркап кирип 
тегеректеп калышты.

- Эсиңизге келиңиз айым. Наркоздун таасири-
нен чыга албай жатсаңыз керек. Эми баары жайын-
да. Аборт операциясы ийгиликтүү өттү. Бат эле 
сакайып ооруканадан чыгып кетесиз... – деп кайрат 
айтып жүрдү доктурлардан бирөө...

Насыпбек Асанбаев

Бөбөк
...Баары бир сен 

мени эркелете 
албайсың! 

Мен да сага 
энекелеп эркелегим 

келген эле...

Ибараттуу икая

Учурда кыргыз-түрк мамилелери эко-
номикалык жагынан болсун, мада-
ний жагынан болсун, айтоор,  ар та-
раптан кеңири кулач жайып, өзүнүн 

үлгүлүү үзүрүн берип келе жатат. Мына ушул 
илгери ийгиликтерге Түркиянын Кыргызстандагы 
элчилигинин алкагында өз ишмердүүлүгүн бир 
топ жылдардан бери ийгиликтүү жүргүзүп келе 
жаткан дин иштери боюнча кеңештин да чоң са-
лымы бар. Аталган кеңештин бүгүнкү күндөгү 
жүргүзүп жаткан ишмердүүлүгү, иш-аракеттери, 
ийгиликтери жөнүндө кеңештин жаңы дайындал-
ган төрагасы Фахри Саглык мырзаны кепке тарт-
тык. Эмесе, назарыңыздарды ошол чакан маекке 
бурмакчыбыз: 

- Кадырман фахри мырза, Кыргызстанга 
кош келипсиз. Ак башат журналынын окурман-
дарына өзүңүз тууралуу айта кетсеңиз?

- Аты-жөнүм Фахри Саглык. 1955-жылы 
Түркиянын Кожауеди облусуна караштуу Баглыжа 
айылында туулгам. Башталгыч мектепти аяктаган 
соң Кония имам-хатиб лицейин бүтүрдүм. Андан 
соң 1979-жылы Кония Ислам институтун окудум. 
Имам хатип лицейлеринде сегиз жыл бою окутуу-
чулук жана жетекчилик кызматтарды аткардым. 
Андан соң Диянет (дин) иштери башкармалыгына 
өтүп түрдүү райондордун, шаарлардын муфтийи 
кызматын өтөдүм. 2009-жылы Түркиянын Кыргыз-
стандагы элчилигине кеңешчи, дин иштерин жөнгө 
салуучу милдетти аркалап бул жакка келдим.

- диний тармактагы сиз сыяктуу тажрый-
балуу адистин Кыргызстанга кызмат кылуу 

максатында келиши бизди абдан кубандырат. 
түркиядан жаңы келген инсан катары айтсаңыз, 
Кыргызстан сизге кандай таасир калтырды? 

- Мен Кыргызстанга келеримден мурун бул 
өлкө тууралуу кызыгуумдан улам бир топ изилдеп 
чыктым, андан башка менден мурда бул вазийпаны 
аркалап турган Шемседдин Үнал мырза менен бир 
нече ирет телефон аркылуу байланышып, астыртан 
таанышып дегендей аз болсо да маалымат алганга 
аракет кылдым. Түркиянын Дин иштер башкарма-
лыгында Евразия чөлкөмүн тейлеген бөлүм бар. 
Ал жерде иштеген жакын досторумдан Орто Азия, 
анын ичинен Кыргызстандагы диний, социалдык 
жана маданий абал менен таанышууга жетиштим. 
Негизги абал менен бул жака келип өз көзүм менен 
көргөндөн кийин тааныш болдум. Бул аймактар-
да кыргыз боордошторубуз тээ көөнө кылымдар-
дан бери Исламды карманып жашап келатышат.  
Өзүңүздөргө маалым болгондой, Кыргызстан мын-
дан 18 жыл мурда эгемендүүлүккө ээ болгон жаш 
мамлекет. Андан мурун Советтер Союзунун учурун-
да жетимиш жылга чукул ыйман, ишеним, рухий 
байлык сыяктуу зарыл нерселерден алыстатылганы 
менен мунун баары адамдын жан дүйнөсү, табия-
ты талап кылган нерсе болгондуктан бул жаатта 18 
жыл аралыгында бир кыйла жандануу бар. Азыр-
кы учурдагы калктын толук түрдө диний сабатка ээ 
боло электиги ошол жетимиш жылдын кесепети, 
бул дагы мыйзам ченемдүү көрүнүш. Кыргызстан-
да жашаган мусулмандардын динге болгон ысык 
мамилеси, жаштардын дилгирлиги, жума намазда-
рында элдин мечитке батпай көчөгө чыгып кеткен-
диги мени абдан кубандырды. 

«Ыйман, дин 
таануу сабагы 

жыйырма биринчи 
кылымда бүт 

дүйнөгө зарыл 
болуп турган кез»

Фахри Саглык  
Түркиянын Кыргызстандагы элчилигинин 
алкагында дин иштери боюнча кеңештин 

төрагасы

Эл достугу эгиз

Маек курган
Абдуррахим Молдогазиев

 - түркия элчилиги астында расмий бөлүм ка-
тары ачылган сиздердин аттешеңиздер Кыргыз-
станда кандай кызматтарды аткарып келүүдө? 

- Албетте, мамлекет өзү көңүл буруп эки тарап-
туу макулдашуунун негизинде түзүлгөн кызмат бол-
гон соң өзүнө жараша чоң максаты, олуттуу милдет-
тери бар. Биздин аттешенин Кыргызстанга көрсөтүп 
келе жаткан эң башкы кызматтарынын бири бул 
Түркияда нечен жылдардан бери бай тажрыйбанын 
жемиши катары бышып-жетилген диний билим 
берүү системасын сиздер менен тең бөлүшүү болуп 
эсептелет. Мунун алкагында Ислам динин окуткан 
окуу жайлар менен ар дайым тыгыз алакада болуу, 
алардын материалдык жана рухий муктаждыгын 
колдон келишинче камсыз кылууну да өзүбүздүн 
вазийпабыз деп эсептейбиз. Буга мисал катары Ош 
мамлекеттик университетинин алдындагы Оштогу 
жана Арашандагы теология факультеттерин айта 
алам. Бул окуу жайларда жыл сайын ондогон диний 
билими жогору жаштар бүтүрүүдө.

Түркиядан келип Кыргызстанда диний тар-
макта кызмат кылып жүргөн адамдар бар. Алар эл 
менен тыгыз иштегендиктен, ошолор аркылуу кыр-
гыз элинин кубанычтуу күндөрүнө, майрамдарга 
ортоктош болуп, кайгы-муңун тең бөлүшүүгө ара-
кет кылып келебиз.

Үстүртөн караганыбызда борбор шаарда көп 
мечит болгону менен баарынын көлөмү кичи-
не болгондуктан жума, айт намаздарында баары 
толуп-ташат экен. Ошол себептен Түркия мамле-
кети Бишкекке борбордук мечитти жардам ире-
тинде куруп берүү чечимин кабыл алган. Андыктан 
Ала-Тоонун койнундагы бул кооз шаардын мусул-
мандарына 10 000, бакчасына да окулганда 15 000 
кишиге ылайыкталган, чоң мечит куруу алдыдагы 
жылдарда ишке ашыра турган дагы бир маанилүү 
милдеттерибиздин бири болуп эсептелет.

Ош облусуна караштуу Өзгөн шаарында жалпы 
Ислам дүйнөсү сыймыктанган Имам Серахсий деген 
залкар аалым жашап өткөн. Ошол себептен анын 
сөөгү коюлган жерге тарыхый маанисине жараша 
чоң күмбөз, ага жакын жерге чоң мечит жана медре-
се курууну көздөп жатабыз. Бүгүнкү күндө уруксат 
алуу иштери аяктап, курулуш башталды. Кудай буй-
руса, келерки жылдын жазында Имам Серахсийдин 
урматына курулган мечит менен медресенин ачылы-
шын жасайбыз деп турабыз. Бул сыяктуу эл-журтка 
пайдасы тийе турган, келечекке кызмат кыла турган 
долбоорлорду башка облус, райондорго да багытта-
сак деген ой-максаттарыбыз бар. 

- Кыргызстандагы диний абалды, айрыкча 
диний билим берүү «дин таануу сабагы» жаа-
тындагы акыркы убактардагы иш-чараларды  
угуп, көрүп жаткандырсыз. түркиянын бул 

жааттагы тажрыйбасын эске алганда, Кыргыз-
станда диний билим берүүнүн сапатын жого-
рулатуу үчүн кандай чаралар көрүлсө жакшы 
болот деген ойдосуз?

- Чын-чынына келгенде адеп-ахлак, ыйман, 
дин таануу сабагы айрыкча, жыйырма биринчи 
кылымда бүт дүйнөгө зарыл болуп турган кез. 
Албетте, Түркиянын тажрыйбасынан карай тур-
ган болсок, диний билим берүү өтө олуттуу масе-
ле болгондуктан бул расмий бийликтин, жогор-
ку кеңештин, тиешелүү министрликтин, диний 
башкармалыктын, илим-билим жаатында сөзү 
өтүмдүү, эмгеги сиңген инсандардын, массалык 
маалымат каражаттарынын, анан сөзсүз элдин 
жапатырмак демилгеси, колдоосу, талабы болуу-
га тийиш. Бул бир-эки кишинин, бир мекеменин 
колунан келе турган иш эмес. Себеби биримдикти 
Жараткан Алла Өзү сүйөт, «көп түкүрсө көл бо-
лот» деп деп коет эмеспи. Мындай пайдалуу иш-
тин жүзөгө ашышын биз чын дилден кубаттайбыз 
жана колдон келген жардамды берүүгө даярбыз. 
Кыргыз туугандарыбыздын көпчүлүгү дин таануу 
сабагынын киргизилишин колдоп жатышат. Эгер 
бул долбоор мыйзам катары кабыл алына турган 
болсо, дин таануу сабагы үчүн даярдалган окуу ки-
тепти Түркия мамлекети тарабынан чыгарылып 
берилишин биз убада кылдык.  

Ушул эле маселеге улай Кыргызстанда жо-
горку класстардан тарта каалоочулар үчүн, диний 
тармакта кызмат кылам деген жаштар үчүн бал-
ким үч жылдык Түркиядагы имам-хатиб сыяктуу 
лицейлерге муктаждык бар. Бул муктаждыкты 
толуктоо үчүн эки тараптуу сүйлөшүүлөр жүрүп 
жатат. Кыргыз өкмөтүнүн бул пикирге түз көз ка-
рашта экендиги бизди абдан кубандырды.

- Сунушубузду кабыл алып маек куруп 
бергениңиз үчүн сизге ыраазычылыгымды 
билдирем. Мындан ары тыгыз байланышта 
болобуз деп ишенемин. ишиңизге илгери ийги-
ликтерди каалайбыз. Аман болуңуз.

Борбор шаарда көп мечит болгону менен 
баарынын көлөмү кичине болгондуктан 
жума, айт намаздарында баары толуп-
ташат экен. Ошол себептен Түркия 
мамлекети Бишкекке борбордук 
мечитти жардам иретинде куруп берүү 
чечимин кабыл алган. Андыктан Ала-
Тоонун койнундагы бул кооз шаардын 
мусулмандарына 10 000, бакчасына да 
окулганда 15 000 кишиге ылайыкталган, 
чоң мечит куруу алдыдагы жылдарда 
ишке ашыра турган дагы бир маанилүү 
милдеттерибиздин бири болуп эсептелет.

Бирөөнүн мүлкүн зордук менен алуу, 
талап-тоноо да чоң күнөө болуп 
эсептелет. Имам Зуфардын пики-
ринде, кыймылсыз мүлктө да талап-

тоноочулук болот. Мунун мисалдарын, асыресе, 
бүгүнкү күнү атка минерлерге, акчага таянып 
күчсүз адамдардын кыймылсыз же кыймылдуу 
мүлктөрүн көз көрүнөө тартып алган учурларды 
көп эле кездештирүүгө болот. Арийне, бул көз 
көрүнөө талап-тоноочулукка кирип, кескин түрдө 
арам болуп эсептелет. Пайгамбарыбыз хадистери-
нин биринде: «Ким бир карыш жерди басып алса, 
Алла Таала ага ошол жерди жети катмары менен 
кошо (от кылып) мойнуна кийгизет» (Муслим, Муса-
кат, 30) дейт. Демек, жалпы элге, коомго же мамле-
кетке таандык мал-мүлктөн, жерден мыйзамсыз 
бөлүп алуу уурулукка, талап-тоноочулукка жатат.

Пайгамбарыбыз дагы бир хадисинде: «Мал-
мүлкүн (коргоо) үчүн көз жумган адам - шейит» 
(Муслим, Иман, 225, 226) деп айтуу менен мал-мүлктү 
коргоонун өзүнчө зор мааниге ээ болгондугун бел-
гилеген.

Исламда бирөөнүн мал-мүлкүн тоноого ке-
скин түрдө тыйуу салынгандыгы Куран, сүннөт 
жана ижма (жалпы ислам аалымдарынын орток-
тош пикири) далилдери менен тастыкталган. 
Талап-тоноочулук жолу менен келген мал-мүлктүн 
өзү да, ошол мал-мүлктөн түшкөн киреше да арам 
болуп саналат. Куранда:

«Эй, ыйман келтиргендер! Бири-бириң-
ердин мал-мүлкүңдү арам жолдор менен жебе-
гиле!..» (Ниса сүрөсү, 29)

 «Ортоңордогу мал-мүлк, байлыкты өз ара 
арам жолдор менен жебегиле! Күнөө экенин би-
лип туруп адамдардын байлыгынын бир бөлүгүн 
жеш үчүн (пара берип маселе чечиш үчүн) аким-
дерге алып барбагыла!» (Бакара сүрөсү, 188)

Талап-тоноочулуктун акыретте да, бул дүйнөдө 
да өз-өзүнчө жазасы бар.

Ислам дини боюнча, талап-тонолгон мал-
мүлк эч качан талап-тоногон адамга таандык бо-
луп эсептелбейт. Арадан канча жыл өтсө өтсүн, ал 
мал-мүлк өз ээсине таандык. Уурдалган же тоноп 
алынган мал-мүлктү ошол бойдон болсо, өз ээсине 
кайтарып берүү кажет. Ал эми өзгөрүүгө дуушар 
болсо же жоголсо, мал-мүлк же акча каражаты ме-
нен төлөп берүү зарыл.

Бүгүнкү күнү мамлекетке таандык жерлерди, 
токойлорду, фонддук мүлктөрдү, алсыз кедей-
кембагалдардын мал-мүлкүн мыйзамсыз жол-
дор менен алууга каршы чараларды көрүү кажет. 
Мунун эң эле оңтойлуу жолу элге ыймандуулук, 
Аллага ишенүү жана коркуу, акырет, кыямат, 
өлүм, адал-арам сыяктуу түшүнүктөрдү жетик 
түшүндүрүү аркылуу өтөт.

Ошондой эле уурдалган же талап-тонолгон 
мал-мүлктү ээсине кайтарып берүү менен гана 
акыреттик жазадан кутулууга болбойт. Анүчүн 
мындай кадамга барган адам мал-мүлктү өз ээ-
сине кайтарып берген соң чын жүрөктөн Жарат-
кандан кечирим тилеп, экинчи уурулукка, талап-
тоноочулукка барбоого сөз берип, тообо кылып, 
сөзүндө бекем турушу кажет.

Абдуррахман Хачкалы
Теология илимдеринин доктору

Талап-
тоноочулук

Бүгүнкү күнү мамлекетке 
таандык жерлерди, токойлорду, 

фонддук мүлктөрдү, алсыз 
кедей-кембагалдардын мал-

мүлкүн мыйзамсыз жолдор менен 
алууга каршы чараларды көрүү 

кажет. 

Чоң күнөө

Бул дүйнөдө ар бир адам бактылуу жа-
шоону самайт. Ал эми бактылуулук-
тун башаты болсо эмгектенүүдө жатат. 
Анткени, айрым адамдар үчүн бак-

тылуулук кандайдыр бир деңгээлде материалдык 
жана финансылык жактан жакшы абалда болууга 
көз каранды. Адамдын материалдык жана финан-
сылык жактан жакшы абалда болуусу үчүн ал адам-
дын эмгек кылуусу, иштөөсү керек. Кылымдарды 
карыткан кыргыз элинде да «иштебеген тиштебейт» 
деген ары кыска, ары нуска накыл сөз бар.

Пайгамбарлар баш болуп, бардык улуу инсан-
дар эмгектенүүгө, өз мээнет терин төгүп иштеп 
жан багууга аябай маани беришкен жана алардын 
ар бири ар кандай кесипти аркалашкан.

Маселен, Адам (а.с.) дыйкан, Идрис Пайгам-
бар чебер (тикмечи), Нух (а.с.) жыгач уста, Ибра-
хим Пайгамбар токуучу, Давуд (а.с.) темир уста, 
Жакып Пайгамбар кербенчи, Закариййа Пайгам-
бар менен Азирети Мухаммед Пайгамбар (саллал-
лааху алейхи ва саллам) болсо соодагер болушкан. 
Улуу Ислам аалымдарынан Имам Азам Абу Хани-
фа да соодагер болгон.

Ислам дини эмгектенүүнү нафил ибадаттар-
дан өйдө койгон.

Бир күнү Иса Пайгамбар (а.с.) дайыма ибадат 
менен алектенип, ибадатканадан чыкпаган бир ки-
шиге жолугуп калып, андан: «Эмне иш кылып жан 
багасың?» – деп сурап калат. Ал киши: «Ибадаттан 
башка ишим жок», – деп жооп берет. Иса Пайгам-

бар (а.с.) ал кишиден кызыга: «Анда ким сени тамак-
аш менен камсыздап турат?» – деген суроосун уза-
тат. Жанагы киши: «Албетте, бир тууганым», – деп 
жооп берет. Бул жоопту угар замат Иса Пайгамбар: 
«Андай болсо бир тууганың сенден да көбүрөөк 
ибадат кылат турбайбы», – деп айткан.

Бир жолу Пайгамбарыбыз Мухаммед (саллал-
лааху алейхи ва саллам) Табук сапарынан кайтып 
келе жаткан кезинде Саад бин Муааз (р.а.) деген 
сахабага жолугуп калып, анын чор болгон колдо-
рун көрүп, колдорунун эмне себептен чор болгон-
дугун сурайт. Саад бин Муааз: «Бала-бакырамды 
багайын деп курма багымда иштеп жаттым эле», – 
деп жооп бергенде, Мухаммед Пайгамбар ал саха-
банын колун өөп: «Мына бул колдор – Алла Таала 
сүйгөн колдор», – деп айткан.

Ислам дининде жалкоолук, тилемчилик жана 
башка бирөөгө жүк болуу деген нерсе жок. Азире-
ти Умар (р.а.) өз сөздөрүнүн биринде: «Эч кимиң 
үйдө жатып алып: «Оо, Жаратканым! Мага мол 
ырыскы бере көр!» – деп жалкоолонуп, даяр та-
макты күтпөсүн. Анткени, асмандан алтын менен 
күмүштүн жаабай тургандыгын баарыңар жакшы 
билесиңер», – деп айтканы бар.

Эмгектенүү – Алла Тааланын пенделерине немат 
катары берген (кара) күчтү, акылды, жөндөмдүүлүк 
менен мүмкүнчүлүктөрдү колдонуу аркылуу адам-
дын күнүмдүк турмушундагы муктаждыктарын 
орундатуу максатында жасаган аракети.

Айрым фыкых (Ислам укугу) китептеринде 
эмгектенип киреше табууну көздөлгөн максат-

Ислам дининде 
эмгектенүүнүн 
каралышы

Шамшидин Маматкулов

Пайгамбарлар баш болуп, бардык улуу 
инсандар эмгектенүүгө, өз мээнет терин 

төгүп иштеп жан багууга аябай маани 
беришкен жана алардын ар бири ар кандай 

кесипти аркалашкан.

Ар убак адал эмгек!

тарына жараша төрт түргө бөлүп караган. Алар 
төмөнкүлөр:

1. Адамдын өзүнө, үй-бүлөсүнө жана карызда-
рын төлөөгө жете тургандай даражада эмгектенип 
киреше табуусу парз.

2. Адамдын өзүнө, үй-бүлөсүнө жана карыз-
дарын төлөөдөн сырткары бей-бечаралар менен 
урук-туугандарга жардам бере тургандай даража-
да эмгектенип киреше табуусу мустахаб.

3. Бардар жашоодо жашай тургандай даража-
да эмгектенип киреше табуу мубах.

4. Адал эмгек менен болсо да элге мактануу, 
текеберленүү, шарият менен адамгерчиликтин чеги-
нен чыккан иш-аракеттерди жасоо максатында эм-
гектенип киреше табуу макрух жана арам (ал-Ихтияр, 
IV, 171-172. о.э. караңыз: Hayreddin KARAMAN, Günlük Hayatımızda 
Helaller ve Haramlar, İstanbul, 2003, İz Yayıncılık, s.s. 82-83).

бул дүйнөдөгү жашоо үчүн эмгектенүүнүн зарылчы-
лыгын түшүнө алышат. Ошентип мусулман адам Ис-
лам дини андан талап кылган бул дүйнө менен акырет 
жашоосунун тең салмактуулугун аңдап-баамдап, аны 
сактап, иш жүзүнө ашыра алат. Бул тең салмактуу-
лук тууралуу Касас сүрөсүндө аябай таасын айтылган 
(«Алланын сага ыроологондору (сага берген байлык-
дөөлөттөрү) менен (оболу) акыреттик ийгиликке 
жеткенге аракеттен жана бул дүйнөдөгү шыбагаңды 
(насибиңди) да унутпа!» – Касас, 28/77).

Нажм сүрөсүнүн 39-аятында кандай гана на-
тыйжа болбосун ал аткарылган иш менен кылын-
ган мээнетке жараша боло тургандыгы: «Инсан 
үчүн жалгыз өзү аракет кылган мээнети гана бе-
рилет» – деп айтылат.

Курани Каримде түн эс алуу үчүн, ал эми 
күндүз иштеп-эмгектенүү үчүн жаратылгандыгы 
айтылат (Набаа, 68/9-11. о.э. караңыз: Намл, 27/86).

Мухаммед Пайгамбар (саллаллааху алейхи 
ва саллам) да ырыскы табуу үчүн аракет кылууну 
мактаган жана ага үндөгөн. Башка жааттардагы-
дай эле Азирети Мухаммед Пайгамбардын жашо-
осу эмгектенүү маселесинде да адамдар үчүн үлгү 
болуп эсептелет. Эң оболу Мухаммед Пайгамбар 
Курани Каримдин иштеп-эмгектенүү тууралуу 
аяттары менен принциптерин өз жашоосунда иш 
жүзүнө ашырган. Ошону менен бирге инсандын 
иштөөсүн, үй-бүлө мүчөлөрүнүн муктаждыкта-
рын камсыздоо жана карып-мискиндер менен бей-
бечараларга жардам берүү максатында иштөөнү 
– Алланын жолунда жихад кылган менен же бол-
босо күндүзү орозо кармап, түнкүсүн намаз окуу 
менен өткөргөнгө тете деп айткан (Бухарий, Ибн 
Маажа). Анын эмгек тууралуу айткан куттуу хади-
стеринин кээ бирине токтоло кетели:

«Эч бир адам өз маңдай тери менен тапкан 
ырыскысынан да жакшыраак жана таттуураак 
ырыскы жеген эмес» (Бухарий, Байхакий).

«Оо, Жаратканым! Жалкоолуктан, коркоктук-
тан, карыган чакта алдан-күчтөн тайгандан жана 
сараңдыктан өзүң сактагын!» (Бухарий).

«Чынчыл жана ишенимдүү соодагер акыретте 
пайгамбарлар, сыддыктар жана шейиттер менен 
бирге болот» (Ибн Маажа).

«Адам баласынын жеп-ичкендеринин адал 
жана берекеттүү болгону – бул маңдай тери менен 
тапкан ырыскысы» (Ибн Маажа).

«Силердин жонуңарда отун ташыганыңар бир-
демке алса да, албаса да башка бирөөлөрдүн асты-
на барып, кол сунуп тилемчилик кылганыңардан 
алда канча өйдө турат» (Бухарий).

Кандай гана иш болсо да иштеп-эмгектенүүнү 

Мухаммед Пайгамбар (саллаллааху 
алейхи ва саллам) да ырыскы табуу 
үчүн аракет кылууну мактаган жана 
ага үндөгөн. Башка жааттардагыдай 
эле Азирети Мухаммед Пайгамбардын 
жашоосу эмгектенүү маселесинде да 
адамдар үчүн үлгү болуп эсептелет. 
Эң оболу Мухаммед Пайгамбар Курани 
Каримдин иштеп-эмгектенүү тууралуу 
аяттары менен принциптерин өз 
жашоосунда иш жүзүнө ашырган.

Аят-хадистерге таянып эмгектенүү тууралуу 
төмөнкүлөрдү айтууга болот.

– эмгектенүү – бул суннатуллах. Б.а. Алла Таа-
ланын койгон мыйзамы.

– эмгектенүү – кыймыл-аракет менен жасал-
ган дуба.

– эмгектенүү – адам баласы үчүн зарыл болгон 
нерсе.

– эмгектенүү – коомдук жоопкерчилик.

– эмгектенүү – жашоо үчүн болгон күрөш.

Алла Таала тарабынан немат жана аманат ката-
ры ыроолонгон жүрөк жандын жашоосуна өбөлгө 
болот. Ал эми мына ошол жүрөк менен жан дене 
менен дененин органдарына жашоо тартуулап, 
адам баласынын иштеп-эмгектенүүсүн шарттайт. 
Демек, адам баласы өзүнүн жашоосу жана өмүр 
сүрүүсү үчүн иштеп-эмгектенүүсү зарыл.

Курандын аяттары менен табияттын мыйзамын 
(кавний китепти) аңдап-баамдаган мусулман адам 
эртең бул дүйнөдөн өтө тургандай акырет үчүн ара-
кет (ибадат) кылуунун жана эч качан өлбөй тургандай 

башка бирөөлөргө жүк болуудан жакшы деп 
эсептеген Азирети Мухаммед Пайгамбардын 
(саллаллааху алейхи ва саллам) мындай куттуу 
хадистери менен адамдарды иштеп-эмгектенүүгө 
үндөгөндүгү, жалкоолукту жактырбай жериген-
диги, иштеп-эмгектенген адамдарды бул дүйнө 
менен акырет жашоосундагы бактылуулук менен 
сүйүнчүлөгөндүгү таасын байкалып турат.

Азирети Мухаммед Пайгамбар (саллаллааху 
алейхи ва саллам) инсандарды иштеп-эмгектенүүгө 
үндөгөнү сыңары өзү да иштеген жана иштеп-
эмгектенүүнү өз жашоосунда көрсөтүп бере алган. 
Ошондой эле Мухаммед Пайгамбар ар бир ишти 
эптеп эле бүтүрбөстөн, көңүл коюп так аткаруу-
га аябай маани берчү. Мына ошондуктан куттуу 
хадистердин биринде: «Кимде-кимиң бир ишти 
аткара турган болсоңор, аны толук жана так аткар-
сын», –деп айтылат.

Жогоруда Ислам дини иштөөгө, эмгектенүүгө 
аябай маани бергендигине күбө болдук. Демек, 
адам баласынын, айрыкча момун мусулмандын 
эмгектенбестен жалкоолукка берилүүсү туура 
эмес. Керек болсо, жалкоолукка эмес, иштебестен 
жалаң гана ибадат менен алектенүүсү да шарият-
ка шайкеш келбейт. Бирок, момун мусулмандын 
иштеген учурда да диний буйруктар менен прин-
циптердин алкагында иштегени дурус.

иСлАМ дини тАРАбынАн СунуштАлгАн 
негизги пРинциптеР төМөнКүлөР:

1. Ниет. Динде ниет аябай чоң роль ойнойт. 
Анткени, ниет аркылуу адаттар ибадаттарга ай-
лангандай, кээде ибадаттар адатка айланып калат. 
Маселен, өз кесибин аркалаган бир момун му-
сулман үй-бүлөсүнүн муктаждыктарын адал жол 
менен табууга жана аларды диний тарбия менен 
тарбиялоого ниет кылса, ал кишинин ошол мак-
саттарга жетүүсү үчүн кылган аракеттеринин баа-
ры ибадат болуп, көптөгөн соопторго ээ болот. 
Мына ушундай жакшы ниеттер менен аракет кыл-
ган адам бир ок менен эки коенду аткан болот.

2. Ыкыластуулук. Аят-хадистерде ыкылассыз 
жана Алла Тааланын ыраазылыгы үчүн аткарылба-
ган амалдар канчалык көп болсо да анын кабылдан-
бай тургандыгы билдирилген. Демек, пенде ыкыла-
стын рухтун (жандын) денедеги функциясы сыяктуу 
экендигин билип бардык иш-аракеттерин жалгыз 
гана Алланын ыраазылыгы үчүн аткаруусу жана өз 
жашоосун ыкыластуулук менен өткөрүүсү керек. 
Андыктан, аткара турган иш-аракетин да Алланын 
ыраазылыгы үчүн аткаруусу, ошондой эле адамдар-
га жакшылык кылганда же болбосо кандайдыр бир 
жакшылык иштерге багыттаса дайыма Алланын ыра-
азылыгын жадынан чыгарбоосу зарыл. Ошондуктан, 
ар бир момун мусулмандын ыкыластуулукту өзүнүн 

кулк-мүнөзүнө сиңдирип, адамзат үчүн дайыма ыкы-
ластуу мамиледе болуусу абзел (Муслим, Ыйман, 95).

3. Тобокел. Тобокел (таваккул) – бул себептерди 
аткаргандан кийин натыйжаны Алла Тааладан күтүү 
жана бул маселеде Аллага чын ыкластан таянуу.

4. Чынчылдык. Чынчылдык – адамдык асыл 
сапаттардын эң башкыларынан болуп эсепте-
лет. Ошондуктан, Ислам дининде момун мусул-
мандардын чынчыл болуусу зарыл. Айрыкча, иш 
жана соода-сатык чөйрөсүндө жүргөн адамдар-
дын жогорку деңгээлде чынчыл жана ишенимдүү 
болуусу шарияттын негизги принциптеринен бо-
луп саналат. Чынчыл болгон адам ар кандай арам 
ойлуу айлакерликтен жана элди куураткан алдам-
чылыктан да оолак болот. Анткени, андай жаман 
касиеттер диндин негиздерине төп келбеген жат 
көрүнүш. Бул тууралуу Мухаммед Пайгамбардын: 
«Бизди алдаган бизден эмес», (Муслим, Ыйман, 164) – 
дей айткан кутту хадиси бар.

5. Инсан (кул) акысы. Инсан (кул) акысы инсан-
дардын арасындагы акы, укуктар болуп эсептелет. 
Кимде-ким бирөөнүн акысын жесе, бирөөнүн уку-
гун тебелесе же бирөөгө зулумдук кылса, ал киши 
тообо жана истигфар аркылуу инсан (кул) акысы-
нан кутула албайт. Ошондой эле укугу тебеленген 
адам кыямат күнүндө зулумдук кылган адамдан 
өзүнүн акысын талап кылат.

6. Ысырапкерчиликке барбоо. Дин тарабы-
нан тыюу салынган нерсени колдонуу же аны 
иштетүү арам. Ал эми адал болгон нерселерди 
өз көлөмүнөн же ченеминен же болбосо муктаж-
дыктан ашыкча колдонуу же иштетүү да арам. Бул 
динде ысырапкерчилик деп айтылат. Бул тууралуу 
Курани Каримде: «Жегиле, ичкиле, бирок ысы-
рап кылбагыла! Анткени, Алла ысырапкерлер-
ди сүйбөйт», (Аараф сүрөсү, 7/30) – деп айтылат.

7. Адал ырыскы. Адал эмгек, өз маңдай тери 
менен адал ырыскы табуу жана тапкан мал-
мүлктү да адал нерселерге каржоо намаз сыяктуу 
өтө маанилүү парздардан. Анткени, адал ырыскы 
табууга аракеттенүү ар бир мусулман үчүн парз 
экендигин билдирген хадистер бар. Ошондой эле 
кыямат күнүндөгү суракта сурала турган башкы 
суроолордун бири да адамдын кандай жол менен 
ырыскы тапкандыгы жана аны эмнелер үчүн кар-
жагандыгы тууралуу болот.

«Эч бир адам өз маңдай тери менен 
тапкан ырыскысынан да жакшыраак 
жана таттуураак ырыскы жеген эмес» 
(Бухарий, Байхакий).

38   Ак Башат   январь - февраль 2010               Ак Башат   январь - февраль 2010   39 



Ибрахим Хаккы 1703-жылы Түркиянын 
Эрзурумуна караштуу Хасанкале де-
ген жерде жарык дүйнөгө келген. Ата-

сы молдо Осмон муршид-устат издеп, Тилло деген 
жерге келип,  даңазалуу устат Исмаил Факирул-
лахты таап, андан илим алат. Атасынын артынан 
Ибрахим абасы Али менен Тиллого келет. Илим 
жолуна түшкөн Ибрахим Хаккы Исмаил Факирул-
лахка шакирт болуп,  ошол мезгилдин шарттары-
на ылайык диний жана так илимдерди жогорку 
деңгээлде өздөштүрөт. Дээринен илим алууга аб-
дан дилгир болгондуктан дин жана так илимдер-
дин өтөөсүнөн чыгып, «Зулжанахайн», б.а. «кош 
канаттуу» деген наамга татыктуу болгон. 

Залкар ойчул Ибрахим Хаккы хадис, Ислам 
укугу-фикх, суфизм, адабият, психология, со-
циология, медицина, астрономия жана башка 
илимдер боюнча терең билим алууга жетишкен. 
Чыгыштын сыймыгына айланган бул аалымдын 
Ислам ааламына, дегеле адамзат дүйнөсүнө кал-
тырган баалуу эмгектери анын илимге кошкон 
опол тоодой зор салымын айгинелеп турат. Бул 
инсан Ислам динибиздин беш парзынын бири са-
налган ажылыкка үч ирет барып келген.

Ибрахим Хаккы 1758-жылы Стамбулга барат. 
Бул барышында атайын чакыруу менен Осмон 
мамлекетинин падышасы I Махмуд менен жолу-
гушуп, Исмаил Факируллахтын саламын айтат. 
Ошентип жазмышка ылайык Ибрахим Хаккыга 
илимди дагы тереңдетүү үчүн мүмкүнчүлүк жа-

ралып үлкөн мамлекет ордосунун китепканасынан 
орун берилет. Бир канча жылдан кийин кайрадан 
кичи мекенине кайтып, 1780-жылы 77 жаш кура-
гында одүйнө салат. Сөөгү көзү тирүүсүндө уста-
тына арнап космографиялык өзгөчөлүктө салган 
күмбөзгө, устатынын жанына коюлган. 

Ибрахим Хаккы жашаган жана зор эмгектер-
ди калтырып кеткен Тилло тээ байыртадан ушу 
бүгүнгө чейин илим менен маданияттын орчун-
дуу ордосу болуп келет. Дүйнөгө таанымал нече-
леген олуя-аалымдар чыккандыктан эл бул аймак-
ты «илимдин жана олуялардын бешиги» деп да 
аташкан.

Ибрахим Хаккы өмүрүндө 58 китеп жазган. 
Бул китептер биринен-бири маанилүү болуп, алар-
дын эң эле салмактуусу, орчундуусу «МАРИФАТ-
НААМА» аттуу эмгеги болгон. Бир мезгилдерде 
Чыгыштагы жана Батыштагы бир нече илим бор-
борлорунда атайын сабак катары окутулган «Ма-
рифатнаама» - терең мазмундуу энциклопедиялык 
мүнөздө болуп, математика, астрономия, физика, 
химия сыяктуу так илимдер менен катар социо-
логия, психология, физиология сыяктуу табигый 
илимдер жөнүндө маалыматы бар китеп. Андан 
бери нечен кылым көөнөрсө да, андагы бардык маа-
лыматтар бүгүнкү күндө да актуалдуулугун сактап 
келет. Маселен, жердин тартылуу күчү, атомдук 
түзүлүш, атмосфера менен гидросферанын пайда 
болушу жөнүндөгү маалыматтар бүгүнкү күндүн 
технологиялык жетишкендиктеринин жардамы 

Астрономия 
илиминин алпы 
Ибрахим Хаккы

Ибрахим Хаккы жашаган жана зор 
эмгектерди калтырып кеткен Тилло 

тээ байыртадан ушу бүгүнгө чейин 
илим менен маданияттын орчундуу 

ордосу болуп келет. Дүйнөгө 
таанымал нечелеген олуя-аалымдар 

чыккандыктан эл бул аймакты 
«илимдин жана олуялардын бешиги» 

деп да аташкан.

Жусупов Алмаз

Ислам маданиятынын данакери

менен алынган маалыматтардан эч кандай айырма-
сы жок. Ошондой эле күн системасы, жылдыздар, 
космос жана ааламдын түзүлүшү, планеталар, ас-
мандагы ар кандай жараяндарды (процесстерди) 
иликтеген космография жана астрономия жаа-
тында өз доорунун аң-түшүнүгүнөн алдыга кеткен 
жана көп ачылыштарды кучагына алган жыйырма 
биринчи кылымдын илимпоздоруна пайдасы тийе 
турган баалуу эмгек.

Ибрахим Хаккынын Ислам маданиятына, ай-
рыкча, дин жана табигый илимдерге кошкон салы-
мы опол тоодой салмактуу да, маанилүү. Сөзүбүз 
куру болбосун үчүн анын астрономия жаатындагы 
эмгектеринен мисал бере кетели:

ШООЛА КУБУЛУШУНУН ПАйДА БОЛУШУ

Ибрахим Хаккы өз эмгектеринде табигый 
илимдерди жөнөкөйлөштүрүп, жатык тил менен 
түшүндүргөн. Ошондой эле ал өзү ойлоп тапкан 
аспап-куралдардын жардамы менен теорияны 
тажрыйба аркылуу даана көрсөтө алган. Буга ми-
сал катары устаты Исмаил Факируллахка арнап 
курдурган күмбөзгө Күн шооласын илимий че-
берчилиги менен  алып киргендигин көрсөтсөк 
болот. Анын бул ажайып эмгеги астрономия жана 
архитектура билим жаатында ажайып таң калууну 
жараткан.

 Сүрөттө көрүнүп турган күмбөздүн бир даана 
чоң, эки даана кичинекей куполу бар. Күмбөздүн 
сегиз кырлуу болуп, бир далиси, эки бөлмөсү бар. 
Бийиктиги он метр.

Жыл сайын күн менен түн теңелген 21-март 
күнү жаңырган жылдын алгачкы күнү күндүн 
шооласы бейитке тийип турат. Тиллонун 3-4 ча-
кырым чыгыш тарабындагы дөңсөөнүн үстүнө 
Ибрахим Хаккы тарабынан «Калатул уст» аттуу 
там курулган. Кылайып жаңы гана чыккан күндүн 
алгачкы шооласы  мына ошол дубалдын учуна 
орнотулган 40-50 см өлчөмүндөгү терезеден ку-
полдун терезесине чагылып, андан агылган шоола 
күмбөздүн терезеси аркылуу Исмаил Факируллах 
устаттын бейитинин баш жагына түшүп турат. 
Илимдин залкары Ибрахим Хаккы бул эмгек туу-
ралуу: «Жаңырган жылда чыккан күндүн алгачкы 
шооласы устатымдын бейитине тийбесе, жегеним 
аш болбос» деп устатын канчалык деңгээлде сый-
лаарын билдирген. Көзү өткөн соң өзү да ошол 

күмбөзгө коюлган. 1963-жылы күмбөздү рестав-
рациялоо учурунда көптөрдүн оозун ачырган 
шоола системасы бузулуп калган. Ошондон бери 
көптөгөн окумуштуулар, илимпоздор канчалык 
аракет кылбасын, аны мурунку калыбына келтире 
алышкан эмес.

Илим залкарынын жазган китептери, тажрый-
ба жасап көрүү үчүн өзү ойлоп тапкан илимий 
аспап-куралдары, турмушта колдонгон керектүү 
буюмдары бүгүнкү күндө Тиллодогу музейинде 
сакталып турат.

ЖЕР ШАРЫНЫН ГЛОБУСУ

Устат өз колу менен жасаган бул глобуста жер 
шары 23,5 градуска ийилип тургандыгы, андагы 
меридиан, паралел сызыктары, мезгилдердин жа-
раяны  жана башка зарыл маалыматтар берилген. 

АСМАН ТЕЛОЛОРУН ИЗИЛДЕГЕН КУРАЛЫ

Муну менен жылдын мезгилдерин, маанилүү 
жылдыздарды жакындан аныктап изилдөөгө 
мүмкүн болгон. Ибрахим Хаккы бул куралын кол-
донуп асман экватору менен саман жолун так, даа-
на айырмалап, бул эки мейкиндик бириккен кезде 
күн менен түндүн теңелгендигин байкаган. 

РУБУЛ МУКАНТАРАТ

Бул аспап жылдыздардын жайгашкан жерле-
рин аныктайт. Рубул мукантарат ошол эле маалда 
төмөнкү «рубул мужаййиб» аттуу аспаптын кыз-
матынын баарын аткара алат. 

 РУБУЛ МУЖАййИБ

Бул Күндүн Жерден канчалык узакта экенди-
гин аныктаган курал. Мунун бир бурчунда жипке 
байлануу салмоору болот. Изилдөөчү бул курал-
ды бурч жагынан Күнгө багыттап караган кезде 
ошол салмоорго туш келген жердеги сан күндүн 
алыстыгын көрсөтөт.

ИБРАХИМ ХАККЫНЫН КУТУЧАСЫ

Ибрахим Хаккы буга циркуль, калем, сыя сы-
яктуу геометриялык куралдарын салган. Ал муну 

Ибрахим Хаккынын Ислам 
маданиятына, айрыкча, дин жана 
табигый илимдерге кошкон 
салымы опол тоодой салмактуу да, 
маанилүү. Сөзүбүз куру болбосун 
үчүн анын астрономия жаатындагы 
эмгектеринен мисал

Аса ментеке

Устурлаб

Асман телолорун 
изилдеген куралы

Рубул мукантарат Рубул мужаййиб

Ибрахим Хаккынын кутучасы

Жер шарынын 
глобусу

белине ороп алып, дайыма чогуу ала жүргөн. 
Ибрахим Хаккы муну өз колу менен жасаган. 

АСА МЕНТЕКЕ 

Ибрахим Хаккы устат муну асманга назар са-
луу учурунда ээктин алдынан башка жөлөк кылуу, 
башын таяп эс алуу, ойлонуу максатында пайда-
ланган. Ошондой эле аса таяктын баш жагындагы 
тешиктен жылдыздарга бир-бирден карек оодаруу 
үчүн да колдонгон. 

УСТУРЛАБ 

Астрономиялык бул куралды дагы Ибрахим 
Хаккы ойлоп тапкан. Устат муну менен жылдыз-
дардын ордун дайындап, алардын Жерге чейин-
ки аралыгын өлчөгөн. Ошондой эле муну менен 
мезгилдердин убагын, беш маал намаздын убагын 
аныктап, кыбыланын багытын табууга, тээ алыстан 
эле аска-тоолордун бийиктигин, дайралардын ту-
урасын, алтургай кудуктун тереңдигин өлчөөгө да 
мүмкүн болгон. 

Коомдун өзөгү – бул үй-бүлө. Үй-
бүлөлөр канчалык бекем болсо, 
коомчулук да ошончолук бекем 
болот. Күчтүү коомчулук күчтүү үй-

бүлөлөрдөн куралат. Ал эми күчтүү үй-бүлөлөр 
негизинен руханий тарбия көргөн аялзатынын эм-
гегинен жаралат. 

Бүгүнкү күнү маалымат алуунун мүмкүн-
чүлүктөрү ар тараптан кеңири кулач жайды. Ти-
лекке каршы, айрыкча диний багытта ишенимдүү 
болгон-болбогону иликтелбей жайылган айрым бир 
калпыс пикирлер орчундуу көйгөйлөргө себеп болу-
уда. Анын ичинде мусулман аялзатына таңууланган 
айрым бир туура эмес маалыматтар бүгүнкү күнгө 
чейин ар түрлүү көйгөйлөрдү жаратып келет. 

Негизи он төрт кылымдык Ислам тарыхына 
назар салуу менен мусулман үй-бүлөсүнүн кемчи-
ликтерин бетке кармап, Ислам дининин аялзаты-
на жана үй-бүлөгө болгон көз карашынын чолок 
болгондугун түшүнүү туура эмес. Ошондуктан 
маселенин теориялык жагын да, практикалык жа-
гын да карап, ага ар тараптуу, тең салмактуу баа 
берүү абзел.

Ардактуу Пайгамбарыбыздын дооруна карек 
оодарганыбызда, мусулман үй-бүлөсүнүн пай-
дубалы бекем курулгандыгына күбө болобуз. Бул 
учурда мурунку доордогу үй-бүлөлүк жакшы 
көрүнүштөр ошол бойдон кабыл алынып, ал эми 
аялзатын төмөн түшүргөн, ар-намысын кордогон, 

үй-бүлөгө залакасын тийгизген жат көрүнүштөр 
четке кагылып, үй-бүлө бейпилдиктин, бакыттын, 
урмат-сыйдын жана аруу сүйүүнүн түнөгүнө ай-
ланган.

Ислам дини аялзатынын ар-намысын, абийи-
рин жана укугун коргоо менен анын даражасын, 
кадыр-баркын көтөрүп койгон. Ислам дини боюн-
ча, аялзаты мээримдүү, боорукер, урмат-сыйга, 
жылуу мамилеге  татыктуу асыл жан. 

Ислам тарыхына назар салганыбызда, пайгам-
барлык милдетти моюндаган акыркы Пайгамбарга 
(саллаллаху алейхи васаллам) эң биринчи арка-
жөлөк болуп, анын пайгамбарлыгына эң биринчи 
ишенген зат – аялзаты болгон. Ардактуу азирети Ха-
дижа (Алла ага ыраазы болсун). Ошондой эле Ислам 
жолунда эң алгачкы жолу шейит кеткен жан дагы 
аялзаты болгон. Ал Аммар аттуу сахабанын энеси 
азирети Сумаййа эле. Азирети Сумаййа (Алла ага 
ыраазы болсун) Меккеде Ислам динине киргендер-
дин алгачкыларынан болуп, адал жол үчүн бутпара-
стардын азап-тозогун көрүп, шейит кеткен.  

Ыйык Куранда «Ниса» (Аялдар) деген аталыш-
та 176 аяттык узун бир сүрө, ошондой эле «Мари-
ям» делген азирети Иса пайгамбардын энесинин 
атынан коюлган өзүнчө дагы бир сүрө бар. Булар-
дан сырткары «Нур», «Ахзаб», «Мумтахина», «Тах-
рим» жана «Талак» сыяктуу сүрөлөрдө аялдарга 
тиешелүү ар кайсы маселелер жөнүндө маалы-
маттар берилген. 

Аднан Мемдухоглу
Теология илимдеринин доктору

Ислам дининде 
аялзатынын орду

Бүгүнкү күнү маалымат алуунун 
мүмкүн-чүлүктөрү ар тараптан 

кеңири кулач жайды. Тилекке каршы, 
айрыкча диний багытта ишенимдүү 

болгон-болбогону иликтелбей 
жайылган айрым бир калпыс пикирлер 

орчундуу көйгөйлөргө себеп болууда.

Ислам - адилеттүүлүктүн дини

Ислам дининде аялзаты үй-бүлө коломто-
сунда балага эң негизги тарбияны берген алгач-
кы мугалим катары каралат. Баланын тарбиясы, 
өсүп-жетилиши, кичинесинен жакшы адаттарга 
көнүшү жана пайдалуу маалыматтарды алышы 
өңүтүнөн эненин орду өзгөчө мааниге ээ. Ата не-
гизинен үй-бүлөнүн каржылык маселесин кам-
сыз кылуу максатында өмүрүнүн көбүн сыртта 
өткөзүп, балдары менен кенен-кесири алек боло 
албайт. Мына ошондуктан баланы эне чоңойтуп, 
ага тарбия берет. Ырас, пайгамбарлар, аалымдар, 
олуялар, нечелеген залкар инсандардын бардыгы 
үлгүлүү энелердин кучагында чоңойушкан. 

Ардактуу Пайгамбарыбыз (саллаллаху алейхи 
васаллам) такыбаа аял үй-бүлөнүн бейпилдигин 
сактап туруучу жан болгондугуна ишарат жасап: 
«Жараткан Алла кимге жакшы жубай насип кыл-
ган болсо, ага дининин жарымын коргошуна (б.а., 
ыйманына, ар-намысына бекем болуп, абийирин 
сакташына) жардам бериптир. Андыктан ал дини-
нин экинчи жарымын өзү коргоп алсын да, Алла-
дан корксун!» дейт. 

Ыйык Куранда жана куттуу хадистерде аял-
затынын да, эркек адамдын да укук-милдеттери 
ачык-айкын маалымдалган. Куранда аял менен 
эркек бири-бирин толуктап, бирине-бири арка-
жөлөк болуу үчүн жаратылгандыгы жөнүндө: «...
Алар силердин, силер алардын кийимисиңер...» 
(Бакара сүрөсү, 187-аят) делет.

Сөзүбүздүн акырында Ислам жаңы келген 
учурда мурунку караңгы коомдогу аялдын орду 
өтө төмөн болгондугун, ал эми Ислам дини аял-
затына адам катары мамиле жасап, анын кадыр-
баркын жогору көтөргөндүгүн жана чыныгы 
мусулман үй-бүлөсү «ыйман» деген бекем пай-
дубалдын үстүнө курулгандыгын толук кандуу 
түрдө айта алабыз. Ошону менен бирге мусулман 
коомчулуктарындагы жаңылыш түшүнүктөрдөн, 
калпыс үрп-адаттардын таасиринен улам айрым 
бир салттар Ислам динине таңууланып, аларды 
билип-билбестен Исламдын салты катары ка-
был алдырууга аракеттер көрүлүп жатат. Биздин 
бул жердеги эң негизги милдетибиз маселенин 
төркүнүн элге так, даана жана түшүнүктүү тил 
менен жеткирүү болуп эсептелет. Биз чындыкты 
айтуу менен жаңылыш нерселерден арылуунун 
жолун көрсөткөн болобуз. 

Ислам тарыхы кийинки учурлары менен кошо 
иликтелген чакта адамзатына жол көрсөткөн, мусул-
мандардын сыймыгы болгон Ислам аалымдарынын 
арасында аялзатынан чыккан аалымдар да өзгөчө 
орунду ээлегендиги ачык-айкын көрүнөт. Маселен, 
аялзатынан чыккан атактуу аалымдар жөнүндө жа-
зылган Каххаланын: «Алаамун-нисаа» аттуу эмге-
ги сыяктуу китептерден мунун мисалдарын окуй 
алабыз. Бирок тилекке каршы, булар коомчулукка 
жеткиликтүү түрдө таанытылбай калгандыктан Ис-
ламды жаманатты кылгысы келген айрым бир адам-
дар Исламда аялдардын илим алышына өзгөчө маа-
ни берилбегендигин айтып чыгышкан. 

Азирети Пайгамбарыбыз Исламды элге жай-
уу учурунда аял-эркек деп бөлбөгөнүн, ошондой 
эле анын адал жолго үндөгөн чакырыгына эң би-
ринчи жолу аялы оң жооп бергенин билебиз. Ис-
лам дини - жеке эркекке же тек гана аялга эмес, 
бүтүндөй адамзатына ыроолонгон улуу мыйзам. 
Аялзаты коомдон сырткаркы жан эмес. Ыйык Ку-
ранда маалымдалган адамзат тарыхына тиешелүү 
үлгүлүү окуялардан эркектер да, аялдар да ката-
чылык кетиргендигин байкасак болот. 

Азирети Пайгамбарыбыз Исламды 
элге жайуу учурунда аял-эркек деп 
бөлбөгөнүн, ошондой эле анын адал 
жолго үндөгөн чакырыгына эң биринчи 
жолу аялы оң жооп бергенин билебиз. 
Ислам дини - жеке эркекке же тек гана 
аялга эмес, бүтүндөй адамзатына 
ыроолонгон улуу мыйзам. 

Куранда аял менен эркек бири-бирин 
толуктап, бирине-бири арка-жөлөк болуу 

үчүн жаратылгандыгы жөнүндө: 

Куранда аял менен эркек бири-бирин 
толуктап, бирине-бири арка-жөлөк болуу 

үчүн жаратылгандыгы жөнүндө: 

«...Алар силердин, силер 
алардын кийимисиңер...» 
«...Алар силердин, силер 
алардын кийимисиңер...» 

Бакара сүрөсү, 187-аят

- Чубак агай, быйыл ажыга барып келиптирсиз, 
Алла таалам ажылыгыңызды кабыл кылсын! Адат-
тагыдай окурмандарыбыздан кызыктуу суроолору-
на жооп алуу үчүн сизге келдик. Аял күйөсү менен  
ажырашкандан кийин  идда мөөнөтүн күтүп олтур-
бай, азыркы өнүккөн технологиянын жардамы ме-
нен боюнда бар-жок экенин аныктап алгандан кийин, 
эгер боюнда жок болсо, турмушка чыгып кете берсе 
болобу деген суроого жооп берип койсоңуз?

- Тилекке каршы, элибизде ушул ажырашуу жана 
талак маселелери, дегеле шарият тууралуу маалымат 
өтө аз болгондуктан ушундай суроолор жаралып жатса 
керек. Ажырашкандан кийин боюнда бар-жогун анык-
тоо бул аялзатынын иддага (3 этек кири келгенге чей-
ин) отурушунун көптөгөн себептеринин бири болуп 
эсептелет. Аялзаты эмне үчүн иддага отурат? Биринчи, 
ошол мурдагы күйөөсүнөн бала болгон-болбогонун 
билүү үчүн жатындын тазалыгын аныктоо. Экинчиси, 
канчалаган машакат менен кыйылган никенин урматы 
деген нерсе бар. Никелешүү үчүн кудалар эки тараптуу 
жолугушууларды өткөрүшөт, той күнүн белгилешет, 
көптөрдү мүшкүлгө салган той болот, иши кылса ни-
кени куруу өтө кыйын. Ошон үчүн Жараткан Алланын 
буйругуна ылайык аялзаты белгиленген мөөнөт ичинде 
күйөөгө чыкпай турушу керек. Үчүнчүсү толук эркин-
дикке чыгуу үчүн бир кыйла татаал жолду басууга туу-
ра келгени сыңары, эркиндиктин урматы идда күткөнгө 
мажбур кылат. 

Идданын мындан башка дагы көптөгөн пайдалуу 
сырлары бар. Аны Жараткан Алла гана билет. Жо-
горуда айтылгандарды логикага салып туруп жокко 
чыгарган чакта деле, идданы күтүү Алланын буйругу 
болгондугу үчүн буйрукту аттап өтүп кетүүгө болбойт. 
Бул жерде күтүү мезгили ичинде аялзаты парз, важип 
ибадаттарды кынтыксыз аткаруу менен катар сүннөт, 
мустахаб амалдарга да басым жасап, Жараткан Алладан 
эки дүйнөнүн бактылуулугун, жакшы үй-бүлөгө жолук-
турушун сурап, көп-көп дуба кылганы абзел. Идданын 
дагы бир себеби мына ушул.

 Окурманыбыздын жогорудагы суроосу мындай 
турсун, кээде согончогу канабаган же төрөттөн калган 
эллүү-алтымыштагы аялдарга да ажырашууга, кайра 
жаңы турмуш курууга туура келет. Технологиялык же-
тишкендиктер да, адамдын жаш курагы да Алла Таала-
нын бул буйругун өзгөртө албайт. Кыскасын айтканда, 
бул беш маал намаз окуу деген буйрукту үч же эки ма-

алга түшүрүүгө мүмкүн эмес болгону сыңары пенденин 
ыктыярына берилбей турган маселе.

- Союз учурунда граждандык актылардын негизин-
де никеге тургандар, кайрадан шарият негизинде нике-
ни кыйдырып алышы керекпи же мурунку никеси жа-
рактуу деп эсептелеби?

- Биз ал учурда кыйылган никелерди жараксыз деп 
айта албайбыз. Анткени шариятта талап кылган жаш-
тардын бири-бирине болгон ыраазылыгын граждандык 
актылар да талап кылат. Ыраазылыктын, документке 
кол коюнун негизинде алар иш жүргүзөт. Андан сырт-
кары шарият күбөлөрдүн болушун талап кылат. Ал 
мезгилде да нике күбөлүгү көптөгөн күбөлөрдүн каты-
шуусунда жаңы үйлөнүп жаткан жубайларга тапшы-
рылар эле. Мына ушул эки негизги шарттын кандайдыр 
бир деңгээлде жүзөгө ашырылганын эске алганда, агез-
де кыйылган никелерди шарият тараптан жарактуу деп 
эсептөөгө болот. Бирок, Алла туура жолго салгандан 
кийин никебизди шарият аркылуу жаңыртып алалы де-
гендерди биз ар дайым колдоого алышыбыз керек. Даа-
раттын үстүнө даарат алгандай, нур үстүнө нурга тете 
жагымдуу ишти жасашкан болуп эсептелет.

-  никаб тагынуу (аялдын жүзүн кошо жаап 
жүрүүсү) исламда кандай каралат?

- Көздөн башка дененин бардык жерин жаап ни-
кап тагынуу - бул милдеттүү эмес, тек гана адамдын 
ыктыярына калтырылган амал. Эгер кимде-ким жүзүн 
жапкысы келсе, ал өзүнүн эрки. Азыр көчөдө өз эрки-
не жараша уяттуу жерлерин көрсөтүп жарым жылаңач 
кийим менен жүрүшпөйбү биздин көпчүлүк кыздар, 
бул ошол сыяктуу эле ыктыярга байланыштуу. Аны биз 
эмнеге паранжы кийип алдың деп айтканга укугубуз 
жок, ошол эле учурда шарият буйруган уяттуу жерин 
жаппай жүргөндөргө да «уяттуу кийим кий» деп айт-
канга да мыйзам өңүтүнөн укугубуз жок.

Бирок, никаб-паранжы такканы Исламга залакасын 
тийгизип, жаман көз карашты жаратып коё турган болсо, 
андай шартта дин Исламдын пайдасы үчүн никаб такпай, 
шарияттын чегинде жүздү, колду ачык койгону дурус бо-
луп эсептелинет. Бүгүнкү күндө Батыш өлкөлөрүндө ни-
кап тагынуу аялдын өмүрүнө да коркунуч жарата турган 
болуп калды. Ошол себептен мындай ыктыярдуу амалдар-
ды аткарууда андан да маанилүү нерселерге зыяны тийип 
калбагыдай, абалды жакшылап талдаган соң, жети өлчөп 
бир кесип дегендей, анан кадам таштаган дурус.

жооп Чубак Жалилов
Кыргызстан Мусулмандарынын диний 

башкармалыгынын алдындагы фатва бөлүмүнүн 
башчысы 

СуРООңузгА

Бул ооруну ар түрдүүчө атап жүрүшөт. 
Бирөөлөр «банга» оорусу десе, кай 
бирөөлөр «мальта калтыратмасы» деп 
да коюшат.  Мальта калтыратмасы деп 

аталышынын да себеби бар. 1859-жылы Мальта ара-
лында Марстон ошол жердеги калтыратманы оору 
катары атаган. Бирок 1886-жылы бул дарттын бак-
териясы айкын болуп, 1904-жылдары бул дарт эчки 
сүтүнөн адамга жугары аныкталган. Илдет жуккан-
дан кийин адам оорубай бир нече айларга чейин би-
линбей жүрө берет.

Бруцеллез оорусу алгач адамдын этин ысытып 
башталат. Медициналык тажрыйбада бул ооруга 
чалдыккан адамдын эти ысып калтырашы үч айга 
чейин созулгандыгы да маалым болгон. Калтыроо-
нун мөөнөтү оорулуу адамдын бактерияга каршы-
лык  көрсөтүү реакциясынын күчүнө жараша болот. 
Дарттын өнөкөт формасында кезек-кезеги менен 
калтырама кармоосу кармай коет. 
Дартка мүнөздүү белгилерге колу-
буттун муундары, бел омурткала-
рынын оорушу, боордун, көк бо-
ордун чоңойушу кирет. Бруцеллез 
оорусу борбордук нерв система-
сын бир нече түрдөгү залакаларга 
дуушар кылат. Кыймыл-аракетке 
келтирүүчү мүчөлөрдүн, муун-
дарга келтирген залалы нерв си-
стемасынын залакасынан кем ка-
лышпайт.

Жугуштуу артрит  деп атал-
ган оорулардын көпчүлүгү эле 
бруцеллездун кесепети. Мунун 
кесепетинен  өзгөчө бир оору 
нейробруцеллез деп аталат. Ней-
робруцеллезго чалдыккан нерв 
тарамдары тараган аймакта өтө 
ооругандыкты сезет. Жүлүндүн 
жабыркашынан улам буту-колдун 
алы кетип, кадимки эле шал оору-
суна жакындатат. 

Дарттын диагнозу кандын составын атайын 
изилдөө менен коюлат. Мында өзгөчө маани бюрие 
райта, хедделсон реакциясына берилет. Дарылоо 
үчүн адегенде антибиотиктер кеңири колдонулат. 
Андан башка бруцеллезго  түздөн-түз таасир бере 
турган савротка да жардамчылар деп эсептелет. Бир 
нече убакытка дарылангандан кийин курорттук да-
рылоого кеңеш берилет. Кыргызстанда Жыргалаң, 
Ысык-Ата деген курорттор бар. Дартты таратпай ал-
дын алуу чаралары бир нече түйшүктөрдөн турат. 
Ал эми оорулуу малдарды багып жаткан адамдарга 
медициналык кызматкерлер тарабынан белгилүү 
мөөнөттө вакцинация чаралары жүргүзүлөт. 

Боюнда бар аялдар бруцеллез оорусуна чалдык-
са, көпчүлүк учурда  ара төрөө менен бүтөт. Жугуш-
туу дарттардан сактануу үчүн эң негизгиси санитар-
дык эрежени сактоону унутпоо зарыл. 

Бруцеллез оорусу
Тургунаалы Бокешов

Жогорку даражадагы терапевт-доктуру

бруцеллез көбүнчө мал-
жандыктарынан айрыкча, 

чочкодон жугат 

Ден-соолук менин байлыгым

Тарыхта адам баласы татаал жумушун 
женилдетүү үчүн, анын пайдалуулугун 
арттыруу үчүн ар кандай ачылыштарды 
ачып, улам жаңы секириктерди жасап ке-

лишкен. Акырындап, аракеттер өз жемишин берип, 
учурда технологиялык жетишкендиктер адамдар-
ды көптөгөн машакаттуу жумуштан бошотту. Мына 
ошолордун ичинен биз өзүбүзгө жакындан тааныш 
болгон кир жуугуч машина менен чаң соргуч маши-
нанын келип чыгуу тарыхына бир аз көз жүгүртсөк.

Кир жуугуч машинанын ата-теги алгач 1856-
жылы официалдуу түрдө катталган. Ал аппаратты 
ойлоп тапкан америкалык Мур деген киши болгон. 
Ал сунуштаган аппараттын түзүлүшү төмөнкүдөй: 
Дөңгөлөктүү жыгач кутунун жарымы жыгачтан жа-
салган шариктерге толгон. Ага суу куюп кир жуугуч 
каражатты салып (порошок) салган. Рычагдын жар-
дамы менен шариктер аралашкан да кол менен жуу-
гандай болгон. Чоң бочкалардагы кирлерди  үстүнө 
бекем орнотулган крест түрүндөгү жыгач аралаш-
тырган. Ал эми ал тасма менен атайын айландыруу-
чу механизмге туташкан. 

1900-жылы MIELE&CIE аттуу немистик фирма 
идиштеги сүттү атайын жыгач калагы менен аралаш-
тыра турган сүт тарткан аппараттарды чыгара башта-
ган. Карл Милле бул түзүлүштү кир жуугуч машинага 
колдонуу идеясын ишке ашырган. Андан кийин аны 
дүңүнөн чыгаруу башталган. Эл арасында мындай 
кир жуугуч машинага талап чоң болгон. Мына ошон-
дон баштап бул машинанын доору башталган. Ал эми 
америкалык А. Фишер тарабынан бул машинага «элек-
трдик тетик» ойлоп табылгандан кийин (1910-жылы 
патенттелген) чыныгы ийгиликке карай жол ачылган. 

ЧАң СОРГУЧ МАШИНЕ

XX кылымды Лондондо чаң үйлөгүч машинанын 
ачылышы болуп жаткан. Аны көргөнү келген адамдар 
үйлөнгөн чаңдан жөтөлүп башташкан. Ошол учурда 
эл арасынан  Хьюберт Сесил Бут деген адам бул ишти 
тескерисинче жасоону сунуштаган. Кантип? деген су-

роого килемдин үчтүндөгү чаңды оозу менен соруп: 
«мына ушинтип» деп көргөзгөн. Ошентип, чыныгы 
автору Хьюберт Сесил Бут  болгон учурдагы чаң сор-
гуч машинанын алгачкы  нускасы 1901-жылы жасал-
ган. Ал бензин менен иштеп кубаттуулугу беш аттын  
күчүнө барабар болгон, ал эми көлөмү өтө чоң бол-
гондуктан, эшикте турган. Анын үнү да  катуу болуп 
аттарды үркүтүп тургандыктан, талап чоң болгонуна 
карабастан аны көчөдөн колдонууга тыюу салынган.

Ошол эле учурда Россияда да чаң соргуч маши-
нанын алгачкы нускалары тажрыйбадан өтүп жаткан. 
«Чаңдарды тез жана ишенимдүү тазалайбыз!» деген 
ураан менен  атка чиркелген металл цилиндирлүү 
аппарат россиялык журналдардын бетине чыккан. 
Бирок, заманбап чаң чоргуч машинанын иштөө прин-
циби XIX кылымда иштелип чыккан. Ал эми XX кы-
лымдын башында A.E.G аттуу немистик компанияда 
иштеген орус Михаил Добровольский  тарабынан көз 
карандысыз энергиянын булагы катары ага үч фаза-
луу мотор кошумчаланган. Ал эми америкалык Geier 
компаниясы тарабынан чыгарылган чаң соргуч маши-
на биринчи жолу  үй шартында 1905- жылы колдо-
нулган. Бир метрлик чаң топтоочу баштыкчасы менен 
көмкөрүлгөн чакага окшогон формадагы жаңыланган 
түрү 1908-жылы чыккан да, салмагы 50кг дан 20 кг 
га чейин азайган. Ал эми 1912-жылы швед Аксель 
Веннер-Грендин  сунушу боюнча аба насосу вентиля-
торго алмашып, салмагы 14 кг га чейин түшкөн.

Акырындап,  кагаз чыпка кошулуп, көлөмү ки-
чирейип, дөңгөлөк тагылып, айтор, кемчиликтери 
жоюлуп, улам жакшырып баратты. Функциялары 
да артып, сапаты жогорулап отуруп, 80-жылдардын 
ортосунда өнүккөн өлкөлөрдүн 97 пайызы күнүмдүк 
турмушта колдонгон кожайкелердин кайталангыс 
жардамчысына айланды. Учурда чаң соргуч маши-
налар заманбап технологиялык жетишкендиктердин 
баарын өз ичине камтып, жууй турган, абаны чаңдан 
гана эмес чаң ичиндеги микробдордон да тазалай 
турган болуп жаңыланып турган чагы. 

Тиричилик 
буюмдарынын 

ачылыш тарыхы

Бакыт Жунусалиев

Ошентип, чыныгы автору Хьюберт 
Сесил Бут  болгон учурдагы чаң соргуч 

машинанын алгачкы  нускасы 1901-
жылы жасалган. Ал бензин менен иштеп 

кубаттуулугу беш аттын  күчүнө 
барабар болгон

Кызыктар дүйнөсү

МАЛАйЗИяДА АМЕРИКАЛЫК КАЛЕМГЕРЛЕР 
ТАРАБЫНАН ЖАЗЫЛГАН ИСЛАМ ДИНИ 

ЖӨНүНДӨГү КИТЕПТЕРГЕ ТЫйУУ САЛЫНДЫ

Малайзияда Ислам жөнүндө туура эмес маалы-
маттарды берген диний китептерге тыюу салынды.  
Бул китептерде негизинен Ислам дини терроризм-
дин дини катары таанытылып, аялдардын укуктары-
на багытталган туура эмес маалыматтар жазылган. 

"Ички коопсуздук ми-
нистрлигинин алдында пу-
бликациялар көзөмөлүнүн 
кызматчысы Че Дин Юсох-
тун айтуусу боюнча, өкмөт 
11 басманы (булардын көбү 
АКШда жарык көргөн) "кара 
тизмеге" киргизүү боюн-
ча токтом кылган. Анткени 
алар колго алган маселелер-
ди Исламдын негизги булак-
тарына карама-каршы, туу-

ра эмес чечмелеп, түшүндүрүшкөн.

Че Дин Юсох бул маселе боюнча өз ойун 
төмөнкүчө билдирген: "Бул китептердин кээ бирин-
де Ислам дини келеке алынып, жалган далилдер ме-
нен терроризмдин дини катары мүнөздөлгөн.  Ошон-
дой эле аталган китептерде Ислам дини аялзатынын 
укуктарын бузгандыгына да басым жасалган". 

Бул китептердин сегизи англис, үчөөсү малай 
тилдеринде жазылган. Азырынча бул китептердин 
сатыкка чыкканы, мурда сатылганы белгисиз.

www.islam.kg

 РОЖДЕСТВОНУ ШЫЛТОО КЫЛЫП...

Немец ММКсы Ислам аалымы Юсуф ал-
Кардавийдин рождество жөнүндөгү пикирин элге 
тетирисинче жеткирип, мусулмандарга каршы ке-
зектеги оюнун ойноду. 

Өткөн айда Германиянын эки алп ММКсы, т.а., ап-
талык 'Der Spiegel' журналы менен 'Bild' гезити кезек-
теги оюнун баштады. Аталган ММКлар Ислам аалымы 
Юсуф ал-Кардавийдин 11-декабрь күнү жума намазын-
да элге кайрылган кайрылуусун 'Heiligabend-Attacke' 
(Ыйык Түнгө чабуул), 'Angriff auf Heiligabend' (Ыйык 
Түнгө кол салуу) деген аталыштар менен жеткиришти.  

'Der Spiegel' журналы менен 'Bild' гезити бул са-

пар Ислам дүйнөсүнүн көзгө басар аалымы Юсуф ал-
Кардавийдин сөзүн бурмалап, көпчүлүгү мусулман-
дар жашаган өлкөлөрдө рождествону христиандарга 
майрамдатпоого чакырык жасаганын жарыялашты. 
Алар атактуу аалымыбыздын: «Европада мечиттер-
дин курулушуна тыйуу салынып жаткан чакта, мусул-
ман өлкөлөрүндөгү мусулмандар христиандардын 
майрамын эмне үчүн майрамдашы керек?! Европа-
нын, Американын бир катар шаарларында жашаган 
мусулмандар Орозо жана Курман айт майрамдарын 
мусулман өлкөлөрүндөгү христиандардын рожде-
ствону майрамдаганындай майрамдап жатышабы?» 
деген сөзүн бурмалап, «Ислам өлкөлөрүндө христи-
андарга рождествону майрамдатпоо кажет» деген 
мааниде маалымат таркатышты.

Германиянын Вольфсбург шаарында имамдык 
кызматты аркалап жүргөн Мухаммад Ибрахим 'Der 
Spiegel' журналы менен 'Bild' гезитинин бул жал-
ган жалаасын четке кагып, маселенин төркүнүн 
түшүндүрүп берди:

«Юсуф ал-Кардавий 
11-декабрь күнү мусул-
ман өлкөлөрүндө жа-
шаган христиандарга 
рождествону майрам-
датпоого карата эч кан-
дай сөз айткан жок. Ал 
мусулмандарга кайры-
лып, «мусулман» деген 
атынын кадырына же-
тишин, мусулманчы-
лыктарын сакташын, 
христиандарга таандык 
рождество майрамын 

майрамдоодон оолак бо- луу зарылчылыгын айт-
ты. Ислам аалымыбыз ошондой эле христиандарды, 
рождествону эч кандай келекеге албастан Христиан 
дининде Иса пайгамбардын төрөлүшү боюнча ар 
кандай көз караштар болгондугуна токтолду»

Мухаммад Ибрахим сөзүнүн акырында аталган 
немец ММКларын провакациялык жалган жалаа-
лардан алыс болууга чакырып, обьективдүү маалы-
мат берүүлөрүн өтүндү. Ошондой эле ал бүтүндөй 
христиан дүйнөсүн рождество майрамдары менен 
куттуктап, аларга аруу тилегин айтты. 

Мужахид Йылдыз 
www.dunyabulteni.net  

48   Ак Башат   январь - февраль 2010 


